
Ovdasátni

Lávkkit Kristusa lusa lea amerihkálaš Ellen G. White (elii jagiid 1827 - 1915) viidásepmosit leavvan girji. Dat lea deaddiluvvon miljovnnaid mielde. Vuosttaš geardde dat almmustuvai eaŋgalasgillii jagi 1892. Guhtta vahku maŋŋá das ledje váldán juo goalmmát deddosa. Dán rádjái dat lea jorgaluvvon 135 gillii. Suomagillii girji lea deaddiluvvon jagi 1895 rájes 327 000 gáhppálaga. Dál dat almmustuvvá Suomas vuosttaš geardde sámegillii.

Ellen G. White váikkuhii stuorimus oasi eallimistris Amerihkás USA:s, muhto son barggai máŋggaid jagiid maiddái Eurohpas ja Austrálias. Son lei beakkán sárdnideaddji ja čálli, gean oktiibuot 100 000siidosaš girjjálaš barggut, mat almmustuvve čiežalogi jagi áigge, giehtadallet teologiijai, bajásgeassimii, dearvvašvuođadikšumii, ruktui ja beaivválaš kristtalaš eallimii guoski gažaldagaid.

Dán girjji ulbmil oidno dan Damas. Dat geahččala oahpistit lohkki eallima ádjaga báldii, dovdat ilu, ráfi ja oadjebasvuođa. Dat lea buorre ofelaš kristtalaš eallima buot áiggiid. Lehkos dat arvvosmahttimin maiddái sápmelaš lohkkiid.
Olggosaddi 

Ipmila ráhkisvuohta olbmui

Sihke luondu ja almmuhuvvon sátni duođašteaba Ipmila ráhkisvuođa. Min almmálaš Áhččámet lea eallima, viissisvuođa ja ilu álgu. Geahcamat luondduriikka imašlaš ja cáppa diŋggaid. Jurddaš, man vuogas buot lea, ávkin ja illun ii dušše olbmuide, muhto maiddái buot luonddugáhppálagaide. Beaivvádagat ja arvvit, mat arvvosmahttet ja virkkosmahttet eatnama ja dieváid, mearaid ja duolbadasaid, sárdnot midjiide min Sivdnideaddjámet ráhkisvuođa birra. Ipmil fuolaha buot sivdnádusaidis beaivválaš dárbuin. Sálmmaid girjjis leat dát hearvás sánit:

Buohkaid čálmmit gehččet du ala,
don attát sidjiide sin borramuša vuogas áigái. Don rabat gieđaidat ja gallehat
buot heakkalaččaid buorredohkálasvuođain. 
(Sálmm. 145:15, 16).

Ipmil sivdnidii olbmo dievaslažžan, bassin ja lihkolažžan, iige dán čáppa eatnamis, dalle go dat Ipmila gieđas vulggii, vuhtton mangelágan billašupmi dahje garuhusa suoivva. Ipmila lága - ráhkisvuođa lága - rihkkun lea buktán máilbmái morraša ja jápmima. Ipmila ráhkisvuohta goittotge almmuhuvvo maiddái suttu geažil šaddan gillámušaid bokte. Čállagis celkojuvvo, ahte Ipmil garuhii eatnama olbmo dihtii (1. Mos. 3:17). Bastilis lánját ja gáskálasat - namalassii váttisvuođat ja geahččalusat, mat olbmo eallima devdet váivviiguin ja morrašiiguin, mearriduvvojedje sutnje avkin: dat ledje oassin su bajásgessojumis, mii Ipmila áigumušaid mielde lei vealtameahttun bajidan várás olbmo dan billašumis ja vuolidumis, masa suddu lei su dolvon.

Muhto vaikko máilbmi leage jorralan, de liikkáge dat ii leat dušše moraš ja vártnuhisvuohta. Luonddus alddis leat doaivvu ja jeđđehusa mearkkat. Gáskálasainge leat lieđit ja bastilis lánjáid dievva šaddet ruvssot.

Ipmil lea ráhkisvuohta, lea čállojuvvon juohke urbái, mii lea luotkaneamen ja juohke rássečulbmii, mii lea bohciideamen. Čáppa lottážat, maid ilolaš vižardeapmi skádjá áimmus, ivdnás hearvarásit dievaslaš ollašumisteaset, daid njálgga hádja deavdimin áimmu, vuovddi alla muorat ruonas lastavaljiin buot dát muitalit Ipmila ráhkislaš, áhčálaš fuolaheames ja su dáhtus dahkat mánáidis lihkolažžan.

Ipmila sánis albmana su luondu. Son lea ieš almmuhan midjiide iežas nohkameahttun rahkisvuo đa ja árkkálmastinvuođa. Go Moses rohkadalai: "Divtte mu du hearvásvuođat oaidnit", de vástidii Hearrá: "Mun divttán buot mu buorrevuohtan mannat du muođuid meaddel" (2 Mos. 33: 18, 19). Dát lea su hearvásvuohta. Hearrá manai Mosesa meaddel ja čuorvvui: " Hearrá, Hearná lea váibmoláđis ja árbmugas Ipmil, guhkesmielalaš ja rikkis árkkálmastinvuhtii ja duohtavuhtii, son bisuha árkkálmastinvuođa duhahiidda, son ándagassii addá vearredagu, rihkkumuša ja suttu" (2 Mos. 34:6, 7). Son lea "guhkesmielalaš ja rikkis árkkálmastinvuhtii" (Jona 4:2), "dasgo sus lea hállu árbmugasvuhtii" (Mika 7: 18).

Ipmil lea čatnan min váimmuid alccesis lohkameahttun duođaštusaiguin almmis ja eatnama alde. Son lea geahččalan almmuhit iežas midjiide sihke luonddu ja olbmo váimmu siskkimuš ja njuorraseamûs dovdduid bokte. Muhto dát liikkáge dušše váilevaččat duođaštit Su ráhkisvuođas. Vaikko son leige addán dákkáraš duođaštusaid, de lei buori vašálaš sevnnjodahttán olbmuid váimmuid nu, ahte sii doarggistemiin gehčče Ipmilii ja atnigohte su goavisin ja garasin. Beargalat oasuhii olbmuid jáhkkit, ahte Ipmila luonddus lea ovddimužžan gaffa vuoiggalašvuođa dovdu ja ahte son lea árpmitmeahttun duopmár, gaffa ja dárkilis vealgebearri. Beargalat govvidii Sivdnideaddji dakkárin, guhte utnuhis čalmmiin ohcá olbmos feaillaid ja meaddádusaid, vai beasašii su das ráŋggáštit. Jesus bođii eallit olbmuid gaskii ádjin várás eret dán čáhppes suoivana, almmuhemiin máilbmái Ipmila nohkameahttun ráhkisvuođa.

Ipmila Bárdni bođii almmis almmustahttit Áhčis. "Oktage ii leat goassige oaidnán Ipmila, muhto áidnoriegádan Bárdni, guhte ieš lea Ipmil ja guhte lea álo Áhči salas, lea čájehan midjiide, gii son lea" (Joh. 1: 18). "Iige oktage dovdda Bártni, earret go Áhčči, iige oktage dovdda Áhči earret go Bárdni, ja dat geasa Bárdni dáhttu su almmustahttit" (Mat. 11: 27). Go okta máhttájeaddjiin bivddii: "Čájet .Áhči midjiide!", de vástidii Jesus: "Nu guhkes áiggi lean mun leamaš din luhtte, itge don dovdda nu, Filip? Guhte mu lea oaidnán, lea oaidnán Áhči. mot cealkkát don dalle: "Čájet midjiide Áhči?" (Joh. 14: 8, 9).

Iežas eatnanlaš vuolggahusbarggu birra Jesus muitala ná: Hearrá lea "mu vuoiddadan sárdnidit váivvášiidda evangeliuma; son lea vuolggahan mu dearvvasmahttit sin geain lea cuvkejuvvon váibmu, gulahit fáŋggaide, ahte sii galget luovus luitojuvvot, ja čuovggahemiide, ahte sii galget oainnu oažžut, beastit giksašvvan olbmuid" (Luk. 4: 18). Die lei su doaibma. Son vádjolii ja dagai buriid daguid, son buoridii buohkaid, geat ledje Beargalaga sordojumi vuolde. Ledje elles gilit, main ovttage viesus ii gullon oktage bákčasiid siste šuohkkimin, dasgo son lei fitnan doppe buorideamen buot buohcciid. Su dagut duođašedje Ipmila addin vuoiddadumis. Su eallima buot daguin dovdui ráhkisvuohta, árkkálmastinvuohta ja árkkášeapmi; su váibmu šállošii olbmo mánáid. Son válddii olbmo hámi, vai sáhtášii leat sidjiide veahkkin sin dárbbuin. Geafimusat ja fuonimusatge eai ballan mannamis su lusa. Son geasuhii juobe unna mánážiidge. Sii liikojedje goargŋut su askái ja geahččat su láđis ja eahcálaš muođuide.

Jesus ii čiehkan goassege ovttage duohtavuođa sáni, muhto son sártnui dan álo ráhkisvuođain. Olbmuid guovdu son čajehii ustitlašvuođa ja liekkusvuođa, son válddii olbmuid vuhtii álo go lei singuin ovttas. Son ii lean goassege roavis, garra sáni son ii goassege geavahan dárbbašmeahttumit, iige bávččagahttan dušši dihte ovttage hearkkes váimmu. Son ii soaibman olbmo headjuvuođa. Son celkkii duohtavuođa, muhto álelassii ráhkisvuođain. Guoktilašvuoda, eahpeoskku ja vearrivuođa son dubmii, muhto ganjalčalmmiiguin son celkkii lassa duomuidis. Jerusalema dihtii son čierui, dasgo dan gávpoga son ehcii, muhto dat ii háliidan vuostaiváldit su, gii lei "geaidnu, duohtavuohta ja eallin". Su, gii lei Beasti, sii 1edje hilgon, muhto dattege son njuorrasit sin árkkášii. Su eallin lei áli iešbiehttaleapmi ja earáid ovddas morašteapmi. Juohke áidna siellu lei sutnje divrras. Vaikko son vádjolii ipmillaš nanosvuođain, de liikkáge son vuollegaččat čajehii njuoras fuopmášumi Ipmila bearraša juohke lahttui. Juohke olbmos son oinnii jorralan sie lu, gean son galggai beastit.

Kristusa luondu lea dakkár go su eallin čájeha. Dat lea Ipmila luondu. Áhči váimmus golggiiditge dat ipmillaš árkkálmastinvuođa dagut olbmo mánáide, maid Kristus duohtan dagai. Jesus, njuoras, šállošeaddji Beasti, lei Ipmil, "almmustuvvan oačči siste" (1 Tim. 3: 16).

Jesusa eallin, gillámuš já jápmin galgá min beaslit. Son šattai guoddit morrašiid, vai mii sáhtášeimmet šaddat oasálažžan agálaš illui. Ipmil divttii ráhkis Bártnis, guhte lei dievva árpmus ja duohtavuođas, guođđit cealkemeahttun hearvás ilmmi ja boahtit suttu bilidan máilbmái, man jápmima ja garuhusa suoivva sevnnjodahttá. Son divttii su earránit ráhkislaš Áhčis askkis ja eŋgeliid máidnumis, gillát hiddjádusa, bilkku, vaši ja jápmima. "Ráŋggáštus orui su badjelis, vai mis livččii ráfi, ja su háviid bokte mii leat ožžon dálkasa" (Jes. 53:5). Muittašmat su meahcis, Getsemanes, ruossa alde. Ipmila vigihis Bárdni válddii suttu noađi badjelasas. Son guhte lei leamaš okta ja seamma Ipmiliin, šattai dovdat sielustis, man gáfatlaš guhkes gaskka suttu lea ráhkadan olbmo ja Ipmila gaskii. Dat bažii su baksamiin heahtečuorvasa: "Ipmilan, Ipmilan, manne hilgot mu?" (Matt. 27: 46). Suttunoađđi, dan issoras deaddu ja das boahtán sielu gáidan Ipmilis - dat dat cuvkii Ipmila Bártni váimmu.

Muhto dát stuorra oaffar ii dáhpáhuvvan danin, val Áhči váibmu njuorranivččii olbmui ja son suhččošii su gádjut. Ii eisege danin. "Nu lea Ipmil ráhkistan máilmmi, ahte son lea addán áidnoriegádan Bártnis" (Joh. 3:16). Áhčči ii ráhkis min stuorra soabahanoaftara dihte, muhto son doaimmahii midjiide dán oaffara, danin go son ráhkistii min. Kristus lei gaskaoapmi, man bokte son sáhtii golggahit iežas cealkemeahttun ráhkisvuođa jorralan máilbmái. Ipmil lei Kristusis ja son soabahii máilmmi iešiežainis" (2 Kor. 5:19). Ipmil gillái ovttas Bártniinis. Getsemanes givssiid siste, Golgata jápmimiinnis Jesus mávssii ipmillas ráhkisvuođainis min lonástusa hatti.

Jesus celkkii: "Danin Áhčči mu ráhkista, go mon bijan heaggan, val dan fas ain ruoktut válddášin" (Joh. 10: 17). Dat máksá: "Nu lea Áhčči din ráhkistan, ahte son velá eanet mu ráhkista dan sivas go mon adden heaggan din lonistan várás. Mun lean Áhččai velá ráhkkáseabbon šaddan danin go mon din sadjásažžan ja gádjaleaddjin šadden, luhpen heakkastan din lonisteami várás, válden din vealggi ja rihkkumušaid badjelasan, dasgo mu oaffara bokte sáhttá Ipmil leat vánhurskkis ja sáhttá vánhurskkisin dahkat su, guhte osku Jesusii."

Ii oktage eará go Ipmila Bárdni sáhttán lonistit min, dasgo dušše son, guhte lei Ipmila askkis, sáhtii su čilget. Okto son, guhte dovddai Ipmila ráhkisvuođa allatvuođa ja čieŋalvuođa, sáhtii su almmustuhttit. Ii mihkkege uhcibuid go aiddo Kristusa cealkerneahttun oaffar beastin várás jorralan olbmuid, sáhtii govvidit Áhči ráhkisvuođa láhppon sohkagoddái.

"Nu lea Ipmil ráhkistan máilmmi, ahte son lea addán áidnariegádan Bártnis." Ii son addán Bártnis dušše orrut olbmuid gaskii, guoddit sin suttuid ja jápmit sin ovddas, muhto son attii su jorralan sohkagoddái. Kristus galggai ovttastuvvat olbmo áigumušaiguin ja dárbbuiguin. Son, guhte lei okta Áhčiin, lei dál čatnan iežas olbmo mánáide botkekeahtes báttiiguin. Jesus "ii heahpanatta sin vielljanis gohčodeamis" (Hebr. 2: 11). Son lea min oaffar, min bealušteaddji, min viellja; son guoddá min olmmošlaš hámi Áhči truvnnu ovddas, ja lea agálaččat ovttastuvvan dainna sohkagottiin, man son lea lonistan - son lea Olbmo Bárdni. Ja visot dát dušše beare danin, val olbmot sáhtášedje bajiduvvot dan billašumis ja vuolidumis, masa suddu lea sin dolvon, nu ahte sii tas sáhtášedje čajehit Ipmila ráhkisvuođa ja šaddat oasálažžan bassivuođa illui.

Min lonástusa ovddas máksojuvvon haddi, min almmálaš Áhččámet cealkemeahttun oaffar, go son Bártnis attii jápmimii min dihtii, berrešii addit midjiide árvvolaš goya das, manin mii sáhttit šaddat Kristusa bokte. Go vuoiŋŋain devdojuvvon apostal Johanas dárkui Áhči ráhkisvuođa allatvuođa, čieŋalvuođa ja viidodaga heavvanan sohkagotti guovdu, de son hirpmástuvai ja dovddai gudnejahttima. Sáhtekeahttá gávdnat sániid, maiguin lei čilget ráhkisvuođa sturrodaga ja njuorasvuoda, son ávžžui máilmmi dárkot dan: "Gehččet, man stuorra ráhkisvuođa Áhčči lea midjiide čajehan, go mii galgat gohččojuvvot Ipmila mánnán" (1 Joh. 3:1). Hei makkár árvvu dat addáge olbmui! Lága rihkkuma bokte olmmoš šattai sáhtána vuolibužžan. Oskkodettiin Kristusa soabahusoaffara ala Áttáma mánát sáhttet šaddat Ipmila mánnán. Kristus bajidii olbmo allelii dainna go son son válddii olbmo hámi. Jorralan olbmot bajiduvvojit Kristusa oktavuođa bokte dillái, mas sin duođaidge sáhttá gohčodit "Ipmila mánnán".

Dakkáraš ráhkisvuođa ii sáhte veardidit masage. Almmálaš Gonagasa mánát! Makkár hearvás lohpádus midjiide lea addojuvvon! Ášši, man sáhttá čiekŋalit guorahallat! Olbmo jierbmi ii sáhte áddet Ipmila ráhkisvuohta sturrodaga máilbmái, mii ii ráhkistan su! Juo jurddage dahká sillomet vuollegažžan ja sojaha miellamet Ipmila dáhtu vuollái.

Mađe eanet mii guorahallat Ipmila luonddu ruossa čuovgga ovddas, de dađe eanet mii oaidnit, mo árbmu, láđisvuohta ja árkkálmastinvuohta ovttastuvvet vuoiggalašvuhtii ja duohtavuhtii, ja dađe čielgaseappot mii oaidnit lohkameahttun duođaštusaid ravdatmeahttun ráhkisvuođas ja njuoras árkkálmastinvuođas, mii lea sakka stuorit go eatni šallošeapmi iežas čádjideaddji máná dihtii. 

Suttolaš dárbbaša Kristusa

Olbmui ledje álggos addon divrras návccat ja bures ovdánan vuoiŋŋaattáldagat. Son lei luonddustis dievaslaš ja Ipmilii heivvolaš. Sus ledje buhtes jurdagat ja su áigumušat ledje buorit. Muhto doahttalmeahttunvuohta bilidii su luondduattáldagaid, ja ráhkisvuohta šattai čahkket iešrahkisvuođa ovddas. Lágarihkkumiin olbmo luondu nu návccahuvai, ahte son ii šat nagodan iežas návccaiguin čuožžut bahávuođa fámuid vuostá. Son šattai sáhtána fáŋgan ja livččii agibeaivve lean dan dilis, jus Ipmil ii livčče boahtán gaskaolmmájin. Geahččaleaddji áiggui duššin dahkat daid áigumušaid, mat Ipmilis ledje olbmo sivdnideami hárrái, ja deavdit máilmmi vártnuhisvuođain ja billašumiin, vai livččii beassan čuoččuhit, ahte buot bahá sivvan lea dat, go Ipmil sivdnidii olbmo.

Vigihisvuođa dilistis olmmoš lei Ipmiliin searvivuođa ilus, "gean sisa buot viissivuođa ja dieđu dávvirat leat čihkkojuvvon" (Kol. 2:3). Muhto go olmmoš lei suddudan, de son ii šat gávdnan bassivuođa ilu, baičča vikkai čiehkádit eret Ipmila muođuid ovddas. Nu lea ain dálge dakkáraš olmmoš, gean váibmu ii leat ođastuvvan. Dat ii gáimmat Ipmiliin, iige gávnna ilu su searvivuođas. Suttolaš olmmoš ii sáhtáše leat lihkolaš Ipmila luhtte, son doalahivččii iežas eret buot dain, geat leat basit. Jus son sáhtášii beassát albmai, de dat ii buvttáše sutnje maidege iluid. Dat iešbiehttaleaddji ráhkisvuođa vuoigŋa, mii doppe rađđe - doppe juohke váibmu ravká ovttalávkái agálaš ráhkisvuođa vuoiŋŋain - ii bovttáše mangelágan dovdduid su sielus. Su jurdagat, áigumušat ja ulbmilat livčče vierrásat almmi vigihis ássiide. Su jietna čuojašii givssálažžan almmi nuohtaid siste. Albmi šattašii sutnje biidnobáikin, ja son háliidišgoadášii čiehkádit eret su muođuid ovddas, gii lea almmi čuovga ja dan ilu guovddáš. Ipmila beales ii leat dáhpedorpmis šaddan mearrádus dat, mii hehtte suttolaččaid albmái boahtimis, muhto sin iežaset heivemeahttunvuohta almmálaš servodaga oktavuhtii čuoldá sin das eret. Ipmila šearratvuohta livččii sin guovdu dego boaldi dalla. Ovdal sii dáhtošedje iežaset duššaduvvot, vai beasašedje eret su muođuid ovddas, gii lea sin lonisteami várás jápmán.

Mii eat ieža sáhte gádjut iehčamet dan suttu čieŋalvuođas, masa mii leat vudjon. Min váimmut leat bahát, eatge mii nahkáš daid nuppástuhttit. "Máhtášiigo doppe buhtis boahtit buhtismeahttumis? Ii máhtáše ii oktage." "Oačči háliidus lea vašálašvuohta Ipmila vuostái - dasgo dat ii leat Ipmila láhkii vuolibuš, ii oppa sáhtege leat!" (Job 14: 4; Rom. 8: 7). Čuvgehusas, olmmošvuođas, dáhtu nannemis ja olmmošlaš rahčamušain leat juohke ovttas dan iežas váikkuhanvejolašvuođat, muhto dán oktavuođas dain ii leat fápmu. Dat vedjet dahkat olbmo olgguldas geavahusa dohkálažžan, muhto dat eai sáhte nuppástuhttit olbmo váimmu; dat eai sáhte buhtistit eallima gáldu. Dárbbašuvvo siskkáldas fápmu ja allagasas vuolggahuvvon ođđa eallin, ovdalgo olbmo eallin sáhttá nuppástuvvat suttus bassivuhtii. Dát fápmu lea Kristus. Dušše fal su árbmu sáhttá boktit sielu jápma návccaid ja geassit sielu Ipmila lusa, bassivuhtii. Beasti celkkii: "Giige ii sáhte oaidnit Ipmil riikka, jllos ii riegát ođđasis" (Joh. 3: 3), jus son ii oačča ođđa váimmu, ođđa áigumušaid, viggamušaid ja ulbmiliid, mat láidejit su ođđa eallimii. Gáddu, ahte das lea galle go olmmoš dušše ovddida dan buori mii sus juo lunddolaččat lea, lea behtolaš. "Lunddolaš olmmoš ii árvit daid diŋggaid, mat gullet Ipmila vuigŋii, dasgo dat leat sutnje jallavuohtan, iige son sáhte daid dovdat, dasgo daid galgá guorahallat vuoiŋŋalaččat" (1 Kor. 2:14). "Ale imaš go mon celken, ahte dii fertebehtet ođđasis riegádit" (Joh. 3:7). Kristusa birra čuožžu čállagis ná: "Su siste lei eallin, ja eallin leai olbmuid čuovggas"; "dasgo ii nubbi eará nammage almmi vuolde leat olbmuid gaskii addojuvvon, man bokte mii berret bestojuvvot" (Joh. 1:4; Ap. dagut 4: 12).

Ii leat doarvái, jus mii ipmirdit Ipmila árkkálmastinvuođa dahje fuomášit su luonddu buorrevuođa ja áhčálaš láđisvuođa. lige leat galle das, jus mii áicat su lága viissisvuođa ja vánhurskkisvuođa, dahje fuomášit, ahte dat vuođđuduvvá ráhkisvuođa agálaš vuođđojurdagiidda. Apostal Paulus oinnii buot dán čurvedettiinis: "Mun mieđihan, ahte láhka lea buorre." "Láhka lea bassi, ja báhkkon lea bassi, vánhurskkis ja buorre". Muhto bahča sieluduskkiin ja heđiin son velá lasihii: "mun lean oaččálaš, vuvdojuvvon suttu vuložin" (Rom. 7:16, 12, 14). Son áibbašii buhtisvuođa, vánhurskkisvuođa, maidda son iežas áhpiiguin ii nagodan aller, ja čurvii: "Mun Vártnuhis olmmoš, gii beastá mu dán jápmin rupmašis eret?" (Rom. 7: 24). Seamma čuorvvas lea čuodjan losidahttojuvvon váimmuin buot eatnamiin ja čađa buot áiggiid. Buohkaide lea dušše okta vástádus: "Gehččet dan Ipmila lábbá, gii máilmmi suttu guoddá" (Joh. 1:29).

Ipmila vuoigŋa lea máŋgga láhkái geahččalan govvet ja čilget dán duohtavuođa daidda, geat leat háliidan beassat eret suttunoađi vuolde. Go Jakob báhtarii áhčis dálus dan maŋŋá go lei beahttán Esau, de su dettii sivalašvuođa dovdu. Dalle go son lei okto ja hilgojuvvon, sirrejuvvon buot iežas eallima ráhkis áššiin, su goittotge dettii eanemus jurdda ja ballu, ahte suddu lei earuhan su Ipmilis ja ahte albmi lei su hilgon. Morašlažžan son velledii vuoiŋŋastit báljes eatnan ala; su birra dušše muhtin copma allánii áibmui ja bajábealde lei dušše nástealbmi. Go nahkárat ledje rohtten, de ovddolaš čuovga iđii su čalbmái; ja gea, dan duolbbážis, gos son veallái, orui su mielas ráidalas mannamin gitta almmi uvssa rádjái, ja dan mielde gorkŋodedje Ipmila eŋgelat bajásvulos, dan seammás almmi hearvásvuođas čuojai su bealljái bassi jietna, mii sárdnidii jeđđehusa ja doaivvu. Dákko bokte Jakob oaččui dieđu dan birra, mii duhtadii su sielu áibbašumi ja háliidusa, Beasti birra. Ávuin ja giitevašvuođain son oinnii geainnu, man mielde son, suttolaš, fas sáhttá beassat Ipmila oktavuhtii. Su niegu ovddolaš ráidalas govvidii Kristusa, gii lea áidna gaskaolmmái Ipmila ja olbmo gaskkas.

Dán seammá govvádusa Jesus oaivvildii dalle go son celkkii Natanaelii: "Dii galgabehtet oaidnit almmi rabasin ja Ipmila eŋgeliid goargŋumin bajás ja njkdjamin vuolás olbmo Bártni badjel" (Joh. 1: 51). Jorralusa bokte olmmoš gáiddai Ipmilis, eana sirrejuvvui almmis. Gaskii šaddan čieŋalvuođa rastá ii sáhttán johtalit. Muhto Kristusa bokte albmi lea fas eatnama olámuttos. Iežas daguin Kristus lea dahkan šalddi dan čieŋalvuođa rastá, man suddu lei duddjon, nu ahte bálvaleaddji eŋgelat ras ollejit olbmuid lusa. Kristusa bokte beassá jorralan olmmoš eret njuolvivuođastis ja headjuvuođastis, buotveagalaš fámu ádjaga báldii.

Muhto duššalaččat leat olbmuid jurdagat ovdáneamis, duššalaččat leat buot sin rahčamat olmmošsohkagotti bajideamis, jus sii eai beroš dan áidna jeđđehusa ádjagis ja veahkis, mii lea addojuvvon jorralan sohkagoddái. "Buot buorre attáldat ja buot illislaš attáldat boahtá Ipmilis" (Jakob 1: 17). Su haga ii leat oktage duođaid buorre luonddus beales. Áidna geaidnu Ipmila lusa lea Kristus, dasgo son cealká: "Mon lean geaidnu, duohtavuohta ja eallin. Oklage ii beasa Áhči lusa muđui go mu bokte" (Joh. 14: 6).

Ipmil ráhkista mánáidis ráhkisvuođain, mii lea gievrrat go jápmin. Bártnis attedettiin son lea ovtta attáldagas addán midjiide oppa almmi. Beasti eallin ju jápmin, su ovddasrohkosat, eŋgeliid bálvalus, Bassi Vuoiŋŋa duodji, áhči váikkuhus juohke sajes ja buot áššiid čađa, almmálaš vuimmiid nohkameahttun doaibma - buot dát leat duddjomin olbmuid bestojumi dihtii.

Jurddašeadnot dán divrras oaffara, mii min ovddas lea addojuvvon! Geahččaleadnot ávvira atnit dan rahčamušas, mii almmis lea, ja adnot mii ávvira dan fámus, mii almmis vuolgá beastin várás jorralan olbmo, vai dat beasašii tas ruoktot Áhči vissui! Gievrrat ávžžuhusat ja veaddjileabbo fámut eai goassege livčče sáhttán johtui biddjojuvvot. Vánhurskkisvuođa cealkemeahttun bálkkašupmi, almmi illu, eŋgeliid searvi, Ipmila ja su Bártni ráhkisvuohta ja oktavuohta, min luondduattáldagaid bajideapmi ja ovddideapmi agálaš áigái - iigo dás leat doarvái midjiide giktalit ja roahkasmahttit min bálvalit váimmu ráhkisvuođain Sivdnideaddjámet ja Lonisteaddjámet?

Nuppe dáfos fas Ipmila sátni almmuha Ipmila duomuid suttu vuostái, vealtameahttun ráŋggáštusa, min luonddu billašumi ja loahpalaš duššadumi ja váruha min beargalaga bálvaleames.

Eatgo mii berreše atnit árvvus Ipmila árkkálmastinvuođa? Livččiigo son sáhttán dahkat eanet? Bargot jurddašit iehčamet rivttes sajis su ektui, guhte lea min ráhkistan nu ovddolaš ráhkisvuođain. Bargot geavahit su addin gaskaomiid, vai sáhtášeimmet nuppástuvvat su láhkásažžan ja vai beašaseimmet fas bálvaleaddji eŋgeliid searvái ja Áhči ja Bártni oktavuhtii. 

Jorgalus

Mo sáhttá olmmoš šaddat Ipmilii dohkálažžan? Mo sáhttá suttolaš vánhurskkisin dahkkojuvvot? Dušše Kristusa bokte mii sáhttit fas beassat Ipmila ja bassivuođa oktavuhtii; muhto mo mii beassat Kristusa lusa? Eatnagat dahket seamma gažaldaga go dat sultudovdui boahtán olmmošjoavku, mii hellodagaid čuorvvui: "Maid mii galgat dahkat?" Biehtára vástádusa vuosttaš sánit čudje: "Dahket jorgalusa" (Ap. dagllt 2:38). Nuppe háve vehá maŋŋelaš son dajai: "Váldet dan dihtii eará miela ja jorggihehket, vai din suttut šattašedje eret sihkkojuvvot" (Ap. dagut 3: 19).

Buorádussii gullá suttudovdu ja suttus luohpan. Eat mii biehttal suttu ovdal go mii oaidnit man fasti dal lea, iige min eallin nuppástuva ovdalgo mii vaimmusteamet jorgalit suddui sealggi.

Eatnat olbmot eai ádde buorádusa duođalaš luonddu. Máŋgasat moraštit dan, go sii leat suddudnn ju olgguldasat nuppástuvvet buoret guvlui, danin go sii ballet iežaset bahádaguid buktit sidjiide alcceseaset gillámušaid. Muhto dat ii leat buorádus Biibbala oainnu mielde. Siihan moraštit eanet gillámušaid go suttu. Aiddo dan láhkái moraštii Esau, go fuomášii, ahte son lei massán iežas vuosttašriegádanvuoigatvuođa agibeaivái. Bileam ballái go oinnii eŋgela miehkki gieđas čuožžumin iežas luotta alde, ja dovddastii vearredagus go balai goddomis, muhto son ii dovdan maidege duohta gáhtamušaid suttu dihte, ii buorádusa dárbbu iige bahá fasttáseami. Judas Iskariot, go lei Hearrás beahttán, čuorvvui: "Dahken boastut, go behtten vigihis vara" (Matt. 27: 4).

Surgatlaš garuhusa dovdu ja ráŋggáštusa ballu bijai Judasa vearredahkki sielu dovddastit. Son hirpmahuvai go jurddašii dagus čuovvumušaid, muhto su sielus ii lean čiekŋalis, bávččagahtti moraš dan sivas go lei beahttán vigihis Ipmila Bártni ja biehttalan Israel Bassámusa. Go Ipmila náŋggáštusat deive Faraoi, de son dovddastii suttuidis amaset ain eanet ráŋggástusat boahtit, muhto dalánaga go váivvádusat ledje vássán, son fas lei čájeheamen vuostehágu Ipmilii. Diet olbmot moraštedje suttu čuovvumušaid, muhto eai ieš suttu.

Muhto go váibmu vuollána Ipmila Vuoiŋŋa váikkuhussii, de morrána oamedovdu, ja suttolaš áicá Ipmila bassi lága čieŋalvuođa ja bassivuođa - lága, mii lea Ipmila stivrejumi vuođđun almmis ja eatnan alde. "Duohta čuovggas, mii čuvge juohke olbmo, leai dál boahtimin máilbmái" (Joh. 1:9) báitá sielu sisa, ja mii fal doppe seavdnjadassii leažžá čihkkojuvvon, dat boahtá álbma. Sivalašvuođadovdu skurbbadišgoahtá miela ja váimmu. Suttolaš olmmoš dovdá Hearrá vánhurskkisvuođa ja ballá boahtit stuorra váibmosuokkardeaddji ovdii buot rihkkumušaidisguin ja buhtismeahttunvuođainis.

Dat rohkos, maid David rohkadalai jorralusas maŋŋil, čájeha makkár lea suttu geažil bohciidan duohta moraš. Su gáhtamuš lei duođalaš ja čieŋal. Son ii viggan čiehkat sivalašvuođas; son ii háliidan rohkosa bokte beasadit dan ráŋggáštusas, mii lei šaddan su oassin. David oinnii iežas rihkkumuša issorasvuođa ja suttu fastivuoda sielustis. Son dovddai bahča vuostemiela suddosis. Ii son rohkadallan dušše ándagassii addojumi, muhto buhtes váimmu. Son áibbašii bassivuoda ilu - beassat fas Ipmila oktavuhtii. Dát sánit čudje su sirius:

"Ávdugas lea dat, gean rihkkumuš lea ándagassii addojuvvon, gean suddu lea čihkkojuvvon!

Ávdugas lea dat olmmoš, geasa Hearrá ii logahala vcarredagu, ja gean vuoiŋŋas ii leat behtolašvuohta" (Sálmmaid g. 32: 1,2).

"O Ipmil, árkkálmastinvuođastat leage árbmugas, eretsihko mus suttuid váibmoláđisvuođastat...

Dasgo mun dovddan rihkkumušaidan, ja mu suddu lea álelassii mu ovddas....

Buhlis mu suttus iissopiin, vai mun buhtásnuvasin: basa mu, vai mun šattašin čeaskadeabbon go muohta...

Ipmil, sivdnit munnje buhtes váimmu ja ođasmahte bissovaš vuoiŋŋa mu sisa!

Ale suhppe mu du muođuidat ovddas eret, alege váldde du Bassivuoiŋŋat mus eret!

Atte munnje fasttain du bestojumát ávu, ja bajásdoala mu du dáhtolaš vuoiŋŋainat.

Beastte mu varravigis, Ipmil, mu bestojupmán Ipmil. De galgá mu njuovčča ávvudit du vánhurskkisvuođa dihtii" (Sálmmaid g. 51: 1-14).

Dákkár miellarievdadusa mil eat gal oaččo áigái iehčamet fámuiguin, muhte fápmu lea dušše Kristusis, gii lea mannan allagassii ja lea olbmuide addán attáldagaid.

Aiddo dákko buohta eatnagat meaddáduvvet ja dainna lágiin manahit dan veahki, man Kristus áiggošii sidjiide addit. Sii oaivvildit, ahte sii eai sáhte mannat Kristusa lusa ovdal go leat dahkan buorádusa, ja ahte gáhtamuš dahká sidjiide suttuid ándagassii addojumi vejolažžan. Lea gal duohta, ahte olmmoš ferre gáhtat ovdalgo sáhttá oažžut suttuidis ándagassii, dasgo dušše cuovkanan ja gáhtavaš váibmu dovdá iežas leat dárbbašeamen Beasti. Muhto galgágo suttolaš maŋidit mannamis Kristusa lusa dassážii go lea leš dahkan buorádusa? Galgágo buorádus hehttet suttolačča ja Ipmila oktavuođa?

Biibbal gai ii oahpat, ahte suttolaš galgá vuos leš leat buorádusa dahkan, ovdalgo son sáhttá vuostáiváldit Kristusa bovdehusa: "Bohtet mu lusa buohkat, guđet bargabehtet ja lehpet losidahttojuvvon, mun attán didjiide vuoiŋŋadusa" (Matt. 11:28). Dušše Kristusis vuolgi fápmu doalvu duohta jorgalussii. Apostal Biehtár dagai dán ašši čielggasin sártnodettiinis juvddálaččaide: "Su lea Ipmil olgeš gieđainis bajidan Oaivámužžan ja Beastin, addin várás Israelii jorgalusa ja suttuid ándagassii addojumi" (Ap. dagut 5: 31). Aiddo seamma láhkái go mii eat sáhte oažžut suttuideamet ándagassii Kristusa haga, de mii eat maiddáige sáhte buoridit iehčamet almmá dan haga ahte Kristusa vuoigŋa boktá min oamedovddu.

Kristus lea álgun buot buriide áigumušaide. Son lea áidna, guhte sáhttá min váimmuin bohciidahttit vaši sultu vuostá. Go mil áibbašit duohtavuođa ja buhtisvuođa, go mii oaidnit suttolašvuohtamet, de dat duođasta, ahte Su Vuoigŋa duddjo min váimmuid siste.

Jesus lea cealkán: "Mon, go mon bajiduvvon eatnamis bajás, de mon geasán buohkaid lusan" (Joh. 12:32). Suttolaš olmmoš ferte beassat oaidnit Kristusa Beastin, gii lea jápmán máilmmi suttuid dihlii, ja go mii geahčadit Ipmila Lábbá Golgata ruossa alde, de lonástusa čiegusvuohta rahpasišgoahtá midjiide ja Ipmila buorrevuohta geassigoahtá min buorádussii. Suttolaččaid ovddas jámedettiinis Krislus lea čajehan dakkár ráhkisvuođa, maid oktage ii nagat ipmirdit, ja go suttolaš dán ráhkisvuođa oaidml, de dat litnuda su váimmu, sojaha su miela ja boktá gáhtamuša su sillui.

Lea duohta, ahte olbmot muhtumin heahpanit iežaset suttolaš vádjolusa ja heitet muhtun heajos dábiid, juo ovdal go sii ieža dihtet, ahte sii leat gessojuvvomin Kristusa lusa. Muhto vaikko sis lea duođalas hállu meannudit riekta ja dainna geahččalit buoridit eallimeaset, de liikkáge dat lea Kristusa fápmu, mii lea sin geassimin. Sin sie lus sin iežaset dieđkkeahttai lea duoji dahkamin fápmu, sis oamedovdu morrána ja olgguldas eallin čábbu. Ja go Kristus geasuha sin nu ahte sii oaidnigohtet su ruossa ja su, gean sin suttut leat čađarehtten, de dalle lea bovdejupmi ollen sin oamedovdui. Sii fuomášit ipmilmeahttun eallimeaset ja suttuid, mat leat čiekŋalit cieggan sin sieluide. Sii guopmagohtet muhtun ráje Ipmila vánhurskkisvuođa ja čurvejit: "Mii máhttá leat suddu, go dakkár oaffar fertii addojuvvot, vai dasa čadnon olbmot bestojuvvošedje? Leigo dárbbašlaš buot dat ráhkisvuohta. buot gillámuš, buot heahppášuhttin amamet mii duššat, muhto vai oažžut agálaš eallima?"

Dán ráhkisvuođa suttolaš sáhttá vuostálastit son sáhttá biehttalit lahkoneamis Kristusa; muhto jus son ii vuostálastte, de dalle son gessojuvvo Jesusa lusa. Diehtu beastinulbmilis doalvu su ruossamáddagii gáhtat suttuidis, maid dihtii lpmila ráhkis Bárdni šattai gillát.

Seamma ipmillaš vuoigŋa, mii duddjo luondduriikkas, sárdnu maiddái olbmuid váimmuide ja boktá cealkemeahttun háliidusa juoga man nu maŋŋái, mii sis váilu. Dat mii máilbmái gullá, ii sáhte čáskadit sin goikku. Ipmila vuoigŋa ávžžuha sin ohcat dan, mii addá ráfi ja vuoiŋŋadusa, namalassii Kristusa árpmu, bassi ilu. Beasti duddjo oppa áigge sihke almmus ja čiegus gaskaomiid bokte geasuhan várás olbmo eret suttu duššastuhtti hávskodagain, bajás daid nohkameahttun buressivdnádusaide, mat sutnje leat fállon Kristusa siste. Buot daidda sieluide, guđet duššás vigget juhkat máilmmi guoros gáivvuin, čuodjá dát ipmillaš bovdehus: "Ja guhte dáhttu, váldos son eallinčazi ánssaškeahttái" (Almmustusa g. 22:17).

Don gii váimmustat áibbašeaččat buorebui go maid dát máilbmi sáhttá addit, ane dan áibbašeami Ipmila jietnan iežat sisti. Rohkadala sus alccesat buorádusa, almmustahttit Kristusa dutnje su nohkameahttun ráhkisvuođastis ja dievaslaš buhtisvuođastis. Beasti eallin čajeha midjiide makkár lea Ipmila láhka - ráhkisvuohta Ipmilii ja lagamužžii. Buorrevuohta ja earáin berošteaddji ráhkisvuohta lei su sielu eallin. Dalle go mii su dárkot, de áibbas dego čuovga báittásii min ala, nu ahte mii oaidnit mo min váimmut leat suttuin devdojuvvon.

Soaitá leat, ahte mii leat Nikodemusa láhkái rámidan iehčazmet, jurddasettiineamet ahte mii leat eallán riekta, ahte min luonddus ja jurdagiin ii leat láitámuš ja ahte mii eat dárbbaš vuolidit váimmuideamet Ipmila ovddas dego dábálaš suttolaš olbmot dahket. Muhto go Kristusa čuovga báitá min sillui, de oažžut oaidnit, man buhtismeahttumat mii leat; mii ouidnit, mo min áigumušat leat vuolgán iesrahkisvuođas ja mo vašalašvuohta lpmila vuostái ovttas dainna lea bostán buot min eallima daguid. Dalle mii dovddustit, ahte min vánhurskkisvuohta lea dego duolva biktasat, ja ahte dušše Jesusa varra sáhttá min buhtistit suttu duolvvain ja ođasmahttit váimmuideamet nu ahte šaddat su láhkásažžan.

Go beare oktage lpmila šearratvuođa ja Kristusa buhtisvuođa suonjar olle sillui, de dat almmuha čielgasit juohke duolva suddodilkkoža ja iđiha olbmo luonddu billašumi ja váilivuođaid. Dat buktá albmosii eahpebassi áigumušaid, váimmu ipmilmeahttunvuođa ja baksamiid buhtismeahttunvuođa. Suttolaš áicá iežas behtolašvuođa go son lea dahkan Ipmila lága duššin, ja son ballá ja dovdá iežas vártnuheapmin Ipmila suokkardeami vuolde. Son heahpana iežas, go oaidná Kristusa buhtes, vigihis luonddu.

Go profehta Daniel oinnii dan šearratvuođa, mii birastahtii su lusa vuolggahuvvon almmálaš áirasa, de son návccahuvai dovddadettiinis iežas headjuvođa ja vadjitvuođa. Muitalettiinis dán ovddolaš oainnáhusa váikkuhusas alccesis, son cealká: "Ja mun bahcen okto, ja mon oidnen dan stuorra oainnáhusa, iige munnje báhcán mihkkege fámuid, ja mu čappa ivdni nuppástuvai, nu ahte mon ožžon heajos hámi, iige munnje báhcán mihkkige fámuid" (Dan. g. 10: 8). Siellu, man almmálaš oainnáhus lea guoskkahan, vašuha iežas iešoaivválasvuođa ja iešráhkisvuođa, muhto dut ohcá Kristusa vánhurskkisvuođas váimmu buhtisvuođa, mii dávistivččii Ipmila láhkii ja Kristusa lundui.

Paulus cealká, ahte son "lága vánhurskkisvuođa ektui" - namalassii olgguldas daguid ektui - lei "sivaheapmi" (Paulus g. Fil. 3: 6), muhto go lága vuoiŋŋalaš sisdoallu čielggai sutnje, de son oinniige iežas suttolažžan. Jus láhka árvvoštallojuvvo bustávaid mielde, nu mo olbmot dan oidnet olgguldas eallimis, de son lei vealtan suttus; muhto go son geahčadii čiekŋaleappot lága bassi gohččumiid ja oinnii iežas dakkárin, go Ipmil su oinnii, de vuollánii ja dovddastii vearredagus. Son cealká: "Mun ellen muhtun áiggi lága baga, muhto go báhkkon bođii, de suddu fasttain eallái, muhto mun jápmen" (Paulus g. Rom. 7: 9). Go son oinnii lága vuoiŋŋalaš luonddu, de suddu buot fastodagainis almmustuvai sutnje, ja su iešvánhurskkisvuohta jávkkai.

Ipmil ii une boat suttuid ovtta stuorisin, son árvvoštallá vearredaguid daid sturrodaga mielde seamma láhkái go dahká olmmošge. Muhto vaikko soames vearredahku orošii olbmo mielas vaikko man unni, de Ipmila miel as gal oktage suddu ii leat unni. Olbmo árvvoštallan lea bealát ja váilevaš, muhto Ipmil dubme aiddo nu mo áššit leat. Juhkkis olmmoš badjelgehččojuvvo ja son šaddá gullat, ahle su suddu hehtte su albmái boahtimis, muhto čeavláivuohta, iešráhkisvuohta ja vuovdnáivuohta báhcá dávjá cuiggotkeahttái. Muhto aiddo dát suttut leat earenoamáš fasttit Ipmila mielas, dasgo dat eai heive su láđis lundui, eai dan iešbiehttaleaddji ráhkisvuhtii, mii lea dat vuoigŋa, mii ráđđe suttuhis máilmmiviidodagas. Datge, gii lea jorralan muhtun fastres suddui, sáhttá dovdat guorusvuođa ja heahpada ja dárbbu Kristusa árbmui, muhto čeavli ii dárbbaš maidege, ja nu dat ii sáhte váldit vuostái Kristusa ja daid cealkemeahttun buressivdnádusaid, maid son bođii fállat olbmuide.

Tuollárriehpu, guhte rohkadalai: "Ipmil, leage munnje suttolažžii árbmugas" (Lukas 18:13), anii iežas hui ipmilmeahttun olmmožin, ja earát maid jurddašedje seamma láhkái, muhto son dovddastii heađis ja bodii iežas verrodaga ja heahpada nođiin Ipmila lusa rohkadallat árpmu. Su váibmu lei rabas Ipmila vuoiŋŋa váikkuhussii, nu ahte dut sáhtii čoavdit su suttu fámuin luovusin. Fariseálačča ceavlás ja iešvánhurskkis rohkos cájehii, ahte Bassi Vuoiŋŋa váikkuhus ii sáhttán beassat su dahppojuvvon váibmui. Danne go son lei nu guhkkin Ipmilis, de son ii ollege dovdan iežas duolvvasvuođa, mii lei ipmillaš bassivuođa dievaslaš vuostegeahči. Sus ii lean mihkkege dárbbuid ja danin son ii maidege ožžonge.

Jus don dovddat iežat suttolašvuođa, de ale ájáhala dahkat iežat buorebun. Vuoi, man ollugat leatge dan ouivilis, ahte sii eai leat doarvái buorit boahtit Jesusa. Doaivvutgo don iežat buorebun šaddat iezat rahčmiiddátguin? "Máhttágo etiopialaš muhttit liikkiidis, dahje pánier girjjiidis? - De máhtá šeiddet dii dahkat buriid, dii, guđet lehpet hárjánan baháid dahkat" (Jer. 13: 23). Dušše fal Ipmil sáhttá min veahkehit. Eat mii galgga vuordit garraset ávžžuhusaid, vuohkkaset dilálašvuođaid, bassát miellalági. Iešalddámet mii eat sáhte maidege dahkat, mii fertet Ipmila lusa mannat aiddo dakkáražžan go mii leat.

Muhto allas oktage iežas behtto dainna jurdagiin, ahte Ipmil stuorra ráhkisvuođastis ja váibmoládisvuođastis beastá maiddái sin, guđet su árpmu hilgot. Dušše massa čuovgga vuolde sáhttá árvvoštallat suttu sturrodaga. Go olbmot navdet, ahte Ipmil lea menddo šiega norddastit ovttage suttolačča luhttis eret, de gehččoset sii Golgatai. Danin go ii lean eará bestojumi geaidnu olbmuide, ja go olmmošsohkagoddái lei veadjemeahttun almmá dán oaffara baga beassat eret suttu nuoskkideaddji fámus ja beassat tas bassi vuimmiid searvivuhtii - veadjemeahttun fas osolažžan šaddat vuoiŋŋalaš eallimii - de dan sivas Kristus válddii badjelasas jeagohemiid suttunoađi ja gillái suttolaččaid ovddas. Ipmila Bártni ráhkisvuohta, gillámuš ja jápmin čájeha ja duođasta, man surgatlaš ja gáppus suddu lea, ja ahte ii leat olbmos eará bestojupmi iige doaivu buoret eallimis go addit sielus Kristusii.

Gáhtameahttun olmmoš gaskkohagaid bealušta iežas cealkkedettiinis oskku dovddasteaddji kristtalaččaid hárrái: "Mun jean seamma buorre go siige. Eai sii biehttal iežaset eanet go filin, eaige sii leat juguheappot dahje várrugeappot eallimisttiset go mun. Sii liikojit suohttasiidda ja hávskodagaide seamma láhkái go munge." Nu son bealušta iežas ávvirmeahttunvuođa earáid feaillaiguin. Muhto eaeáid suttut ja vádjitvuođat eai bealuš geange, dasgo Hearrá ii leat addán midjiide vádjitlaš olmmošlaš ovdagova. Ipmila vigihis Bárdni lea addon midjiide ovdagovvan. ja sii, guđet láitet dovddasteaddji kristtalaččaid meanuid, berrešedje ieža čájehit buoret eajjima ja leat buoret ovdagovvan. Jus sis lea nu alla govva kristtalaš olbmo hárrái, de iigo sin iežaset suddu dalle šatta ain stuorábun? Sii dihtet, mii lea riekta, muhto dattetge eai daga dan mielde.

Várut nuppe hávvái maŋideames. Ale maŋit heaitmis suttuinat, alege maŋit ohcamis váimmu buhtisvuođa Jesusa bokte. Aiddo dákko buohta duháhiid mielde olbmot leat meaddáduvvan agálaš gáđohussii. In mun dás áiggo muittuhit, man oanehaš ja rašši olbmo eallin lea, muhto lea issoras váralaš - váraleabbo go olmmoš oppa áddege - maŋidit guldaleames Ipmila Bassivuoiŋŋa bovdehusa ja joatkit suttolaš eallima, dasgo aiddo dan dákkáraš maŋideapmi mearkkaša. Man uhccin suddu dal orošge, de dainna mii sáhttit mannat agálaš gáđohussii, jus eat luoba das eret. Jus mii eat vuoitte dan, de dasa mii vuoittáhaliat ja dan mielde šaddat heavvanupmái.

Áttán ja Evá leigga dan jáhkus ahte dakkár unna áššážis go gildojuvvon šattu borasteapmi lea, eai sáhte leat nu váralaš čuovvumušat go Ipmil lei cealkán. Muhto aiddo dát unna áššas lei rihkkumuš Ipmila rievdameahttun ja bassi lága vuostá, ja dat earuhii olbmo Ipmilis ja rabastii jápmima uvssaid ja cealkemahttun lihkuhisvuođa min máilmmi ovdii. Áiggiid čađa eatnamis lea badjánan oktilaš váidalus ja čuorvvas ja oppa luolldduriika šuohkká ja biidnašuvva olbmuid doahttalmeahttunvuođa dihte. Velá albmige lea šaddan dovdat dan, mil čuovvu olbmo jorraleamis Ipmila vuostái. Golgata lea dego muitomearka dan imašlaš oaffaris, mii lei vealtameahttun Ipmila lága rihkkuma soabadin. Allot aile suddudeami uhca assazin.

Juohke rihkkumuš, Kristusa árpmu hilgun ja badjelgeahččan čuohcá olbmui alcces: dat buoššuda váimmu, bilida dáhtu, sevnnjodahttá jierpmi, iige dat dušše daga su gággadeabbon, muhto dahká sutnje vel váddáseabbon jeagadit Ipmila bassi vuoiŋŋa láđis bovdejumi.

Ollugat šiggot oamedovdduset jiena jurddašettiin, ahte siihan sáhttet heaitit heajos dábiid goas ieža dáhttot ja ahte sii sáhttet duhkoraddat árpmuin ja liikkáge besset dovdat ain ođđasit bassi vuoiŋŋa bovdejumi. Sii oaivvildit, ahte vaikko sii eai leat doahttalan árpmu vuoiŋŋa ja leat bargan beargalaga beali, de sii liikká sáhttet maŋimuš heađi bottus nuppástuhttit vádjolusaset. Muhto ii dat leatge nu álki. Oppa eallenáiggi hárjáneapmi cieggá olbmo lundui nu garrasit, ahte hárve olmmoš nagada háliidit Jesusa láhkásažžan šaddat.

Dušše okta áidnu heajos dáhpi dahje suttolaš hipmu, masa olmmoš álelassii miehtá, váldá maŋážassii evangeliumis buot fámu. Juohke suttolaš hávskkohallan gievruda sielu vuostehágu Ipmilii. Dat guhte čajeha sitkadis eahpeoskku dahje iešoaivválaš badjelgeahččanvuođa ipmillaš duohtavuođa vuostái, oažžu okte čoaggit dan maid leš lea gilván. Oppa Biibbalis ii leat issoreabbo ráva baháin duhkoraddamis go viissis olbmá sánit suttolačča birra: "Su iežas suttut gillet su" (Sátnevádjasiid girji 5: 22)

Kristus lea válmmaš čoavdit min suttus, muhto son ii bágge min. Jus mii eaktodáhtolaččat suddudit ja min miella lea mieđis dušše bahái, eatge háliid luovus čovdojuvvot eatge vuostáiváldit su árpmu, de sáhttágo son eambbo dahkat? Mii leat duššadan iehčamet go leat iešoaivválaččat hilgon su ráhkisvuođa. "Geahča, dál lea vuogas áigi, geahča, dál lea bestojumi beaivi." "Otná beaivve, jus dii gullabehtet su jiena, de allet buoššut váimmuideattet" (Paulus 2. g. Kor. 6: 2 ja Hebr. 3: 7, 8).

Dasgo olmmoš geahčča čalmmiide, muhto Herrá geahčča váibmui (1. Sam. g. 16: 7), váibmui, mas ilu ja morraša dovddut gilvalit gaskaneaset, čádjidahkes ja veaidaláđas váibmui, mas lea nu eatnat buhtismeahttunvuohta ja behtolašvuohta. Hearrá dovdá váimmu jurdagiid, dan siskkimuš áigumušaid ja ulbmiliid. Mana su lusa iežat duolva váimmuinat. Raba váimmu uvssaid buotdiehtti čalmmiid ovdii ja čuorvvo dego sálbmalávlu: Suokkar mu, o Ipmil, ja dovdda mu váimmu! Geahččal mu ja dovdda mu máŋggalágáš jurdagiid, ja geahča leango mun bákčasa geainnu alde, ja lárde mu agálašvuođa geainnu mielde (Sálmmaid g. 139: 23-24).

Ollugiin lea oskku vuođđun jierbmi, ipmilbalolaš hápmi, vaikko váibmu ii leat buhtistuvvon. Čudjos du rohkos ná "Ipmil, sivdnit munnje buhtes váimmu, ja ođasmahte bissovaš vuoiŋŋa mu sisa" (Sálmmaid g. 51: 12). Leage vuoiggalaš silot guovdu. Leage dainna seamma áŋgir ja gillil go livččet dalle, go du eatnanlaš eallin livččii vára vuloš. Dát lea čielggadanášši du sielu ja Ipmila gaskkas, čielggadeapmi agálaš áigai. Doaivu, mii lea dušše jáhkku, doalvu du duššadupmái.

Guorahala Ipmila sáni rohkadallamiin. Sátni čajeha dutnje sihke Ipmila lágas ja Kristusa eallimis bassivuođa stuorra vuođđojurdagiid, maid haga "ii oktage oaččo oaidnit Hearná" (Hebr. g. 12: 14). Dat almmuha suttu ja čielgasit muitala ávdugasvuođa geainnu. Váldde das vára, dasgo dat lea Ipmila jietna, mii sárdou du sillosat.

Go don oainnát suttu issoras hámi ja iežat dakkárin go don duođaid leat, de ale alvvahuva. Suttolaččaidhan Kristus bođiige beastit. Mii eat dárbbaš soabahit Ipmila iežaineamet, muhto - o dan imašlaš ráhkisvuođa! - Ipmil Kristus siste "soabahii máilmmi iežainis" (Paulus 2. g. Kor. 5:19). Njuoras ráhkisvuođainis son ohcá láhppon mánáidis váimmuid. Oktage eatnanlaš váhnen ii sahtáše leat nu gierdavaš mánáidis feaillaid ja meaddádusaid hárrái go Ipmil lea daid hárrái, geaid son áiggošii beastit. Oktage ii sáhtáše láđđáseappot bealuštit rihkolačča. Olbmo baksamiin eai leat goassege vuolgán njuorraset ávžžuhusat čadjidan vádjoleaddjái go maid son cealká. Buot su lohpádusat ja váruhusat leat cealkemeahttun ráhkisvuođa bosanasat.

Go beargalat boahtá dutnje muitalit, ahte don leat stuorra suttolaš, de geahča lonisteaddjásat ja muital su ánssuid birra. Su čuovgasii geahččan veahkeha du. Dovddas suttuidat, muhto muital vašálažžii, ahte "Kristus bođii máilbmái dahkat suttolaččaid ávdugassan" (Paulus g. Tim. 1: 15), ja ahte su vearditmeahttun ráhkisvuohta beastá duge. Jesus dagai Simonii jearaldaga guovtti velggolaččas. Nubbi lei lei uhcánaš dagolaš isidasas, nuppis lei stuorra vealgi; muhto isit attii goappáge vealggi ándagassii, ja Kristus jearai Simonis, goappá velggolačča isit ráhkistii eanet. Simon vástidii: "Dan, geasa eanemus (vealggi) luittii” (Luk. 7: 43). Mii leat leamaš stuorra , suttolaččat, muhto Kristus jámii vai mii oažžut ándagassiiaddojumi. Su vánhurskkisvuohta lea dievas máksu min ovddas, nu ahte mii Ipmila mánnán šaddat. Dat, geaidda son eanemus lea ándagassii addán, ráhkistit su eanemus ja čužžot lagamusas truvnnu rámidan várás su su stuorra ráhkisvuođa ja oaffara ovddas. Easka dalle go mii dievaslaččat áddet Ipmila ráhkisvuođa, mii oaidnit suttu fastivuoda. Go mii ouidnit dan bátti guhkkodaga, mii lea luitojuvvon ,almmis vulos min gádjut, de mii áddet geaži das, man stuorra oaffara Kristus lea min ovddas addán, ja min váummut njurret suttudovddus. 

Suttudovddastus
Dat guhte rihkkumušaidis čiehká, sus ii leat mihkkege lihkuid, muhto guhte dovddasta daid ja luohpá dain, gávdná árkkálmastojumi (Sátnev. g. 28: 13).

Ipmila árpmu oažžuma eavttut leat ovttageardánat, vuoiggalaččat ja govttolaččat. Hearrá ii gáibit mis vattis daguid vai oččošeimmet suttuid ándagassiiaddojumi. Mis ii leat dárbu dahkat guhkes ja lossa bassivádjolanmátkkiid, eatge mii dárbbaš biinnidit iežaideamet suttugáhtanhárjehusain vai Ipmil anášii min sieluid dohkálažžan dahje vai mii sáhtášeimmet máksit suttuideamet ovddas, muhto gii suttuidis dovddasta ja dain luohpá, son oažžu árpmu.

Apostal cealká: "Dovddastehket din rihkkumušaideattet guhtet guimmiidasadet ja rohkadallet guimmiideattet ovddas, vai dii dálkkastuvvobehtet" (Jak. g. 5:16). Dovddastehket suttuideattet Ipmilii, gii lea áidna, guhte sáhttá daid ándagassii addit, ja dovddastehket feaillaideattet guhtet guimmiidasadet. Jus don leat bávččagahttán ustibat dahje siidaguoimmát, de berret dovddastit boastto daguidat, ja sus lea geatnegasvuohta addit daid ándagassii. Dasto don berret átnut Ipmilis ándagassiiaddojumi, danin go dat viellja, gean don ledjet bávččagahttán, gullá Ipmilii, ja go don su vahágahttet, de suddudit su sivdnideaddji ja lonisteaddji vuostái. Du ášši galgá biddjojuvvot áidna Soabaheaddji ovdii, min stuorra Bajimuš Báhpa ovdii, guhte "juohke dátos lea geahččaluvvon seammá láhkái go miige, dattetge sutu haga", ja guhte "šállosa min headjuvuođaid" ja guhte sáhttá buhtisit min buot suttu duolvvain (Hebr. g.4: 15).

Dat, guđet eai leat vuolidan sieluideaset Ipmila ovddas suttuideaset dovddastettiin, eai leat vel deavdán vuosttamušge dohkálašvuođa eavttu Ipmila ovddas. Jus mii eat leat dahkan dakkár buorádusa, maid eat gáđa, ja jus mii eat leat duohta vuollegis siluin ja cuvkejuvvon váimmuin dovddastan suttuideamet, fasttášan vánhurskkismeahttunvuohtamet, de dalle mii eat leat goassege rievttuid ohcan suttuid ándagassiiaddojumi; ja jus mii eat goassege leat ohcan, de mii eat dalle leat gávdnange Ipmila ráfi. Áidna sivva, manin mii eat leat ožžon suttuid ándagassiiaddojumi ovddeš suttuideamet ovddas, lea dat, go mii eat háliid vuolidit váimmuideamet eatge vuollánit duohtavuođa sániid eavttuide. Dan birra mii leat ožžon dárkilis rávvagiid. Lehkos dal suttudovddastus ollugiid ovddas dahje guovttágaskan dahkkon, de dat berre vuolgit váimmus ja leat eaktodáhtolaččat addojuvvon. Suttolačča ii galgga dasa bágget. Dan ii galgga dahkat gehppesmielalaččat dahje fuollameahttumit, iige dasa galgga bágget dakkáraččaid, geat eai dovdda suttu gáfatlaš luonddu.

Dušše fal dakkáraš dovddastus, mii vuolgá váimmu čekŋaleamos dovddus, gávdná geainnu váibmoláđis Ipmila lusa. Sálbmačálli cealká: "Hearrá lea lahka sin, geain lea doddjojuvvon váibmu, ja son beastá sin, geain lea cuvkejuvvon vuoigŋa" (Sálmmaid g. 34: 19).

Duohta suttudovddasteapmi lea álelassii dihtolágán ja dat dovddasta buot sierralágan suttuid. Dat sáhttet leat dakkárat, mat berrejit biddjojuvvot dušše Ipmila ovdii, dahje dat sáhttet leat verrodagat, maid berre dovddastit daidda olbmuide, geat leat šaddan dain gillát, dahje dat sáhttet leat jolggalaš suttut, mat galget almmolaččat maiddái dovddastuvvot. Muhto juohke dovddasteapmi galgá leat nantis ja áššalaš, nu ahte olmmoš dovddasta aiddo daid suttuid, maidda son lea sivalaš.

Samuela áigge israelalaččat luhpe Ipmilis. Sii šadde gillát suttu čuovvumušain, dasgo sii ledje heaitán oskumis Ipmilii, sii eai šat jáhkkán, ahte son fámuinis ja viisodagainis ráđđe álbmoga badjel, sii ledje massán luohttámuša dasa, ahte son sáhttá bealuštit ja dikšut áššis. Sii jorgaledje sealggi máilmmiviidodaga stuorra Ráđđejeaddjái ja sávve alcceseaset dan lágan ráđđehushámi go birrasa eará álbmogiin lei. Ovdalgo sii ožžo ráfi, de sii dahke dovddasrusa: "Mii leat lasihan bahá min suttuidasamet ánuhettiin alcceseamet gonagasa" (1 Sam. 12: 19). Sii fertejedje dovddastit aiddo dan suttu, masa sii ledje fuomášan iežaset sivalažžan. Sin giitemeahttunvuohta losidahtii sin sieluid ja earuhii sin Ipmilis.

Suttu dovddasteapmi ii leat Ipmilii dohkálaš almmá duohta gáhtamuša ja buorádusa haga. Eallimis fertejit dáhpáhuvvat duohta nuppástusat; buot, mii lea Ipmila vuostái, ferre biddjot eret. Dát čuovvu duođalaš suttumorraša. Midjiide lea čielgasit daddjojuvvon, maid mii bealisteamet galgat dahkat: "Basadehket, buhtistehket iežaideattet, váldet daguideatter baháid eret mu calmmiid ovddas, heitet eret baháid dahkamis, ohppet buriid dahkat; ohcet vuoigatvuođa, oahpistehket veahkaválddalačča rivttes bálgá ala, rábidehket oarbásiidda vuoigatvuođa, čuoččuhehket leaskkaid ašši" (Jes. 1: 16, 17). Jus "ipmilmeahttun addá pántta ruoktut, máksá dan maid lea rievidan, vádjola eallinbáhkkomiid mielde nu ahte ii vearrivuođa daga, de galgá son vissásit eallit, ii son galgga jápmit" (Hes. 33: 15). Jorgalusa birra Paulus cealká: "Dasgo geahča, aiddo dat go dii šattaidet morrašii Ipmila miela mielde, makkár áŋgirvuođa dat duddjo din siste, velá bealuštusa, velá moaráhumi, velá balu, velá háliidusa, velá áŋgIrvuođa, velá bagadusa! Juohke dáfos dii čajeheiddet, ahte dii leiddet buhttasat dan ášši harrai" (2 Kor. 7: 11).

Go suddu lea sevnnjodahttán heivvolasvuođa dovddu, de vearredahkki ii oainne šat luonddus feaillaid iige dovdda daguidis fastivuođa; ja jas son ii dovddas Bassi Vuoiŋŋa šiggumiid, de son báhcá čalmmeheapmin iežas suttuide. Su dovddastusat eai leat vuoiggalaččat eaige duođalaččat. Juohke háve go son dovddasta iežas suddudan, de son laktá dovddaslussasis juogalágan bealuštusa, ja lohká, ahte jus son ii livčče šaddan aiddo dan dilálašvuhtii, de son ii livčče dahkan dan suttu, mas son dál cuiggoduvvo.

Dan maŋŋá go Áttán guovttos Eváin leigga borran gildojuvvon muorjji, de sudno devddii heahpat ja ballu. Vuosttenan sudno áidna jurddan lei, mo soai galggašeigga bealuštit suttuska ja vealtat mearriduvvon jápminduomus. Go Hearrá sudnos jearai sudno suttu birra, de Áttán vástidii bijadettiin siva belohahkii Ipmila, belohahkii beallalaččas ala: "Nisson, gean don addet munnje mu luhtte orrut, son attii munnje dan muoras, ja mun borren." Eamit vuot sivahalai gearbmaša ja dajai: "Gearpmaš fillii mu, ja mun borren" (1 Mos. g. 3: 12, 13). Manne don sivdnidit gearbmasa? Manne diktet dan boahtit Eden gárdái? Son bealuštii suttus dáid gažaldagaiguin ja bijai iežaska suddui jorraleami Ipmila ovddasvástádussii. Iešvánhurskkisvuođa vuoigŋa lea vuolgán giellásiid áhčis, ja dan leat buot Áttáma bártnit ja nieiddat čajetan. Dákkáraš dovddastusat eai leat Bassi Vuoiŋŋa duojit eaige dat leat Ipmilii dohkálaččat. Duohta gáhtamuš bidjá olbmo iežas guoddit sivalašvuođas ja dovddastit dan čiegakeahttá maidege ja almmá iešvánhurskkisvuođa haga. Tuollárriebu láhkái, guhte ii jolggadan oppa čalmmiidisge bajidit son čurve: "Ipmilan, leage munnje suttolažžii arbmugas"; ja dat, geat dovddastit suttuideaset, šaddet vánhurskkisin dahkkojuvvot, dasgo Jesus buktá iežas vara gáhtavaš sielu bealuštussan.

Dat ovdamearkkat duođalas gáhtamušas ja vuoláneamis, mat leat muitaluvvon Ipmila sánis, čájehit rivttes suttudovddastusa vuoiŋŋa, mii ii geahččal bealuštit suttu iige vikka dahkat iežas vánhurskkisin. Paulus ii viggan bealuštit iežas; son sárgu suttuidis gova hui sevdnjes ivnniiguin, geahččalkeahttá láivudit iežas sivalašvuođa. Son dadjá: "Eatnat bassi olbmuid mun suhppejin giddagassii, go mun dasa ledjen ožžon fámu bajimuš báhpain, ja go sii sorbmejuvvojedje, de mun mihten dasa. Ja buot synagogain mun dávjá ráŋggástahtten sin ja bággejin sin sárdnut bilkádusaid, ja velá eambbo mun áráskin sin vuostái mun doarrádallen sin vel olgoeatnan gávpogiid rádjái” (Ap. dagut 26: 10, 11). Iige son eahpit dadjat: “Kristus Jesus bođii máilbmái dahkat suttolaččaid ávdugassan, geaid gaskkas mun lean stuorámus suttolaš” (Paulus 1. g. Tim. 1: 15).

Váibmu, mii lea duođalaš gáhtamušas cuovkanan ja vuollánan, addá árvvu Ipmila ráhkisvuhtii ja Golgata oaffarii; ja aiddo dego mánná dovddasta feaillaidis ráhkislaš áhččasis, nu buktá duohta gáhtavaš olmmoš buot suttuidis Ipmila ovdii. Ja lea čállojuvvon: "Jus mii dovddastit min suttuideamet, de son lea oskkáldas ja vánhurskkis, nu ahte son ándagassii addá midjiide suttuid ja buhtista min buot vanhurskkismeahttunvuođas" (1 Joh. 1: ). 

Ipmila oktavuohta
Ipmila lohpádus lea: "Dii galgabehtet mu ohcat, ja dii galgabehtet mu gávdnat go dii ohcabehtet mu oppa váimmusteattet" (Jer. g. 29: 13).

Oppa váibmu ferre addojuvvot Ipmilii, muđui mis ii sáhte ollašuvvat dakkár nuppástus, mii dahká min su láhkásažžan. Luonddusteamet mii leat vierrasat Ipmilii. Bassi Vuoigŋa govvida min dili dáid sániiguin: "Jápmán rihkkumušaidasadet ja suttuidasadet", "olles oaivi lea buohcamin, ja olles váibmu lea rašši", "ii mihkkege dearvasiid". Mii leat "beargalaga giela siste, gitta valdojuvvon su dáhtu dahkat" (Paulusa 2 g. Ef. 2: l, Jes. 1: 5, 6; Paulusa 2. g. Tim. 2: 26). Ipmil dáhttu buoridit min ja čoavdit min friddjavuhtii. Muhto danin go dat gáibida oppa min luonddu ođasmuvvama, de mii ferret iežaideamet ollásit guođđit su háldui.

Soahti iežas vuostái lea garraseamos soahti, mii goassege lea sohttojuvvon. Go olmmoš galgá juksat iežas biehttaleami ja vuollánit Ipmila dáhttui, de ferre olmmoš soahtat. Dalle siellu ferre vuollánit Ipmila dáhttui ovdalgo dat sáhttá ođasmuvvat bassivuođas.

Ipmila stivrejupmi ii vuođđuduva, vaikko beargalat nu viggáge lohkat, čalmmehis vuolláneapmái iige jierpmehis bearráigeahččamii. Dat baicce čatnasa su jierbmái ja oamedovdui. "Bohtet datte ja mannot rievtti ovdii guhtet guimmiineamet" (Jes. g. 1:18), čuodjá Sivdnideaddji bovdehus sivdnádusaidasas. Ipmil ii bágge sivdnádusaidis. Son ii sáhte dohkkehit gudnejahttima, mii ii leat eaktodáhtolaš ja ipmárdusa olis addojuvvon. Vuolláneapmi, mii lea dušše bákku ovddas šaddan, hehttešii visot miela ja luonddu duođalaš ovdáneami; dat dagašii olbmuin dáhtuhis mášiinnaid. Nu ii leat Sivdnideaddji oaivvildan. Son dáhttu olbmo, guhte lea su alimus sivdnádus, jukat buot stuorimus ovdáneami. Son bidjá min ovdii alimus sivdnádusaidis, maid son háliida árpmus bokte midjiide addit. Son bovde min addit iežaideamet sutnie, vai son sáhtášii ovddidit dáhtus min siste. Min bargun lea válljet, háliiditgo mii beassat eret suttus ja beassat oasálažžan Ipmila mánáid hearvás friddjavuhtii.

Go mii addit iežaideamet Ipmilii, de mii ferret vealttakeahttá guođđit buot dan, mii earuha min eret Ipmilis. Danne celkkiige Beasti: "Nuvtgis maiddái oklage dis, guhte ii biehttal buot dan mii sus lea, máhte leat mu máhttájeaddji" (Luk. 14: 33). Mii fertet juohke diŋgga biehttalit, mii oasuha min váimmu Ipmilis eret. Mámmon lea máŋgasis eahpeipmilin. Ruhtaáŋgirvuohta, riggodaga hipmošeapmi leat gollehuvvon láhkkit, mat čarnet min gitta beargalahkii. Earrásat fas gilvvohallet rámis ja máilmmi gudnis. Nuppiin fas lea ovdagovvan iešráhkislaš 1áikodat ja friddjavuohta, masa ii gula mange lágan ovddasvástádus. Muhto dáid šlávavuođa láhkkiid ferte botket. Eat mii sáhte gullat belohahkii Ipmilii ja belohahkii máilbmái. Mii eat sáhte leat Ipmila mánát earágo dalle, jus gullat ollásit sutnje.

Leat gal dakkár olbmot, guđet dadjet iežaset leat Ipmila bálvaleamen, vaikko sii luhttet iežaset rahčamii vikkadettiineaset čuovvut su lága, dahje go sii vigget ovddidit rivttes luonddu dahje bargat bestojumiset ovdii. Kristusa ráhkisvuohta ii bohciidahte sin váimmuin mangálagan čiekŋalet dovddu, muhto sii dušše geahččalit deavdit kristtalaš eallima geatnegasvuođaid dainna jáhkuin, ahte Ipmil sis dan gáibida albmáibeassama haddin. Dakkár kristtalašvuohta ii leat mange veara. Go Kristus eallá váimmus, de sielu dievva lea su ráhkisvuohta ja su oktavuođá illu nu olu, ahte dat su eahccá ja sutnje geahčadettiin olmmoš vajáldahttá iežas. Ráhkisvuohta Kristusii šaddá olbmo daguid vuolggaheaddjin. Dat, geat leat dovddiidan Kristusa ávžžuheaddji ráhkisvuođa, eai jeara, man uheánaš váivviin sii sáhtášedje deavdit Ipmila gáibádusaid; eai sii oza vuolimus dási, muhto sii geahččalit beassat dievaslaš oktavuhtii Beastiset dáhtuin. Duohta háluin sii guđđet boat ja čajehit beroštumi, mii lea sin ulbmila árvosaš. Kristusa dovddasteapmi almmá dákkár čiekŋalis ráhkisvuođa baga lea dušše joavdelas sáhka, lossa šlávavuohta ja dušše dábi mielde doaibman.

Orrugo du mielas, ahte lea menddo stuorra oaffar guođđit boat Kristusii? Jeara alddát: "Maid Kristus lea munnje addán?" Ipmila Bárdni attii visot heakkas, ráhkisvuođas ja gillámušas - min lonástussan. Leago oppa vejolašge, ahte mii, guđet leat dohkketmeahttumat su stuorra ráhkisvuoda oažžut, sáhttit doalahit váimmuideamet sus eret? Eallima juohke bottus mii leat leamaš osolaččat su árpmu buressivdnádusaide, ja aiddo danne mii eat sáhtege dievasiaččat áddet, man čiekŋalis diehtemeahttunvuođas ja vártnuhisvuođas mii leat bestojuvvon. Sáhttitgo mii geahččat sutnje, gean min suttut leat čađarehtten, ja liikka badjelgeahččat su ráhkisvuođa ja oaffara? Go mii jurddašit hearvásvuođa Hearrá cealkemeahttun vuollegašvuoda, de sáhttitgo mii vaidalit dan, ahte dušše soahtama ja iehčamet biehtta leami bokte sáhttit eallima oažžut?

Máŋgga čeavlás váibmui badjána gažaldat: "Man ,Ivas mon galggan gáhtat ja vuolidit iežan ovdal go sáhtán leat vissis das, ahte Ipmil lea mu vuostáiváldán?" Geahča Kristusa! Son lei sivaheapmi, ja velá anet, son lei almmiriikka árbejeaddji, muhto olbmuid dihtii son suttolažžan lohkkojuvvui jorralan sohkagotti ovddas. Son "lohkkojuvvui bahádahkkiid searvái, ja son guttii eatnagiid suttuid, ja son rohkadatai bahádahkkiid beales" (Jes. 53. 12).

Muhto mas mii luohpat dalle go mii luohpadit buot? Suttus duolvan váimmu, maid Jesus galgá bassat ja buhtisit varainis ja beastit su cealkemeahttun ráhkisvuođastis. Ja dattetge olbmuid mielas orru lossat go sii galget boat luohpadit! Mun heahpanan go gulan ovttage dan dadjamin ja heahpanan dan čallimis.

Ipmil ii gáibit min luohpat mastege, maid son diehtá midjiide ávkkálažžan. Buot daguinis son jurddaša mánáidis ávkki. Vareba buohkat, geat eai leat válljen Kristusa, áddešedje, ahte son fáluha sidjiide juoidá, mii lea olu buoret go maid sii ieža leat oppa ohcaminge. Olmmoš dahká sillosis stuorra vahága ja vearrivuođa dainna go son jurddaša ja doaibmá Ipmila dáhtu vuostái. Ii mihkkege duohta iluid leat gávdnamis dan bálgá alde, man Ipmil lea gieldán, son gii diehtá, mii lea buoremus, ja gii sivdnádusmdis buori doaimmaha. Lágarihkkuma geaidnu lea vártnuhisvuođa ja heavvaneami geaidnu.

Lea boastto jurdda, ahte Ipmil liiko oaidnit mánáidis gillámin. Oppa albmi berošta olbmo lihkus. Min almmálaš áhččámet ii buođo illuádjagiid ovttage sivdnádusastis. Son gáibida min vealtat dakkáraš náddašuvmiid, mat min vahágahtášedje ja maid dihtii mii šattašeimmet beahttašuvvat ja mat govččašedje min ovddas ávu ja almml uvssaid. Máilmmi lonisteaddji vuostáiváldá olbmuid dakkárin go sii leat, buot dárbbuideasetguin, vádjitvuođaiguin ja headjuvuođaiguin; iige son áiggo dušše varainis buhtistit suttus ja addit lonástusa, muhto son háliida duhtadit váimmuháliidusa buohkain, guđet su noađi badjelasaset váldet. Su ulbmilin lea addit ráfi ja vuoiŋŋadusa buohkaide, geat su lusa bohtet oažžun várás eallima láibbi. Son gáibida min deavdit dušše dakkáraš geatnegasvuođaid, mat dolvot min vádjolusa ávdugasvuođa alážiidda, maid eahpegulolaččat eai goassege juvssa. Sielu duohta eallin ja illu lea oamastit alddámet Jesusa, hearvásvuođa doaivvu.

Ollugat jerret: "Mo mun galggan meannudit vai sáhtán ležan addit Ipmilii?" Don háliidat addit iežat sutnje, muhto du dáhtunávccat leat njuolvvit, don leat eahpádusas ja hárjáneapmi suttolaš eallimii hehtte, du. Du lohpádusat ja mearrádusat leat dego sáttobáttit. Don it sáhte hálddašit it jurdagiiddát, it álgumušaldat, it dovdduidat. Diehtu das, ahte leat rihkkon lohpádusaidat ja mearrádusaidat, ciehpá dus luohttámuša iežat rehálašvuhtii ja bidjá du dovdat, ahte Ipmil ii sáhte dohkkehit du; muhto it don dárbbaš eahpidit. Don galggat dušše ipmirdit dáhtu duođalaš fámu. Dáhttu lea olbmo luonddu ráđđejeadji fápmu, fápmu mearridit ja válljet. Buot čuožžu das, mo dáhttu doaibmá. Ipmil lea addán olbmui válljennávccaid, ja olmmoš ferre daid geavahit. Váimmot don it sáhte nuppástuhttit, itge don iešalddát sáhte eahcdgoahtit lpmila, muhto don sábrát válljet su bálvališgoahtit. Don sábrát sutnje dáhtot addit; son de duddjo dus dáhtu nu ahte du dágut leat sutnje buorredohkálaččat. Nu du olles luondu šaddá Kristusa vuoiŋŋa ráđđejumi vuollái; du dovddut jorret su birra ja du jurdagat dávistit sutnje.

Buorrevuođa ja bassivuođa áibbašupmi leat gal buorit áiggisteaset, muhto jus don dasa orustat, de eai dat ávkkut maidege. Ollugat mannet heavahussii, vaikko doivot ja sávvet iežaset kristtalažžan šaddat. Eai sii joavdda dan muddui, ahte dáhtuset attášedje Ipmilii. Eai sii vállje kristtalažžan šaddat dál.

Dáhtu rivttes geavaheapmi sáhttá nuppástuhttit oppalohkái min eamilla. Guhte dáhtus addá Kristusii, de son ovttastahttojuvvo dakkár fámuin, mii lea gievrrat buot válddiid ja fámuid. Dalle olmmoš oažžu itllatvuođa fámu bissut nanusin, ja go son álelassii addá iežas Ipmilii, de son sáhttigoahtá eallit ođđa eallima, namalassii oskku eallima. 

Osku ja buorredohkálašvuohta

Go Bassi Vuoigŋa lea boktán du oamedovddu don leat oaidnán muhtun ráje suttu bahávuođa dan fámu, dan verrodaga ja vártnuhisvuođa; ja dus sivvu soaigá dan geahčadettiinat. Don dovddat, ahte suddu lea earuhan du Ipmilis, ja ahte don leat bahávuođa vuimmiid šlávan. Mađi eanet don vikkat das beasadit, dađi eanet don šattat dovdat iežat geahnohisvuođa. Du áigumušat leat buhtismeahttumat ja du váibmu lea nuskon. Don oainnát, ahte du eallima deavdá iešráhkisvuohta ja suddu. Don háliidat oažžut ándagassiiaddojumi, šaddat buhtisin ja friddjan. Mo don sáhtát beassat Ipmila oktavuhtii ja šaddat su láhkásážžan?

Don dárbbašat ráfi - almmi ándagassiiaddojumi, ráfi ja ráhklsvuođa sillosat. Ruđain dan ii sáhte oastit, jirpmiin dan ii sáhte háhkat, viisodagain dan ii sáhte vuoitit; goassege don it sáhte doaivut fidnet dan iežat rahčamiin. Muhto Ipmil fáluha dan midjiide attás, "almmá ruđaid haga ja almmá mávssu haga" (Jes. 55: 1). Dat lea du, jus beare háliidat geiget gleđat ja váldit dan. Hearrá cealká: "Jus din suttut leat nugo purpor, de dat galget šaddat vielgadin dego muohta; jus dat leat ruoksadat dego skárlat, de dat galget šaddat dego ullut" (Jes. 1: 18). "Mun áiggun addit didjiide ođđa váimmu, ja ođđa vuoiŋŋa mun áiggun addit din sisa" (Hesekiel 36: 26).

Don leat dovddastan suttuidat ja váimmustat heaitán suddudeames. Leat mearridan addit iežat Ipmilii. De mana su lusaja bivdde su bassat suttuidat eret ja addit dutnje ođđa váimmu. Ja de oskko, ahte son dan ollašuhttá, danin go son lea dan lohpidan. Jesus oahpahii dalle go son lei dáppe eatnan alde, ahta attus, man Ipmil lea midjiide lohpidan, lea min, dalán go mii oskut iehčamet dan oažžut. Jesus buoridii olbmuid sin dávddain, dasgo sii osko su fápmui; son veahkehii sin áššiin, maid sáhtii oaidnit, ja nu son láidii sin luohttit áššiide, maid sii eai sáhttán oaidnit ja dákko bokti láidii sin oskut, ahte sus lea váldi addit suttuid ándagassii. Dán son dajai čielgasit buoridettiinis lámis olbmá: "Vai dii galgabehtet diehtit, ahte Olbmo Bártnis lea fápmu suttuid ándagassii addit eatnama alde, de - son celkkii lámis olbmái: lihka bajás, váldde gávnniidat ja mana vissosat" (Matt. 9: 6). Nu maiddái evangelista Johanas Kristusa oavdudaguid birra sártnodettiinis: "Dát lea čallojuvvon, vai dii oskubehtet, ahte Jesus lea Kristus, Ipmila Bárdni, ja vai dis oskku bokte lea eallin su nama dihte" (Joh. 20: 31).

Biibbala ovttageardán muitalusat das, mo Jesus buoridii buohččiid, sáhttet oahpahit midjiide, mo mii galgat oskut sutnje vai oččošeimmet suttuideamet ándagassii. Muittašeadnotmat dan, mii lea muitaluvvon dan lámis olbmo birra, gii veallái Betesda láddo gáttis; son ii lean geavahan lahtuidis golmmalogi gávcci jahkái. Muhto Jesus celkkii sutnje: "Váldde gávnniidat ja mana." Buohcci olmmái livččii sahttán dadjat: "Hearrá, jus don háliidat dahkat mu dearvvasin, de dagan nugo don gohčut" Muhto ii, son oskkui Kristusa sániide, oskkui iežas dearvvasman, ja geahččalii dalán. Son háliidii vázzit ja son vázzilii. Son doaimmai luohtedettiin Kristusa sániide, ja Ipmil attii návccaid. Son lei dearvvasman.

Seammá láhkái donge leat suttolaš. It don sáhle ieš soabahit ovddeš suttuidat, it don sáble váimmot nuppástuhttit itge dahkat iežat bassin. Muhto Ipmil lohpida buot dan dahkat Kristusa bokte. Dan lohpádussii don galggat oskut. Don dovddastat suttuidat ja attát iežat Ipmilii. Dus lea dáhttu su bálvalit Seamma sihkkarit go don dan dagat, de Ipmil ollašuhttá sániidis dutnje. Jus oskkut lohpádussii - oskkut, ahte leat ožžon suttuid ándagassiiaddojumi ja buhtástusa de Ipmil dan ollašuhttá. Don oaččut dálkkastusa, aiddo nu mo Kristus attii lámis olbmái návccaid vázzilit, go son oskkui iežas dearvvasman. Nu lea, nugo don oskkut

Ale vuordde dassái go orut dovdamin iežat dearvvasman, muhto cealkke: "Mun oskkun, nu dat lea, ii danin go mun orun dovdamin, muhto danin go Ipmil lea lohpidan."

Jesus cealká: "Buot, maid dii bivdibehtet rohkadaladettiin, oskot, ahte dii oažžubehtet dan, de dat didjiide dáhpáhuvvá" (Mark. 11: 24). Dán lohpádussii gullá eaktu - ahte mii rohkadallat Ipmila dáhtu mielde. Su dáhttu lea buhtistit min suttus, dahkat min iežas mánnán ja dahkat midjiide vejolažžan eallit bassi eallima. Mii sáhttit bivdit dákkár buressivdnádusaid ja oskut iehčamet daid oažžut, ja giitit Ipmila das, go leat daid ožžon. Mis lea ovdavuoigat vuohta mannat Jesusa lusa ja šaddat buhtistuvvot ja loaiddastit lága ovdii heahpankeahttái ja almmá oamedovddu váivviid haga. "De ii leat nappa dalle mihkkege dubmehusaid sidjiide, guđet leat Jesus Kristus siste, guđet eai vádjol oačči mielde, muhto vuoiŋŋa mielde" (Paulus g. Rom. 8: 1).

Dan rájes don it leat šat iežat oapmi, don leat divrasit ostojuvvon. "Dieđedettiin, ahte ehpet dii nohkavaš omiiguin, silbbain dahje golliin, leat ostojuvvon, . . . . muhto Kristusa divrras varaiguin, nugo máinnehis ja vigihis lábbá varaiguin" (1. Biehtár g. 1: 18, 19, 1 ). Dan ovttageardán dagu bokte, ahte don oskkut Ipmilii lea Bassivuoigŋa sivdnidan ođđa eallima du válbmui. Don leat dego Ipmila bearrašii riegádan mánná, son ráhkista du dego iežas Bártni.

Go don dal leat addán iežat Jesusii, de ale geassát ruovttoluotta, ale vuolgge su luhtte eret, muhto dágut juohke beaivve: "Mun gulan Krilstusii; mun lean sutnje iehčan addán", ja bivdde su dutnje Vuoiŋŋas addit ja árpmuinis du várjalit. Seamma láhkái go don šattat Ipmila mánnán sutnje iežat attedettunat ja sutnje oskkodettiinat, de seamma láhkái don galggat sus eallit Apostal cealká: Nugo dii nappo lehpet vuostáiváldán Kristus Jesusa hearrán, nu vádjolehket su siste" (Paulus g. Kol. 2: 6).

Soapmásat orrot oaivvildeamen, ahte sii fertejit vuos geahččaluvvot ja čajehit Hearrái, ahte sii leat dahkan jorgalusa, ,ovdalgo sii sáhttet bivdit su buresivdnádusaid. Muhto sii sahttet vuordlt Ipmtla buressivdnádusaid aiddo dál. Headjuvuođasteaset sii dárbbašit su árpmu, Kristus vuoiŋŋa, dasgo muđui sii eai nákce vuosttildit bahá. Jesus liiko, go mii boahtit su lusa dakkáražžan go mii leat: suttolažžan, njuolvin ja veahki dárbbašeaddjin. Mii oažžut boahtit buot headjuvuođaineamet, jallavuodaineamet ja suttolašvuođaineamet ja gáhtavažžan luovdádit su julggiid ovdii. Son háliida salastit min ráhkisvuođa gieđaiguin, čatnat min háviid ja buhtistit min buot nuoskivuođas.

Dákko buohta duháhat olbmot meaddáduvvet. Sii eai jáhke, ahte Jesus addá ándagassii juohkeoktii sierra, persovnnalaččat. Sii eai jáhke Ipmila sátnái. Buohkain, geat leat miehtan eavttuide, lea ovdavuoigatvuohta diehtit, ahte sii buohkat ožžot suttuideaset ándagassii ánssáškeahttái. Heaitte eret eahpideames, ahte Ipmila lohpádusat eai livčče oaivvilduvvon dutnje. Dat gullet juohke gáhtavaš jorralan olbmui. Kristus addá árpmu ja fámu, ja bálvaleaddji eŋgelat buktet daid iešguđege oskkolaš sillui. Ii oktage olmmoš leat nu suttolaš, ahte son ii sáhtáše oažžut fámu, buhtisvuođa ja vánhurskkisvuođa Jesusis, gii su ovddas jámii. Son vuordá beassat nuollat olbmuin sin suttus duolvan ja nuskon biktasiid; son fállá eallima, ii japmima.

Ipmil ii meannut minguin nu mo jámolaš olbmot meannudit gaskaneaset. Su jurdagat leat vánhurskkisvuođa, ráhkisvuođa ja láđđáseamos njuorasvuođa jurdagat. Son cealká: "Heitos ipmilmeahttun su geainnus, ja vánhurskkismeahttun su jurdagiiddis, ja jorgalehkos Hearrá guvlui, de galgá son árpmihit su badjelii, ja min Ipmileamet guvlui, dasgo son galgá eatnatgeardásaččat ándagassii addit". "Mun sihkun eret du rihkkumušaid nugo mierkká ja du suttuid nugo balvva" (Jes. 55: 7; 44: 22).

"Dasgo mun in liiko su jápmimii guhte jápmá, cealká Hearrá, Hearrá: de jorgalehket, ja dii galgabehtet eallit" (Hes. 18: 32). Beargalat lea gearggus rivvet Ipmila buressivdniduvvon lohpádusaid. Son háliida váldit sielus eret uhcimusge doaivvu čuotnama ja čuovgasuotnjara, muhto ale divtte su dan dahkat. Ale guldal geahččaleaddji, muhto cealkke: "Jesus jámii, vai mun beasašin eallit. Son ráhkista mu, iige dáhto mu heavvanit. Mus lea árkkálmasti almmálas Áhčči, ja vaikke mun leange boastut geavahan su ráhkisvuođa ja skihtardan daid buressivdnádusaid, maid son lea munnje addán, de áiggon čuožžillit ja vuolgit Áhččan lusa cealkkedettiinan: "Áhčážan, mun lean suddudan almmi vuostái ja du ovddas, inge leat šat dohkálaš gohčoduvvot du bárdnin; daga mu iežat bálván." Veardádusas muitaluvvo, mo čádjáduvvan olmmoš vuostáiváldojuvvo: "Go son leai ain guhkkin eret, de áhčči áiččai su ja árkkálmasttii su sakka. Son viehkalii bártnis ovddal, dollii su čeabeha birra ja cummistii su" (Luk. 15: 18-20).

Muhto dát veardádus, buot láđisvuođainis ja njuorranemiinis, ii liikkáge sáhte dievaslaččat govvidit min almmálaš áhččámet ravdatmeahttun árkkálmastinvuođa. Hearrá cealká profehta bokte: "Agálaš ráhkisvuođain mun lean ráhkistan du, dan dihtii mun lean áimmuin atnán árbmugasvuođa du vuostai" (Jer. 31: 3).

Go suttolaš lea ain guhkkin eret Áhči viesus ja skihtarda opmodagas olgoeatnamis, de Áhči váibmu cahká su dihtii, ja go siellu áibbašišgoahtá ruoktut Ipmila lusa, de dat lea Áhči Vuoiŋŋa láđis bovdehus, mii oasuha, giktala ja geassá čádjáduvvan olbmo Áhči ráhkislaš váimmu lusa.

Sáhtátgo eahpidit, go Biibbala eatnat lohpádusat leat du ovddas? Sáhtátgo jáhkkit, ahte go váivván suttolaš háliida máhccat ja suttuinis luohpat, de Hearrá goavisvuođain hehttešii su gáhtavažžan boahtimis su julggiid ovdii? Eret dakkár jurdagát! Ii mihkkege sáhte vahágahttit du sielu eanet go dakkár ipmárdus almmálaš Áhčisteamet. Son vašuha suttu, muhto ráhkista suttolačča ja attii iežas Kristusis, vai buohkat geat dáhtozit, sáhtásedje bestojuvvot ja oažžut agálaš ávdugasvuođa hearvásvuođa riikkas. Livččiigo son sáhttán válljet gievrrat dahje láđđáset sániid almmuhettiinis midjiide ráhkisvuođas? Son cealká: "Vajáldahttágo nisu njammimánás, nu ahte son ii árkkálmastte su heakkas bártni badjelii? - Jus velá sii vajáldahtežitge, de mon in almmatge vajáldahte du" (Jes. 49: 15).

Bajit čalmmiidat, don gii eahpidat ja doarggistat, dasgo Jesus eallá rohkadallan várás du beales. Giitte Ipmila, go son attii su ráhkis Bártnis, ja rohkadala, amas son livčče duššás jápmán doge dihtii. Vuoigŋa bovde du odne. Boađe Jesusa lusa oppa váimmuinat, de sáhlát bivdit sus buressivdnádusa.

Go don logadalat Ipmila lohpádusaid, de muitte, ahte dat muitalit su ravdatmeahttun ráhkisvuođas ja árkkálmastinvuođas. Agálaš ráhkisvuođa viiddis váibmu šálloša suttolačča meariheamet. "Su varaid bokte mis lea lonástus, suttuid ándagassii addojupmi" (Paulus g. Ef. 1:7). Oaččut fal oskut, ahte Ipmil lea du veahkeheaddji. Son háliida ođasmahttit iežas gova olbmos. Go don manat su lusa suttuidat dovddastit ja gáhtavaš váimmuin, son boahtá du lusa árkkálmastinvuođain ja ándagassii addojumiin. 

Gii lea Jesusa máhttájeaddji

Jus dalle guhtege lea Kristusa siste, de son lea ođđa sivdnádus. Ovddeš lea vássán, geahča, buot lea šaddan ođasin" (Paulusa 2. g. Kor. 5:17).

Olmmoš ii dáidde sáhttit dadjat iežas jorgalusa dárkills áiggi dahJe báikki, dahje válddahallat dáhpáhusaid ráiddu, mii lea jorgalusa buktán. Muhto dat ii mávsse dan, ahte son ii livčče jorgalusa dahkan.

Kristus celkkii Nikodemusii: "Biegga bossu gosa dáhttu, don gulat dan šuvvamin, muhto it don dieđe, gos bođeš ja gosa manaš. Nu lea dilli juohkehaččas, gii lea Vuoiŋŋas riegádan" (Joh. 3: 8). Nugo biegga, mii lea oaldnemeahttun, muhto man váikkuhusat oidnojit ja dovdojit, nu leat Ipmila vuoiŋŋa váikkuhusat olbmo váimmus. Ođđasisriegádahtti fápmu, maid olbmo čalbmi ii sáhte oaidnit, buktá sillui ođđa eallima, dat sivdnida Ipmila gova mielde ođđa vuoiŋŋa.

Vaikko Vuoigŋa váikkuha jávohaga ja fuomáškeahttái, dan duoji sáhttá oaidnit. Jus Ipmila Vuoigŋa lea ođasmahttán váimmu, de gal eallin dan birra duođasta. Vaikko mii ieža eat sáhte dahkat maidege iehčamet váimmuid nuppástuhttima dahje Ipmila oktavuhtii boahtima hárrái, ja vaikko mii eat ollege galgga luohttit alcceseamet dahje buriide daguidasamet, de liikká min eallin čájeha, leago mis Ipmila árbmu vai ii. Min luonddus, eallindábiin ja daguin leat oaidnimis nuppástusat. Erohus ovddeža ja dáláža gaskkas lea čielggas ja čalbmaičuohcci. Olbmo luonddu nuppástuvvan ii vuhtto deivvolaš buriin dahje baháin daguin, muhto dáhpin šaddan sánniid ja daguid mearkkašumis.

Lea duohta, ah'te olbmo eallin sáhttá olgguldasat čájehit dohkálažžan almmá Kristusa ođasmahtti fámu haga. Viggamuš váikkuhanváldái ja gudnái maid sáhttá mielddisbuktit čappa eallima. Iešbuorrevuohta sáhttá doalahit olbmo babás eret. Iešráhkis váibmu sáhttá dahkat buriid daguid. Muhto mo mii dalle sáhttit diehtit, goappá bealde mii leat?

Geasa min váibmu gullá? Gean luhtte min jurdagat leat? Gean birra mii liikot háleštit? Geasa mii addit siskkimuš dovdduideamet ja buoremus návccaideamet? Jus mii gullat Kristusii, de min jurdagat leat su luhtte, ja su birra jorret min hávskimus jurdagat. Buot, mii ieža ja dat, mii mis leažžá, lea basuhuvvon sutnje. Mii áibbašit su gova guoddit, vuoigŋat su Vuoiŋŋa, dahkat su dáhtu ja juohke dáfus leat sutnje dohkálaččat.

Sii, guđet šaddet ođđa sivdnádussan Kristusis Jesusis, guddet Vuoiŋŋa šattuid: "ráhkisvuohta, illu, ráfi, guhkesmielalašvuohta, láđisvuohta, buorrevuohta, oskkáldasvuohta, lodjivuohta, mearálasvuohta" (Paulusa g. Gal. 5: 22, 23). Sii eai šat čuovo ovddeš háliidusaid, muhto oskkudettiineaset Ipmila Bárdnái sii čuvvot su luottaid, speadjalastet su luonddu ja buhtistit iežaset nugo son lea buhtis. Dál sii liikojit ássiide, maid ovdal vašuhedje, ja maidda sii ovdal liikojedje, daid sii vašuhit dál. Dat, gii čeavlái ja goargat lei, šaddá sivvadin ja vuollegažžan. Duššálaš ja bilkáris olmmoš šaddá dábálažžan ja ustitlažžan. Juhkki šaddá juguheapmin, nuoskkiduvvon buhtisin. Máilmmi duššálaš dábit ja vierut heitojuvvojit. Kristtalaš ii gilvvohala juksat "olgguldas čiŋaid", muhto su čikŋan lea "váimmu čihkkojuvvon olmmoš, lojis ja jaskes vuoiŋŋa nohkameahttunvuođas" (Biehtár 1. g. 3; 3-4).

Jus duođalaš jorgalus ii buvtte nuppástusaid, de das ii leat mihkkege duođaštusaid. Jus suttolaš deavdá lohpádusaidis, máhcaha dan maid lea rievidan, dovddasta suttuidis ja ráhkista Ipmila ja lagamuččaidis, de son sáhttá leat nantis das, ahte son lea sirdásan jápmimis eallimii.

Go mii čádjideaddji, suttolaš olmmožin boahtit Kristusa lusa ja beassat osolažžan su árpmolaš ándagassiiaddojupmái, de bohciida min váimmus ráhkisvuohta. Buot noađit leat geahppasat, dasgo dat geasis, maid Kristus min ala bidjá, lea geahpas. Geatnegasvuohta šaddá illun ja oaffar hearvan. Bálgá, man ovdal govččai seavdnjadas, šearasmahttá dál vánhurskkisvuođa Beaivváža čuovga.

Kristusa luonddu láđisvuohta vuhtto su maŋisboahttiin. Son háliidii deavdit Ipmila dáhtu. Ipmila ráhkisvuohta ja su gudni ollašuhttin lei mearrideaddji fápmun min Beastámet eallimis. Ráhkisvuohta čábbudii ja alidii buot, maid son dagai. Ráhkisvuohta boahtá Ipmilis. Ipmilmeahttun váibmu ii sáhte dan ráhkadit dahje ovddidit, dat lea dušše dakkár váimmus, mii lea Jesusa hálddus. Mii ráhkistit "danne go son lea vuos min ráhkistan" (Joh. 1. g. 4: 19). Váimmus, man Ipmila árbmu lea odasmahttán, ráhkis vuohta lea doaimmaid vuođđojurddan. Dat duddjo luonddu, ráđđe áigumušaid, doalaha himuid, vuoitá vašálašvuođaid ja buorida dovdamušaid. Go dát ráhkisvuohta beassá váibmui, de dat njálguda eallima ja viiddida buorideaddji váikkuhusa olles birrasii.

Guovtti meaddádusas Ipmila mánát galget váruhit - earenoamážit dat, geat easkkabáliid leat dorvvastišgoahtán su árbmui. Nuppi meaddádus, man birra mii leat juo ságastan, lea iežas bargguide geahččan, jáhkku, ahte olmmoš ieš sáhttá daguidisguin heivehit iežas Ipmila oktasašvuhtii. Dat, guhte daguidis bokti viggá bassin šaddat, son háhpohallá veadjemeahttumiid. Buot, maid olmmoš sábleš dahkat almmá Krisrusa haga, lea duolvan iesráhkisvuođas ja suttus. Dušše oskku bokte oamastuvvon Kristusa árbmu sáhttá min bassin dahkat.

Nubbi ja seamma váralaš meaddádus lea jáhkku, ahte Kristus čoavdá olbmo čuovvumis Ipmila lága, ja danin, go dušše oskku bokte mii šaddat osolažžan Kristusa árbmui, de min dagut eai oppanassiige guoskka bestojupmái.

Muhto fuomáš dákko bokte, ahte jegolašvuohta ii leat dušše olgguldas mieđiheapmi, muhto dat lea ráhkisvuođa bálvalus. Ipmil čájeha luonddus lágas: das lea almmuhuvvon ráhkisvuođa stuorra vuođđojurdda ja lea danin su ráđđehusa vuođđun almmis ja eatnama aide. Eatgo mii háliid eallimisttámet čuovvut Ipmila lága, jus min váimmut leat ođasmahttojuvvon Ipmila goya mielde, ja jus almmálaš ráhkisvuohta lea gilvojuvvon min sillui? Go ráhkisvuođa vuođđojurdda lea cieggaduvvon váibmui, go olmmoš ođasmahttojuvvo su sivdnideaddjis láhkásažžan, de ollašuvvá ođđa lihtu lohpádus: " Mun áiggon addit lágaidan sin váimmuide ja čallit daid sin millii" (Paulusa g. Hebr. 10: 16). Ja jus láhka lea čállojuvvon váibmui, de iigo dat duddjo maiddái eallima? Jegolašvuohta - ráhkisvuođa bálvalus ja oskkáldasvuohta - leat Ipmila máná dovdomearkkat. Nuba Biibbal cealkáge: "Dasgo dat lea ráhkisvuohta, go mii doallat su báhkkomiid . . . Guhte cealká: 'Mun dovddan su', iige doala su báhkkomiid, son lea gielástalli iige su siste leat duohtavuohta" (1. Joh. 5: 3; 2: 4). Dan sadjái, ahte osku čoavddášii min jegolašvuođas de lea osku, ja dušše fal osku, mii dahká min osolažžan Kristusa árbmui, ja dahká midjiide vejolažžan jeagadit su báhkkomiid.

Mii eat ánssáš bestojumi jeagolašvuođainemat, dasgo bestojupmi lea Ipmila addin ánssáškeahtes attáldat, maid mii oažžut oskku bokte. Muhto jegolašvuohta lea oskku šaddu. "Dii diehtibehtet, ahte Kristus, gean sisti ii leat suddu, lea boahtán váldit eret min suttuid. Juohkehaš, guhte bissu su sisti, ii suddut. Ii oktage, guhte sudduda, leat su oaidnán iige dovdda su" (1. Joh. g. 3: 5, 6). Dat lea duohta dovdomearka. Jus mii bissut Kristusis, jus Ipmila ráhkisvuohta bissu mis, de min dovddut, jurdagat ja dagut ovttastuvvet Ipmila dáhttui, mii lea almmuhuvvon su bassi lága báhkkomiin. "Mii mánáidan, allos oktage din fillejehko! Guhte vánhurskkisvuođa dahká, lea vánhurskkis, nugo son lea vánhurskkis" (1. Joh. g. 3:7). Ipmila bassi láhka, Sinai váris addojuvvon logi báhkkoma, lea vánhurskkisvuođa mihttomearri.

Dakkár osku Kristusii, mii oahpaha, ahte olbmos ii leat geatnegasvuohta jeagadit Ipmila, ii leat osku, muhto jáhkku. "Árpmus dii lehpet bestojuvvon oskku bokte". "Osku, jus das eai leat dagut, lea iešalddes jápmán" (Paulus g. Ef. 2; 8; Jakob g. 2: .17). Jesus celkkii iežas bina ovdalgo son bođii deike eatnan ala: "Dahkat du dáhtu, mii Ipmilan, lea mii háliidus, ja du láhka lea mii vaimmu siste" (Sálmmaid g. 40: 9). Ja ovdalaš go son fas albmái manai, son celkkii: "Mon lean doallan mii Áhččan báhkkomiid ja bisun su ráhkisvuođa siste" (Joh. 15: 10). Čála cealká: "Ja das mii diehtit, ahte mii dovdat su, go mii doallat su báhkkomiid. ., Guhte cealká, ahte son bissu su siste, son lea maiddái geatnegas nu vádjolit, nugo son vádjolii" (1. Joh. g. 2: 3-6). "Dađe mielde go maiddái Kristus lea min ovddas gillán, ja lea guođđan mldjiide ovdamearkka, de dit galgabehtet čuovvut su luottaid" (1. Biehtár g. 2: 2ŋ.

Agálaš eallima eavttut leat dál seammát go dat álelassii leat leamaš - aiddo seammát go paradiijásis, ovdal go min vuosttaš máttarvánhenguovttos jorraleigga, namalassii Ipmila lágaid dárkilis jeagedeapmi, dievaslaš vánhurskkisvuohta. Jus agálaš eallin addojuvvošii fuođđit eavttuiguin, de livččii oppa máilmmiviidodaga lihkku birzzit. Dalle suddu buot morrašiiddisguin ja bákčasiiddisguin beasašii ráđđet agálaččat.

Ovdal go jorralii suddui, Áttán livččii Ipmila jeagadettiinis sáhttán ovddidit luonddu vánhurskkisvuođa. Muhto son ii nagodan dan dahkat, ja su suttu dihte min luondu lea billašuvvan, eatge mii sáhte iehčamet vánhurskkisin dahkat. Danin go mii leat suttolaččat ja eahpebasit, de mii eat sáhte dievaslaččat čuovvut bassi lága. Mis ii leat alddiineamet mangelágan vánhurskkisvuohta, mainna sáhtášeimmet deavdit Ipmila lága gáibádusaid. Muhto Kristus lea válmmaštan midjiide beastinvuogi. Son elii eatnama alde seammalágán geahččalusaid siste go miige. Son elii suttohis eallima. Son jámii min ovddas, ja dál son fállá váldit badjelasas min suttuid ja addit midjiide ležas vánhurskklsvuođa. Jus don attát iežat su haldui ja válddát su Beastinat, de don lohkkojuvvat su dihtii vánhurskkisin, vaikko man suttolaš de du eallin .ovdal leaš leamaš. Kristusa luondu lea boahtán du iežat luonddu sadjái, ja Ipmil vuostáiváldá su, áibbas dego don it goassege livčče suddudan.

Kristus dahká velá eambboge: son nuppástuhttá olbmo váimmu. Oskku bokte son boahtá du váibmui. Oskku bokte don galggat bisuhit dán oktavuođa Kristusii, ja álelassii bidjat iežat dáhtu su stivrejumi vuollái; ja nu guhká go dan dagat, son duddjo du siste nu ahte don dáhtut ja dagat nu, mo sutnje lea buorredohkálaš. Dalle sáhtat cealkit: "Dán eallima maid dál ealán oačči siste, dan mun ealán oskkodettiinan Ipmila Bártni ala, guhte lea mii ráhkistan ja lea addán iešiežas dohko mii ovddas" (Paulus g. Gal. 2: 20). Danin Jesus celkkiige máhttájeaddjiidasas: "Dasgo ehpet dii leat dat, guđet sárdnubehtet muhto dat lea din Áhčádet vuoigŋa gii sardou din siste" (Matt. 10: 20). Go Kristus dáinna lágiin du siste duddjo, de don čajehat seamma vuoiŋŋa ja seamma dujiid - vánhurskkisvuođa ja jegolašvuoáa dujiid.

Nu mis alddiineamet ii leat mihkkege mainna čevllohallat. Mis ii leat mihkkege sivaid rámidit iehčamet. Min doaivvu áidna vuođđun lea Kristusa vánhurskkisvuohta, mii lea midjiide buorrin lohkkojuvvon, ja dat vánhurskkivuohta, mii su Vuoŋŋa sisti váikkuha mis ja min bokte. . .

Go lea oskku birra sáhka, de lea okta erohus, mii galggašii adnojuvvot mielas. Muhtinlágán vuođđooaidnu lea áibbas eará go osku. Dat, ahte Ipmil lea, su fápmu ja su sáni duohtavuohta leat duohtaáššit, maid beargalat buot joavkkuidisguinge ii sáhte biehttalit. Biibbal cealká, ahte "beargalagat maiddái oskot dan ja doarggistit" (Jak. 2: 19), muhto dát, ii leat osku. Doppe, gos ii dušše leat osku Ipmila sátnái, muhto maiddái dáhttu lea su háldui addojuvvon, doppe, gos váibmu sutnje addojuvvo ja dovddut leat sutnje giddanan, doppe lea osku - osku, mii váikkuha ráhkisvuođa sisti ja buhtista sielu. Dákkár oskku bokte váibmu ođasmuvvá Ipmila gova láhkásažžan. Ja váibmu, mii ovdal ođasmuvvama ii gullan iige sáhttánge gullat Ipmila lága, ávvuda dál dan bassi njuolggadusain ja čurve ovttas sálbmačálliin: "Man ráhkisin mun datte anán du lága! Geažos beaivvi mun dan guorahalan" (Sálmmaid g. 119: 97). "Ja lága vánhurskkisvuohta ollašuvvá min sisti, guđet eat vádjol oačči mielde, muhto vuoiŋŋa mielde" (Paulus g. Rom. 8: 4).

Leat gal olbmot, guđet leat dovdan Kristusa ándagassiiaddi ráhkisvuođa ja geat duođas háliidit leat Ipmila mánát, muhto geat oidnet, ahte sin luondu lea headju ja sin eallin láittehahttt, ja de sii leat válbmašat eahpidit, ahte leagoson Bassi Vuoigŋa ollege ođasmahttán sin váimmuid. Dakkáriidda háliidan cealkit: Allet suohppát. Mii fertet dávjá gopmulit čierrut Jesusa julggiid ovdii vádjitvuođaideamet ja meaddádusaideamet dihtii, muhto eat mii galgga heardduhuvvat. Jus mii vuoittáhalašeimmetge vašálažžii, de Ipmil gal ii hilggo iige vajáldahte min. Ii! Kristus lea Ipmil olgeš gieđa bealde ja son rohkadallá min ovddas. Ráhkisvuođa apostal Johanas celkkii: "Dán mun čálán didjiide amadet dii suddudit, muhto jus guhtege sudduda, de mis lea bealušteaddji Áhči luhtte, Jesus Kristus, guhte lea vánhurskkis" (1. Joh. 2: ŋ. Alege vajádahte Jesusa sániid: "Áhčči ieš din ráhkista" (Joh. 16: 27). Son háliida vuoitit du ruovttoluotta iežas lusa, oaidnin várás iežas buhtisvuođa ja bassivuođa dus báitimin. Ja jus don beare dáhtut addit iežat sutnje, de son, guhte lea álggahan buori dagu du siste, joatká dan Jesusa Kristusa beaivvi rádjái. Rohkadala liggoseappot, oskko dievvaseappot. Go mii eat sáhte luohttit iehčamet fámuide, de luhttot lonisteaddjámet fápmui ja máidnot su, gii lea min sielu beasti.

Mađi lagabui Jesusa don boađát, dađi heajubun oainnát iežat, dasgo dus oaidnu šearasma ja du vádjitvuođat čuhcet čalbmái čielgasit su dievaslaš luonddu bálddas. Dát lea mearkan das, ahte beargalaga behttojupmi lea massán fámus, ja ahte Ipmila vuoiŋŋa eallindahkki fápmu lea du boktaleamen.

Dakkáraš váimmus, mii ii oainne iežas suttolaš dili, ii sáhte leat mihkkege čiekŋalis ráhkisvuođaid Jesusii. Siellu, mii nuppástuvvá Kristusa árpmu bokte, čáppáša su ipmillaš luonddu, muhto jus mii eat oainne lundomet billašumi, de dat eahpitkeahttá duođašta, ahte mii eat leat oaidnán Kristusa luonddu čábbodaga ja allatvuođa.

Mađi uhcit rámi mii oaidnit alddiineamet, dađi eaanet mii šaddat atnit árvvus Beasti nohkameahttun buhtisvuođa ja ráhkisvuođa. Vilpasteapmi iehčamet suttolašvuhtii ádjá min su lusa, gii sáhttá addit ándagassii, ja go siellu návccahisvuođainis dorvvasta Kristusii, de son almmustahttá iežas fápmum. Mađi eanet dárbu bágge min su ja Ipmaila sáni maŋŋái, dađi alit gova mii oažžut su luonddus, ja dađi dievvaseappot su govva lea mis oaidnimis. 

Kristtalažžan ovdáneapmi

Biibbal gohčoda dan váimmunuppástusa, man bokte mii saddat Ipmila mánnán, riegádeapmin. Dat lea veardiduvvon maiddái dasa, mo dáluisida gilvin buorre siema ihta eatnamis. Seamma láhkái galget easkkabáliid jorgalusa dahkan kristtalaččat dego "easka riegádan mánát" (1. Biehtár g. 2: 2) šaddat "olbmo alles šaddui, Kristusa dievasvuođa olles ahkái" (Paulus g. Ef. 4: 15). Dahje beldui gilvojuvvon buorre siepmana láhkái sii galget ihtit ja buriid šattuid guoddit. Esaias cealká, ahte "sii galget gohččojuvvot vánhurskkisvuođa muorran, Hearrá gilvváhahkan, sutnje hearvásmahttojupmin" (Esaias g. 61: 3). Luondduriikkas leat váldojuvvon dákkár ovdagovat vai mii buorebut áddešeimmet vuoiŋŋalaš eallima čiegus duohtavuođaid.

Olbmo jierbmi ja dáiddut eai nagot bohciidahttit heakka luondduriikka uhcimusge šaddui. Sihke šattut ja eallit sáhttet eallit dušše Ipmila addin heakka bokte. Seamma láhkái dušše Ipmilis vuolgán eallin riegádahttá vuoiŋŋalaš eallima olbmuid váimmuide. Jus olmmoš ii "riegát ođđasis" (Joh. 3: 3), de son ii sáhte šaddat oasálažžan dan eallimis, maid Kristus bođii addit.

Nu mo eallimiin le a, nu lea šaddamiinge. Dušše Ipmil čuolbmaduhttá rásiid ja bidjá rásiid ráhkadit šattu. Su fámu bokte siema šaddada "vuos rásiid, dasto gordneoivviid, das maŋŋel gortniid gordneoivviide" (Mark. 4: 28). Ja profehta Hosea cealká Israel birra, ahte "son galgá liđiid atnit nugo liljá" ja "fasttain šaddadit gortniid, ja liđiid atnit nugo viidnemuorra" (Hosea g. 14: 6-8). Ja Jesus ávžu min: Geahčadehket liljjáid, mo dat šaddet" (Luk. 12: 27). Rássečuolmmat ja lieđit eai šatta iežaset fuolahemiin, moraštemiin dahje rahčamiin, muhto vuostáiváldimiin dan, maid Ipmil lea addán daid eallindárbbuid várás. Ii mánnáge sáhte iežas fuolain dahje návccaiguin bidjat iežas šaddat. It donge sáhte iežat fuolahemiin dahje rahčamiin sihkkarastit iežat vuoiŋŋalaš ovdáneami. Šaddu, dego mánnáge, ovdána dainna go váldá birrasisttis buot dan, mii eallimii dárbbašuvvo - áimmu, beaivváža čuovgga ja biepmu. Dáid luonddu attáldagaid mearkkašupmi ealliide ja šattuide lea aiddo seammalágan go Kristusa mearkkašupmi daidda, geat sutnje leat luohttimin. Son lea sidjiide "agálaš čuovggasin", "beaivváš ja galba" (Esaias g. 60: 19; Sálmmaid g. 84: 12). Son lea "nugo suoldni Israelii"; "son galgá vuolás boahtit nugo arvi láddjejuvvon gietti ala" (Hoseas g. 14: 6; Sálmmaid g. 72: 6). Son lea eallima čáhci, "Ipmila láibi . .. mii boahtá almmis vuolás ja addá máilbmái eallima" (Joh. 6: 33).

Attedettiinis Bártnis earenoamáš attáldahkan Ipmil birastahtii oppa máilmmi árpmu áibmogerddiin, mii lea seamma duođalas go áibmu eatnanspáppa birra. Buohkat, geat háliidežžet vuoigŋat dán áimmu, besset eallit ja šaddat alles olmmájin ja nisun Kristusis Jesusis.

Nugo lieđđi sodjá beaivváža guvlui, vai dan šerres suotnjarat dievasmahtášedje dan čábbodaga ja vuogálašvuođa, nu miige galggašeimmet jorgalit vánhurskkisvuođa beaivváza guvlui, vai almmálaš čuovga báittášii midjiide ja šaddadivččii min luonddu Kristusa luonddu láhkásažžan.

Jesus maiddái oahpaha seamma ášši cealkkedettiinis: "Bissot mii siste, ja mon bisun din siste. Oaksi ii máhte iešalddes šaddadit sattuid, juos dat ii biso viidnemuoras. Seammá láhkái diige ehpet máhte šaddadit šattuid, juos ehpet biso mii siste. . . Mii haga dii ehpet oaččo maidege áigái" (Joh. 15: 4,5). Seamma láhkái go oaksi ii sáhte šaddat ja buktit murjjiid almmá muora haga, de it donge sáhte eallit su haga basuhuvvon eallima. Dus ii leat eallin, jus don sus earuhuvvot. Dus ii leat vuoibmi vuostálastit geahččalusaid iige šaddat árpmus ja bassivuođas. Sus bisodettiinat don beasat lieđđut. Su sisti eallima ozadettiinat don it ástta itge báze šattu haga, muhto leat dego muorra, mii golgi ádjagiid bálddas šaddá.

Ollugat gáddet, ahte sii fertejit muhtun oasi barggus bargat okto. Sii leat dorvvastan Kristusii oažžun várás suttuideaset ándagassii, muhto vigget dál iežaset fámuin eallit vánhurskkis eallima. Muhto buot dakkár rahčamuš leat duššin dubmejuvvon. Jesus cealká: "Mii haga dii ehpet oaččo maidege áigái". Min ovdáneapmi árpmu hárrái, min illu ja min dohkálašvuohta vuođđuduvvá min oktavuhtii Kristusiin. Árpmus mii ovdánit dušše bisodettiineamet su siste, juohke beaivve ja juohke diimmus. Son ii leat dušše oskomet álggaheaddji, muhto maiddái dan ollašuhtti. Kristus lea vuosttaš ja maŋimuš ja álelassii. Son galgá leat minguin, ii dušše eallimeamet álggus ja loahpas, muhto álo go mii mátkkisteamet lávkki váldit. Dávvet cealká: "Mun bijan álelassii Hearrá ovdasan, dasgo son lea mun olgeš bealde, in mun galgga lihkahuvvot" (Salmmaid g. 16: 8).

Soaittát dál jearrat: "Mo mun galggan bissut Kristusis?" - Seamma láhkái go don álggus su vuostáiváldet. "Nugo dii nappo lehpet vuostáiváldán Jesus Kristusa, nu vádjolehket su siste." "Guhte lea oskku bokte vánhurskkis, galgá eallit" (Paulus g. Kol. 2: 6; Hebr. 10: 38). Don addet iežat Ipmilii, vai livččet ollásit su, vai beasašit bálvalit ja jeagadit su, ja don váldet Kristusa Beastinat. Don it sáhttán soabahit suttuidat dahje nuppástuhttit váimmot, muhto go don addet iežat Ipmilii, de don oskkut, ahte son dagai buot dan Kristusa dihtii. Oskku bokte don šaddet Kristusa oapmin ja oskku bokte don sus ovdánat - attedettiinat ja vuostáiválddedettiinat. Don galggat buot addit - váimmot, dáhtot, bálvalusat - addit iežat su dáhtu vuollai ja jeagadit buot su báhkkomiid; ja don galggat vuostáiváldit buot: galggat vuostáiváldit Kristusa orrut váibmosat - su sisti buot buressivdnádusat ollašuvvet. Son galgá leat dutnje vuoibmin, vánhurskkisvuohtan, agálaš veahkkin ja addit dutnje návccaid jeagadit.

Basut iežat Ipmilii juohke iđit; dat berre leat du vuosttaš doaibma. Divtte rohkosat čuodjat ná: "Hearrá, váldde mii ollásit oapminat! Buot áigumušaidan mun bijan du julggiid ovdii. Geavat mii odne bálvaleaddjinat. Biso mii luhtte, ja divtte mii buot daguidan dáhpáhuvvat du siste." Dát lea beaivválaš doaibma. Mearrit iđedis iežat Ipmila háldui dan beaivái. Guode sutnje buot áigumušaidat, de son daid oažžu ollašuhttit dahje hilgut, nu mo su sállemuš mearrida. Nu don sáhtát juohke beaivve guođđit eallimat Ipmila gihtii, ja dáinna lágiin dat ain eanet ja eanet šaddá Kristusa eallima láhkásažžan.

Eallin Kristusis lea muosálaš. Soaitá leat, ahte das ii leat mihkkege ávvudovdamušaid, muhto das galggašii leat ráfálaš luohttámuš. Du doaivvu vuođđun it leat don ieš, muhto Kristus. Du njuolvivuohta ovttastuvvá su fápmui, du diehtemeahttunvuohta su viissisvuhtii, du headjuvuohta su agálaš fápmui. Danin don it berre dárkat iežat itge diktit jurdagiiddát jorrat iežat birra, muhto geahččat Kristusii. Dárko su ráhkisvuođa, su luonddu čabbodaga ja dan dievaslašvuođa. Guorahallos du siellu Kristusa: mo son iežas biehttala, su vuollegašvuođa, buhtisvuođa ja bassi vuođa, su geažihis ráhkisvuođa. Don šattat su láhkásažžan su ráhkistettiinat, su ovdamearkka čuovudettiinat, sutnje ollásit luohtedettiinat.

Jesus cealká: "Bissot mii siste!" Dát sánit sisttisdollet vuoiŋŋastusa, nanusvuođa, luohttámuša. Su bovdejupmi čuodjá ain ovddos: "Bohtet mii lusa, . . . mun attán didjiide vuoiŋŋastusa" (Matt. 11: 28, 29). Sálmmaid girjji čálli almmuha seamma jurdaga: "Leage jaskat Hearrá ovddas ja vuordde su!" Esaias duođašta: ". . . jaskatvuođa ja dorvvolašvuođa siste galgá din gievravuohta leat" (Sálmmaid g. 37: 7; Esaias 30: 15). Dát vuoiŋŋastus ii leat gávdnamis joavdelasvuođas, dasgo Beasti bovdejumis vuoiŋŋastusa lohpádus lea čadnojuvvon ávžžuhussii bargat: "Váldet mii geassá badjelasadet! . . . de gávdnabehtet vuoiŋŋastusa" (Matt. 11: 29). Váibmu, mii ollásit vuoiŋŋasta Kristusis, lea buot áŋgireamos ja ealljáreamos doaibmat su buorrin.

Dalle go min jurdagat jorret min iehčamet birra, min miella gáida el'et Kristusis, eallima ja fámu ádjagis. Danne beargalat geahččala álelassii oččodit olbmo jurdagiid eret Beastis ja dainna lágiin hehttet sielu oktavuođa Kristusiin. Son geahččala jorahit du jurdagiid máilmmi hávskkohallamiidda, eallima fuolaide, váttisvuođaide ja morrašiidda, earáid feaillaide, iežat feaillaide ja vádjitvuođaide. Ale divtte su juonaid leat iežat dájuheamen. Daid, geat duođaid leat oamedovddolaččat ja háliidit eallit lpmilii, bahákas menddo dávjá hohkaha jurddašit sin iežaset feaillaid ja headjuvuođaid, ja doaivu iežas fidnet vuoittu dáinna lágiin, earuhemiin sin eret Kristusis. Mii eat galggaše dahkat oaiveáššin iehčamet ja de muosehuvvat ja ballagoahtit, ahte jus mii eat bestojuvvoge. Buot dát joraha min sielu eret fámu ádjagis. Atte silot Ipmila dikšui ja luohte su ala. Sártno ja jurddaš Jesusa birra. Čiehkát su sisa. Bálkes eret buot eahpádusaidat, hilggo baluidat. Cealkke nu mo apostal Paulus: "Almmatge mun ealán, in dattetge mun, muhto Kristus eallá mii siste, muhto maid mun dál ealán oačči siste, dan ealán mun oskku siste Ipmila Bártni ala, guhte mii ráhkistii ja attii iežas mii ovddas" (Paulus g. Gal. 2: 20). Vuoiŋŋat Ipmilis. Son sáhttá áimmahuššat dan, maid su háldui leat oskkildan. Jus don háliidat addit iežat su gihtii, de son dahká dus stuorra vuoiti su bokte, gii du lea ráhkistan.

Go Kristus válddii badjelasas olbmo luonddu, de son čanai olmmošsohkagotti alccesis dakkár ráhkisvuođa čatnasiiguin, maid ii goassege sáhte botket mihkkege eará fámuid go olbmo iežas válljejupmi. Beargalat viggá jámma oalgguhit min botket dáid čatnasiid - vai mii earránivččiimet Kristusis. Aiddo dákko buohta mii fertet gohcit, rahčat ja rohkadallat, amas mihkkege dájuhit min valljet eará hearrá, dasgo mishan lea álo friddjavuohta válljet. Muhto geahččot Kristusii, gal son min várjala. Mihkkege ii sáhte min su gieđas rivvet. Álelassii sutnje geahčadettiin mii "nuppástuvvat . .. dammanaga gova mielde hearvásvuođas hearvásvuhtii, ja dat dahkkojuvvo Hearrás, guhte lea Vuoigŋa” (Paulus 2. g. Kor. 3: 18).

Dáinna lágiin vuosttaš máhttájeaddjit šadde dan divrras Beasti láhkásažžan. Jesus sániid guldalettiineaset sii dovde iežaset dárbbašit su. Sii ohce, sii gávdne, sii čuovvuledje su. Sii ledje suinna viesus, beavddis, oktovuođas ja olgun. Sii ledje suinna dego oahppit leat oahpaheaddjis luhtte, ja vuostáiválde juohke beaivve bassi duohtavuođa sániid su baksamiin. Sii gehčče sutnje dego bálvaleaddji geahččá isidasas, vai oččošii diehtit geatnegasvuođaidis. Dát máhttájeaddjit ledje olbmot, "ovttalágáš dili vuložat minguin" (Jak. g. 5: 17). Sii fertejedje soahtat seammá suttuid vuostái go miige ja basuhuvvon eallima várás sii dárbbašedje seammá árpmu go miige.

Ii oppa Johanasge, ráhkistuvvon máhttájeaddji, gii dlevaslaččabut go earát lei Kristusa láhkásaš, lean luonddustis ráhkislaš. Son ii lean dušše ceaggái ja gudneáŋgir, muhto maiddái árpmitmeahttun ja eattas, go lei iežas mielas šaddan gillát vearrivuođa. Muhto go son oinnii Ipmila luonddu, de son áddii iežas vádjitvuođa ja dat dettii su vuollegažžan. Dat nanusvuohta ja gierdavašvuohta, gievravuohta ja láđisvuohta, allatvuohta ja vuollegašvuohta, maid son juohke beaivve oinnii Ipmila Bártni luonddus, devddii su sielu ovddošemiin ja ráhkisvuođain. Beaivvis beaivái su váibmu gessui lagabui Kristusa, gitta dassážii go son ii oppa oaidnánge iežas danin go ráhkistii Kristusa. Su eattasis, gudneáŋgiris miellaláhki čáhkkii Kristusa ođasmahtti fámu ovddas. Bassi Vuoiŋŋa ođđasisriegádahtti váikkuhus nuppástuhtii su váimmu. Kristusa ráhkisvuođa fápmu nuppástuhtii su luonddu. Dát lea vealtameahttun boađus Jesusa oktavuođas. Go Jesus ássá váimmus, oppa luondu earáhuvvá. Kristusa Vuoigŋa, su ráhkisvuohta, dahká váimmu láđisin, váldá sielu ollásit, ja bajida jurdagiid ja háliidusaid Ipmila ja almmi guvlui.

Go Jesus manai albmái, de su čuovvuleaddjit dovde ain su lagašvuođa. Dat lei persovnnalaš gávnnadeapmi, man devddii ráhkisvuohta ja čuovggas. Jesus, Beasti, gii singuin lei vádjolan ja sárdnon ja rohkadallan, gii lei buktán sin váimmuide doaivvu ja jeđđehusa sániid, lei váldojuvvon albmái sin luhtte eret, ráfi sártni vel su baksamiid alde čuojadettiin. Ja go eŋgeljoavku su vuostaiválddii, de sii sáhtte gullat Su jiena skádjamin: "Geahča, mon lean dinguin buot beivviid gitta máilmmi loahpa rádjái" (Matt. 28: 20).

Son lei mannan bajás albmái olbmo hámis. Sii dihte, ahte son lei Ipmila truvnnu ovddas ain sin Ustit ja Beasti, ahte su árkkálmastinvuohta ii lean rievdan, ahte son ainge lei ovttas gillájeaddji olmmošsohkagottiin. Ipmila ovddas son čájehii iežas divrras vara ánssuid sárjáduvvon gieđaidisguin ja julggiidisguin, mat muittuhedje dan hattis, man son lei máksán lonistuvvon sieluid ovddas. Sii dihte, ahte son lei mannan albmái ráhkadit sidjiide saji, ja ahte son galggai boahtit tas ja váldit sin lusas.

Go máhttájeaddjit čoahkkanedje Jesusa albmáimannama maŋŋá, de sii váimmusteaset bidje Áhči ovdii Jesusa namas átnumušaideaset. Alla gudnibaluin sii luovdiledje čippiideaset ala rohkadallat ja gerdo lohpádusa: " Maid ihkinassii dii rohkadallabehtet Áhčis mii nammii, dan son addá didjiide.

Dássážii dii ehpet leat rohkadallan maidege mii nammii. Rohkadallet, de dii oažžubehtet, vai din illu šattašii ollisin" (Joh. 16: 23, 24). Sii geigejedje oskku gieđa ain allelii ja allelii vissisin das, ahte "Kristus lea dat guhte lea jápmán, ja vel ain eambbo, guhte maiddái lea bajásčuožžilan, guhte maiddái lea Ipmila olgeš gieđa bealde, guhte maiddái min ovddas rohkadallá" (Paulus g. Rom. 8: 34). Ja hellodagat bukte sidjiide bealušteaddji, man birra Kristus lea cealkán: ". . . son bissu din luhtte ja lea din siste." Son lei maiddái cealkán: "Didjiide lea ávkkálaš, ahte mon manan eret, dasgo jus mon in mana eret, de bealušteaddji ii boađe din lusa. Muhto jus mon manan eret, de mon vuolggahan su din lusa" (Joh. 14: 17; 16: 7).

Dan rájes Kristus galggai Vuoiŋŋas bokte bissovaččat orrut mánáidis váimmuin. Sii ledje dál Kristusiin lagat oktavuođas go dalle, go son persovnnalaččat orui sin luhtte. Sin siste ásai dál Kristus, ja su čuovga, ráhkisvuohta ja fápmu báittii sis nu ahte go olbmot sidjiide gehčče, "de imaštalle sii. Ja sii dovde sin, ahte sii ledje leamaš Kristusiin" (Ap. dagut 4: 13).

Kristus háliida dálge leat mánáidasas seammá, go son lei su vuosttaš máhttájeaddjiidasas, dasgo maŋimuš rohkosisttis, go máhttájeaddjiid uhca jovkkoš lei čoahkkanan su birra, son celkkii ná: "Muhto in mon rohkadala dušše fal dáid ovddas, muhto maiddái sin ovddas, gudet sin sáni bokte oskot mii ala" (Joh. 17:20).

Jesus rohkadalai min ovddas, ja son dahtui min suinna ovttastuvvat, nu mo soai Áhčiin leaba okta. Dát leage imašlaš ovttastupmi. Iežas birra Beasti lei cealkán: "Bárdni ii sáhte maidege dahkat iešalddes"; "Muhto Áhčči, guhte bissu mii siste, son dahká daguid" (Joh. 5: 19; 14: 10). Dasgo jus Kristus lea orrumin min váimmuin, de son duddjo min "sihke dáhttut ja ollašuhttit su buorremielalašvuođa" (Paulus g. Fil. 2: 13). Mii galgat váikkuhit seamma láhkái go songe váikkuhii; mis galgá vuhttot seamma vuoigŋa. Ja go mii ráhkistit su ja bissut sus, de mii juohke dáfus šaddat "su rádjái, guhte lea oaivi, Kristusa rádjái" (Paulus g. Ef. 4: 15). 

Kristtalaš eallin

Ipmilis vuolgá máilmmiviidodagas buot eallin, čuovga ja illu. Nu mo čuovga suotnjarastá beaivvážis ja čáhci golggiida duoldi ádjagis, nu buressivdnádus vuolgá sus buot su sivdnádusaide. Ja gos ihkinassii Ipmila eallin leažžá olbmuid váimmuin, doppe dat golgá earáide ráhkisvuohtan ja buressivdnádussan.

Beasti gávnnai ilu, go son beasai bajidit ja beastit jorralan olbmuid. Dan dihtii son ii atnán heakkasge divrrasin, muhto báicca heahpadis beroškeahttái gillái jápmima ruossa alde. Nu eŋgelatge leat álelassii rahčamin earáid lihku ovdii. Dat lea sidjiide illun. Suttuhis eŋgelat dahket daguid, maid iešráhkis siellu anášii vuolleárvosaš bálvalussan, namalassii veahkehit fuonibuid, sin, geain lea juohke dáfos heajos árvu ja luondu. Kristusa iešoaffarušši ráhkisvuođa vuoigŋa ráđđe almmis ja lean dan ávdugasvuođa vuođđu. Dát vuoigŋa lea maiddái Kristusa maŋisboahttiin, ja dan sin dagut galget čuovvut.

Go Kristusa ráhkisvuohta deavdá váimmu, de dan hearvás njálgodaga ii sáhte čiehkat. Buohkat, geat bohtet dan lahkosiidda, šaddet dovdat dan bassi váikkuhusa. Váimmus orru Kristusa vuoigŋa lea dego sáttomeahcis golgi čáhceája, mii golgá buohkaide áhpásmahttojupmin ja mas datge, geat leat aiddo duššamin, mielasteaset juhket eallima čázi.

Ráhkisvuohta Jesusii dovdo háliidussan váikkuhit seamma láhkái go son olmmošsohkagotti buressivdnádussan ja arvvosmahttojupmin váikkuha. Das čuovvu ráhkisvuohta, láđisvuohta ja buorrevuohta buot sivdnádusaide, main min almmálaš Áhččámet fuolaha.

Beasti eallin dáppe eatnama alde ii lean álki iige iešbuorre, muhto son barggai váibameahttun movttain ja ealjárvuođain heavvanan olmmošsohkagotti bestojumi ovdii. Kruppa rájes gitta Golgatai son vádjolii iešbiehttaleami bálgá iige son geahččalan beasadit váttis doaimmain, váivválaš johtolagain dahje lossa fuolain ja bargguin. Son celkkii: "Olbmo bárdni ii leat boahtán bálvaluvvot, muhto bálvaht ja addit heakkas lonástussan eatnagiid ovddas" (Matt. 20: 28). Dát lei su eallima stuorra bargu. Buot eará mearkkašii sutnje uhcit. Su borramuš ja juhkamuš lei čuovvut Ipmila dáhtu ja ollašuhttit doaimmas. Su iežas ávkkis ja áigumusain ii lean mihkkege sajiid su doaimmain.

Nu siige, geat leat saddan oasálažžan Kristusa árbmui, leat válbmašat oaffaruššat maid ihkinassii, vai earátge, geaid beales son jámii, sáhtášedje šaddat oasálažžan almmálaš oaffarii. Sii háliidit dahkat buot maid nagadežžet, vai máilbmi šattašii buorebun danne go sii ieža das ellet. Dákkár vuoigŋa lea sihkkaris mearka das, ahte siellu duođaid lea dahkan jorgalusa. Illá lea olmmoš joavdan Kristusa lusa, go su váimmus buollá miella muitalit earáide, makkár divrras ustiba son lea gávdnan Jesusis. Dán beasti ja bassindahkki duohtavuođa son ii sáhle čiehkat váibmosis. Jus mii leat gárvodan Kristusa vánhurskkisvuođain ja jus su Vuoigŋa deavdá min iluin, mii eat sáhte orrut jávohaga. Jus mii leat beassan dovdat ja diehtlt, ahte Hearrá lea buorre, de mis lea juoga muitaleamošin. Dego Filip, dalle go son gávnnai Beasti, maiddái mii dáhttut bovdet earáid su lusa. Mii viggat čajehit earáide Kristusa fámu ja boahttevaš, oaidnemahttun máilmmi duohtavuođa. Dalle midjiide šaddá gaffa hállu čuovvut Jesusa luottaid. Váimmusteamet mii háliidišgoahtit, ahte maiddái min birasolbmot oainnasedje "dan Ipmila lábbá, guhte máilmmi suttu guoddá" (Joh. 1: 29).

Min viggamuš leat buressivdnádussan earáide addá buressivdnádusa midjiide alcceseamet. Dát lei Ipmila ulbmilin dalle go son attii midjiide doaimma iežas beastináigumuša ollašuhttinbarggus. Son lea addán olbmuide ovdavuoigatvuođa leat oasálažžan su ipmillaš lundui ja de vuorusteaset juohkit lagamuččaidasaset buressivdnádusaid. Dát lea alimus gudni ja stuorimus illu, man Ipmil sáhttá addit olbmui. Dat, geat dan láhkái váldet oasi ráhkisvuođa bálvalussii, šaddet Sivdnideaddjiset lagamussii.

Ipmil livččii sáhttán addit evangeliuma sárdnideami ja buot ráhkisvuođa daguid ollašuhttima bargun almmi eŋgeliidda. Son livččii sáhttán geavahit earágelágán vugiid ulbmiliiddis ollašuhttimis. Muhto nohkameahttun ráhkisvuođastis son válljii min mielbargin sihke alccesis, Kristusii ja eŋgeliidda, nu ahte mii sáhtášeimmet leat oasálažžan dan buressivdnádusas, ilus ja vuoiŋŋalaš ovdáneamis, mii čuovvu earáid buorrin dahkkon bálvalusain.

Mii šaddat Kristusiin váimmolaš oktavuhtii dainna go mii váldit oasi su gillámušaide. Juohke oaffaruššandahku earáid buorrin nanosmahttá olbmo váimmus háliidusa dahkat buori ja buktá su lagat oktavuhtii máilmmi lonisteaddjiin, gii "din dihtii šattai váivvášin, vaikko lei rikkis, vai dii su váivvásvuođa bokte šattašeiddet rikkisin" (Paulus 2. Kor. 8: 9). Ja dušše dalle go mii ollašuhttit sivdnideami almmálaš ulbmila, eallin sáhttá leat midjiide buressivdnádussan.

Jus don barggat nu mo Jesus dáhttu su máhttájeaddjidis bargat, ja vuoittát sutnje sieluid, de don dovdagoađát dárbbu dovddiidit čiekŋaleappot vuoiŋŋalaš áššiiguin ja diehtit daid birra eanet. Ja de don goikkat ja dovddat háliidusa su vánhurskkisvuhtii. Don rohkadalat Ipmila, ja du osku nanosma, ja du siellu juhká ain dievvaseappot bestojumi ádjagis. Vuostehágu ja geahččalusaid deaividettiinat don dorvvastat Ipmila sátnái ja rohkosiidda. Don ovdánat árpmus ja Kristusa dovdamis ja oaččut rikkis dovddiidusaid.

Vuoigŋa vuhtto earáid ovddas dahkkon bargun ja dat addá olbmo lundui čieŋalvuođa, nanusvuođa ja Kristusa láđisvuođa ja olbmui alccesis ráfi ja lihku. Olbmo doaivagat ožžot alit dási. Gehppesmielalašvuhtii dahje iešráhkisvuhtii ii leat dilli. Dat, geat dainna lágiin hárjehallet kristtalaš dábiid, ovdánit ja givrot bargat Ipmila bargguid. Sis lea čielga vuoiŋŋalaš čuovga, nana, ovdáneaddji osku ja sin rohkosiid fápmu stuorru. Ipmila Vuoigŋa, mii váikkuha sin siste, buktá sillui bassi oktavuođa ipmillaš guoskkahusa bokte. Váibmoláđis barggut earáid buorrin vissásit ovddidit maid olbmo iežas bestojumi.

Áidna vejolašvuohta ovdánit árpmus lea, ahte mii iehčamet ávkái geahčakeahttái doaimmahit aiddo dan barggu, man Kristus lea midjiide addán – bargat návccaideamet mielde daid buorrin ja buressivdnádussan, geat min veahki leat dárbbašeamen. Návccat ovdánit hárjehaladettiin; ealjáruššan lea eallima vuođđoeaktu. Sii, geat geahččalit doalahit kristtalaš eallima vuostáiváldimiin Ipmila árpmu sivdnádusaid barggakeahttá ieža maidege Kristusa buorrin, leat viggamin borrat barggakeahttái. Sihke vuoiŋŋalas ja beaivválaš eallimis dakkár meannudeapmi njuolvuda ja návččahuhttá olbmo. Jus olmmoš biehttala geavaheames buot lahtuidis, de maŋážassii sus ii leat šat oppa féipmuge dasa. Seamma láhkái kristtalaš olmmoš, jus son ii háliid geavahit Ipmila addin návccaid, ii sáhre šaddat Kristusis, muhto massá velá daidge návccaid, mat sus ledje.

Kristtalaš searvegoddi lea Ipmila addin gaskaoapmi olbmo bestojupmin. Dan mearrin lea viiddidit evangeliuma máilbmái. Dat geatnegahttá buot kristtalaččaid. Buohkat berrejit návccaideaset ja dilálašvuođaideaset mielde ollašuhttit Beasti addin doaimma. Midjiide almmuhuvvon Kristusa ráhkisvuohta dahká min velggolažžan buohkaide, geat eai vel dovdda su. Ipmil lea addán midjiide čuovgga, ii dušše min iehčamet, muhto maiddái earáid várás.

Jus Kristusa maŋisboahttit ipmirdivčče geatnegasvuođaset, de doppe gos báhkinriikkain dál lea dušše okta sárdnideamen evangeliuma, livčče evangeliumsárdnideaddjit duháhiid mielde. Ja buohkat, geat ieža eai sáhte váldit oasi bargui, liikkáge dorjjošedje dan váriideasetguin, miehtemielalašvuođain ja rohkadallamiin. Ja kristtalaš riikkainge šattašii áŋgireappot bargojuvvot sieluid bestojumi ovdii.

Eat mii dárbbaš mannat báhkmrnkn, eat mii dárbbaš oppa gáržžes ruovttubirrasage guođđit, jus mii galgat leat doppe ollašuhttimin Kristusa barggu. Mii sáhttit váikkuhit ruovttuineamet, searvegottlsteamet, oahppásiid searvvis ja gávppálaš oktavuođain.

Min Beastámet golahii stuorimus oasi eatnanlaš eallenagistis barggadettiinis viššalit snihkkárin Nasaret gávpogis. Bálvaleaddji eŋgelat čuvvo ealhma Hearra, go son dovdameahttumin ja vuollegažžan vádjolii dáloniid ja bargoolbmuid gaskkas. Son doaimmahii barggus seammá oskkáldasat lei dal iežas vuollegis fidnus dahje buorideamen buohcciid dahje vázzimin Galilea meara suillodeaddji báruid alde. Seamma láhkái miige sáhttit eallima buot dábálaččamus geatnegasvuođain ja vuolimus doaimmain vádjolit ja vaikkuhit ovttas Jesusiin.

Apostal cealká: "Dan dili siste, vieljažiiddán, man siste iešguhtege lea gohččojuvvon, dan siste orros son Ipmila luhtte" (Paulus 1. Kor. 7: 24). Fitnodatdoaibmi sáhttá jođihit fitnodagas nu, ahte son gudnejahttá Ipmila oskkáldasvuođainis. Jus son duođald lea Kristusa maŋisboahtti, de son cáhká oskkus buot daguidasas ja čájeha olbmuide Kristusa Vuoiŋŋa. Giehtaduojár sáhttá leat viššalis ja oskkáldas áirrasin su ovddas, guhte Galilea váriin doaimmai eallima hálbbimus bargguin. Juohkehaš, guhte dovddasta Kristusa nama, galggašii eallit nu, ahte earát su buriid bargguid oainnedettiineaset suhččošedje gudnejahttit Sivdnideaddjiset ja Lonisteaddjiset.

Ollugat, geat eai háliid geavahit attáldagaideaset Kristusa bálvalusas, bealuštit iežaset dainna, ahte earáin leat mahká eambbo návccat ja buoret dilli. Dakkáraš jurdda lea ráđđen, ahte dušše dat, geain leat earenoamáš attáldagat, galget basuhit daid Ipmila bálvalussii. Ollugat leat dan jáhkus, ahte attáldagat leat addojuvvon dušše muhtun dihto luohkkái, eaige ollege earáide, geat dađi lági mielde eai leat bovdejuvvon oašalažžan bargui eaige bálkkašumiide. Muhto veardádusas ii gai nie daddjojuvvo. Go dáluisit gohčui bálvaleaddjiidis čoahkkái, de son attii iešguhtiige doaimma.

Jus mis lea ráhkisvuođa vuoigŋa, de mii sáhttit doaimmahit eallima vuolimusge bargguid "nugo Hearrá ovddas" (Paulus Kol. 3: 23). Jus váimmus lea ráhkisvuohta Ipmilii, de dat oidno eallimis. Kristusa njálgga hádja birastahttá min, ja min váikkuhus lea earáide buressivdnádussan ja ovdáneapmin.

Don it galgga vuordit earenoamáš dilálašvuođaid dahje stuorra návccaid ovdalgo don manat Ipmila bargui. Ale maiddáige beroš das, maid máilbmi du birra jurddašeaš. Jus du beaivválaš eallin duođašta du oskku buhtisin ja vánhurskkisin ja earrásat dihtet vissásit, ahte don geahččalat leat sidjiide buressivdnádussan, de dalle du rahčamat eai leat mannan duššás.

Kristusa máhttájeaddjiin buot fuonimusat ja váivvášepmosat sáhttet leat buressivdnádussan earáide. Sii ieža eai soaitte oppa fuomášitge iežaset leat dahkamin maidege namahahtti buriid, muhto iežaset dieđekeahttái sii sáhttet bidjat johtui buressivdnádusa báruid, mat viidánit ja sturrot, eaige sii šalta diehtit daguideaset buressivdniduvvon váikkuhusaid ovdalgo maŋimuš bálkábeaivve. Sin mielas ii oro, dahje sii eai dieđe, ahte sii leat dahkamin maidege stuorráid. Sii eai dárbbaš váibadit iežaideaset atnimiin fuola lihkostuvvamis. Sii dušše berrejit mannat jaska ovddos ja bargat oskkáldasat dan barggu, maid Ipmil lea sidjiide sállen; dalle sii eai leat eallán duššás. Sin sielut ovdánit ain eambo Kristusa láhkásažžan; dán eallimis sii leat Ipmila mielbargit ja dákko bokte šaddet dohkálažžan alit doibmii ja boahttevaš eallima dievaslaš illui.

Ipmila dovdan

Ipmil viggá máŋgga láhkái almmuhit iežas midjiide ja buktit min iežas oktavuhtii. Luondduriika sártnoda. midjiide oruskeahttái. Ipmila ráhkisvuohta ja gudni, nu mo dat leat oaidnimis su bargguin, dàhket rabas váibmui stuorra váikkuhusa. Guldaleaddji beallji sáhttá gullat ja áddet, go Ipmil sártnoda midjiide luondduriikka bokte. Ruonas giettit, alla muorat, urbbit ja lieđit, johtti balvvat, arvi, buljardeaddji ája ja almmi čáppisvuohta hálahit min váimmuid ja bovdejit min oahpásmuvvat sutnje, gii daid visot lea sivdnidan.

Beasti čuvgii divrras oahpahušaidis luondduriikkas váldojuvvon veardádusaiguin. Muorat, cizážat legiid hearvarásiid, čomat, jávrrit ja čáppa albmi nugo maiddái beaivválaš eallima dáhpáhusat ja dilálašvuođat sáhtte laktásit duohtavuođa sátnái, vai dan oahpahusat buorebut badjánivčče olbmo millii juoba eallima váivviin ja morrašiinge.

Ipmil háliida, ahte su mánát atnet árvvus su bargguid ja illudit dan dábálaš, jaskes čábbodagas, mainna son lea čiŋahan min eatnanlaš ruktomet. Son illuda čábbodagas, ja eanet go mange olgguldas čábbodaga son ráhkista olbmo luonddu čábbodaga. Son háliidivččii min oahpahallat buhtesvuođa ja vuoilegašvuođa, liđiid jaskes sulolašvuođa.

Jus mii beare viššat guldalit, de Ipmila sivdnádusat addet midjiide jegolašvuođa ja luohttámuša divrras oahpahusaid. Buot luondu: násttit, mat almmi gomuvuođas áiggis áigai johtet mearriduvvon johtolagaideaset ja buot uhcimus atomat jeagadit Sivdnideaddjiset dáhtu. Ja Ipmil birgeha buot sivdnádusaidis ja daid fuolaha. Son, guhte bajásdoallá lohkameahttun máilmmiid almmiviidodaga ravddabis gomuvuođas, son dan seammás fuolaha uhca ránescizi dárbbuin, go dat vižarda iežas ovttageardán lávlaga baluid baga. Go olbmot mannet beaivválaš bargguidasaset dahje go sii rohkadallet, go sii eahkedis nohkadišgohtet dahje go sii iđedis lihkket, go rikkis lea doallamin rie muid gárdimisttis dahje go geafi čohkke mánáidis ovttageardán mállásiidda, de almmálas Áhčči atná fuola sis buohkain. Oktage ganjal ii golgga su fuomáškeahttái, iige oktage gease moji su dieđekeahttái.

Jus mii beare ollásit dán oskkošeimmet, de jávkkašedje buot joavdelas morrašat. Mii eat šattaše nu dávjá go dál beahtahallat, dasgo buot, sihke stuorit ja smávit áššit, bázášedje dalle Ipmila háldui, guhte ii ráđihuva dahje vuorrástuva morrašiid deattu vuolde. Dalle mii sáhtášeimmet illudit sieluráfis, maid ollugat eai leat dovdan guhkes áigái.

Go don luonddu čabbodaga áiccadettiinat das sakka illudat, de galggatmat jurddašit boahttevaš máilmmi, maid suddu ja jápmin eaba beasa billistit, ja gos garuhusa suoivva ii govčča luondduriikka. Govahala, makkár lea bestojuvvon olbmuid siida, ja muitte ahte duođalaččat dat lea olu hearváset go don oppa nagodat jurddasitge. Ipmila máŋggalágán attáldagain mii beassat dušše fal guopmat su čuovgga. Lea čállojuvvon: "Maid oktage čalbmi ii leat oaidnán, iige oktage beallji leat gullan, ja mii ii leat badjánan guđege olbmo váibmui, ja maid Ipmil lea sidjiide ráhkadan, guđet su ráhkistit" (Paulus 1. Kor. 2: 9).

Diktačálliin ja luonddudutkiin lea olu muitaleamošin luondduriikka birra, muhto kristtalaš olmmoš eatnama čábbodagas illudettiinis addá dasa eanemus árvvu dainna go son atná dan Ipmila sivdnádussan ja oaidná su ráhkisvuođa rásiin, miestagiin ja muorain. Oktage ii sáhte dievaslaččat áddet váriid ja vumiid, jogaid ja jávrriid mearkkašumi, ovdal go son daid oaidnigoahtá Ipmila ráhkisvuođa mearkan olbmuide.

Ipmil sárdnu midjiide sállemuša bokte ja Vuoiŋŋa duoji bokte váimmus. Iehčamet beaivválas dilis ja birrasis, dain molsašumiin, mat juohke beaivve dáhpáhuvvet, mii oažžut divrras oahpahusaid, jus min váibmu beare lea rabas daid vuostáiváldit. Sálbmačalli dovdá Ipmila láidejumi váikkuhusa cealkkedettiinis: "Eanan lea dievva Hearrá árbmugasvuođas" (Sálmmaid g. 33: 5). "Guhte viissis lea, son vuhtiiváldos dan ja fuopmášehkos Hearrá árpmudaguid" (Sálmmaid g. 107: 43).

Ipmil sárdnu midjiide sánis bokte. Das su luondu lea midjiide ain čielgaseappot almmuhuvvon, maiddái su meannudeapmi olbmuiguin ja su stuorra lonistanbargu. Das midjiide muitaluvvo bajimuš báhpaid, profehtaid ja dološ áigge eará bassi olbmáid historjá. Sii ledje olbmot, geat ledje "ovttalágáš dili vuloš minguin" (Jak. 5: 17). Mii oaidnit, mo sii sohte seammalágán váttisvuođain go miige, mo sii geahčča luvvojedje seamma láhkái go miige, muhto liikká ain ođđasis arvvosmedje ja šadde Ipmila árpmu bokte vuoitin. Sin oainnedettiin mii oažžut arvvosmahtto jumi geahččalettiineamet juksat vánhurskkisvuođa. Go mii lohkat sin oassin boahtan divrras dovddii dusain ja sidjiide juolluduvvon čuovggas, ráhkisvuođas ja buressivdnádusas ja barggus, man sii nagadedje bargat Ipmila árpmus, de dat seamma vuoigŋa, mii ávžžui sin, cahkkeha minge váimmuin bassi gilvvohallanmiela ja háliidusa šaddat luonddusteamet sin láhkásažžan - vádjolit Ipmiliin dego sii dahket.

Jesus celkkii Boares testamentte čállagiid birra - ja man olu eanet dat doalláge deaivása Ođđa testamentte birra: "Dat dat duođaštit mii birra" (Joh. 5: 39), Lonisteaddji birra, gean ala mii bidjat doivomet agálaš eallimis. Oppa Biibbal duođašta Kristusa birra. Vuosttaš sivdnidanmuitalusa rájes - dasgo "almmá su haga ii leat mihkkege šaddan das mii lea" (Joh. 1: 3) - gitta maŋimuš lohpádusa rádjái: "Geahča, fargga mun boađan" (Joh. almmustus 22: 12), mii lohkat su daguid birra ja gullat su jiena. Jus háliidat oahpásmuvvat Beastái, de guorahala bassi čállaga.

Deavdde váimmot Ipmila sániin. Dat lea dat eallinčáhci, mii du buolli goikku čáskada. Jesus cealká: "Jus dii ehpet bora Olbmo Bártni oačči ja juga su vara, de din siste ii leat eallin." Ja son čilge sániidis: "Dat sánit, maid mun sártnun didjiide, leat vuoigŋa ja eallin" (Joh. 6: 53, 63). Min rumaš lea ráhkaduvvon das maid mii borrat ja juhkat; seamma láhkái lea lunddolaš ja vuoiŋŋalaš áššiid ahtanuššamis: dat maid mii guorahallat ja jurddašit, addá luonddu ja fámu min vuoiŋŋalaš eallimii.

Lonástus lea dakkár ášši, man eŋgelatge háliidit guorahallat. Dan bestojuvvon eŋgelat galget guorahallat ja dan birra lávlut agálašvuođa nohkameahttunvuođas. Iigo dat ain dálge ánssásivčče dárkilis suokkardeami ja guorahallama? Jesusa nohkameahttun árkkálmastinvuohta ja ráhkisvuohta, dat oaffar, maid son min ovddas lea addán, gáibida ain dálge čiekŋalis ja duođalaš guorrahallama. Mii galggašeimmet jurddašaddat min ráhkis Lonisteaddjámet ja Ovddasrohkadallámet luonddu. Mii galggašeimmet smiehttat su ulmmi, go son bođii beastit olbmuid suttus. Go mii nu dutkat almmálaš áššiid, de min osku ja ráhkisvuohta nanosma, ja min rohkosat šaddet Ipmilii buorredohkálaččabun, dasgo daid ealáskahttá eambo ahte eambo osku ja ráhkisvuohta. Dat šaddet jierpmálažžan ja áŋgireabbon. Min luohttámuš Jesusii stáđásma, ja mii oažžut beaivválaččat dovdat su ealli fámu beastit buohkaid, geat su bokte Ipmila lus a bođežit.

Go mii smiehttat Beasti dievaslašvuođa de mii háliidit ollásit nuppástuvvat ja ođasmuvvat su buhtis ovdagova mielde. Min siellu goiká ja nealgu háliidusas šaddat su láhkásažžan, geasa mii leat mielaid. Mađi eambbo min jurdagat leat Jesusis, dađi eambbo mii sárdnut su birra earáide ja leat su ovddasteaddjin máilmmis.

Biibbal ii leat čállojuvvon dušše oahppan olbmuid várás, muhto áibbas nuppegežiid, dat lea jurddašuvvon dábálaš olbmuide. Bestojupmái vealtameahttun stuorra duohtaáššit leat almmuhuvvon beaivvisealvves čielggasvuođain; iige oktage sáhte meaddáduvvat iige čádjidit, earret go dalle jus son čuovvula su iežas jurddabálgaid iige Ipmila dáhtu, mii lea čielgasit almmuhuvvon.

Mii eat galgga luohttit ovttage olbmo duođaštussii Biibbala oahpahusain, muhto mii berrešeimmet ieža guorahallat Ipmila sáni. Jus mii diktit earáid jurddašit iehčamet beales, de mii mannat maŋos ja návccahuvvat. Jus mii eat hárjet vuoiŋŋalaš návccaideamet áššiin, mat leat dutkan veara, de dat sáhttet hedjonit dan muddui, ahte eat šat adde Ipmila sáni čiekŋalis oaivila. Min áddejupmi viidána guorahaladettiineamet Biibbala sierra áššiid gaskavuođaid, veardádaladettiineamet čálabáikkiid čálabáikkiiguin ja vuoiŋŋalaš áššiid vuoiŋŋalaš áššiiguin.

Mihkkege ii gievrut jierpmi eanet go čállaga guorahallan. Ovttage eará girjjis ii leat dakkár fápmu bajidit jurdagiid ja basttálmahttit sielunávccaid go Biibbalis dan viiddis ja alla duohtavuoda sániiguin. Jus Ipmila sátni guorahallojuvvošii nu mo dan berrešii dahkat, de olbmuin livččii viiddis áddejupmi, buorre ja alla luondu ja dakkár oaiviliid nanusvuohta, mii dálá áigge hui hárve dihtto.

Muhto hohppos Biibballohkamis ii leat olus ávki. Olmmoš sáhttá lohkat Biibbala čađa oainnekeahttá dan čabbodaga dahje áddekeahttá dan čiekŋalis ja čiegus mearkkasumi. Ovtta áidna biibbalcealkagis, go dat dutkojuvvo dassážii, go dan mearkkašupmi ja gaskavuohta beastináigumuššii lea šaddan čielggasin, lea eanet árvu go máŋggaid kápihttaliid ulbmilkeahtes lohkamis, mii ii leat maninge bajásčuvgehussan. Ane Biibbala iežat olámuttos, ja loga dan, go dus lea dilálašvuohta dasa; oahpa čalabáikkiid bajil. Juobe geainnu alde váccedettiinat don sáhtát lohkat muhtun biibbalcealkaga, smiehtadit dan ja dan láhkái bidjat dan muitui.

Mii eat juvssa viissisvuođa almmá duođalaš beroštumi ja rohkosiiguin guorahallama haga. Muhtin oasit Ipmila sánis leat nu čielgasat, ahte daid ii sáhte áddet boastut, muhto de leat nuppit, maid mearkkašupmi ii leat govdilasas, nu ahte olmmoš ovttatmano fuomášivččii dan oaivila. Čalabáikkiid ferle veardádallat gaskaneaset. Daid ferle dárkilit dutkat ja rohkadallamiin smiehttat. Dákkár biibballohkan bálkkašuvvo valljugasat. Seamma láhkái go ruvkebargi gávdná divrras metállasuonaid, mat leat čihkosis eatnama vuolde, nu songe, guhte áŋgirit ohcá Ipmila sáni čihkkojuvvon riggodagaid, gávdná das divrras duohtavuođaid, maid fuollameahttun ohcci ii fuomáš. Ipmila arvvosmahtti sátni, mii váimmus guorahallojuvvo, lea dego rávdnji, mii golggiida eallima ádjagis.

Biibbala ii galggaše goassege dutkat rohkadalakeahttái. Ovdal go mii rabastit Biibbala, de mii galggašeimmet bivdit Bassi Vuoiŋŋa čuvgehusa, de dat addojuvvo. Go Natanael bođii Jesusa lusa, de Beasti celkkii: "Geahča, duohta israellaš, gean duohken ii leat behtolašvuohta!" Natanael jearai: "Mas don mii dovddat?" Jesus vástidii: "Ovdal go Filip du rávkkal, go don ledjet fihkonmuora vuolde, de mun oidnen du" (Joh. 1: 48, 49). Jesus oaidná min maiddái dalle, go mii leat čihkosis rohkadallamin, jus mii bivdit sus čuovgga duohtavuođa oaidnima várás. Čuovgasa máilmmi eŋgelat leat ovttas singuin, geat vuollegis váimmuin rohkadallet Ipmilis láidejumi.

Bassi Vuoigŋa alida ja hearvásin dahká Beasti. Bassi Vuoiŋŋa doaibman lea ovdanbuktit Kristusa, su buhtis vánhurskkisvuođa ja dan stuorra bestojumi, mii midjiide lea su bokte addojuvvon. Jesus cealká: "Son váldá das mii lea mii, ja muitala didjiide" (Joh. 16: 14). Duohtavuođa Vuoigŋa lea Ipmila duohtavuođa áidna beaktilis oahpaheaddji. Vuoi, man alla árvvus Ipmil leage atnimin olmmošsohkagotti, go son dan ovddas attii Bártnis jápmimii, ja mearridii Vuoiŋŋas olbmuide oahpaheaddjin ja oktilaš ofelažžan. 

Rohkosa ovdavuoigatvuohta

Ipmil sárdnu midjiide luondduriikka ja almmustusa, sállejumi ja Bassi Vuoiŋŋa bokte. Muhto dat ii leat doarvái; mii galgat maiddái beassat rabastit sutnje váimmuideamet. Vai mis livččii vuoiŋŋalaš eallin ja fápmu, de mis galgá leat ealli oktavuohta suinna. Mii sáhttit jurddašit su; mii sáhttit smiehttat su dujiid, su árkkálmastinvuođa ja buressivdnádusaid; muhto dat ii leat sáni dievaslaš mearkkašumis seammá go suinna ovttastallan. Vai mii sáhtášeimmet leat Ipmila oktavuođas, de mis ferle leat sutnje juoga muitaleamoš min beaivválas eallimis.

Rohkos lea váimmu rabasteapmi Ipmilii dego muhtin ustibii, ii danin ahte dat livččii vealtameahttun Ipmilii, vai son oččošii diehtit, makkárat mii leat, muhto danin vai midjiide šattašii vejolažžan su vuostáiváldit. Rohkos ii buvtte Ipmila vuolás min lusa, muhto dat doalvu min lpmila lusa.

Go Jesus lei dáppe eatnama aide, de son oahpahii máhttájeaddjiidis rohkadallat. Son rávvii sin buktit beaivválaš dárbbuideaset Ipmila ovdii ja guođđit buot fuolaid su háldui. Ja su duođaštus, ahte sin bivdagat gullojuvvojit, lea duođaštus maiddái midjiide.

Vádjolettiinis olbmuid gaskkas Jesus ieš dávjá rohkadalai. Beasti sattai min dárbbuid ja headjuvuođa dáfus min láhkásažžan rohkadaladettiinis Áhčistis ođđa návččaid, vai son nagodivččii deavdit geatnegasvuođas ja vuostálastit geahččalusaid. Son lea midjiide ovdagovvan buot áššiin. Son lea min viellja headjuvuođaideamet siste, "juohke dáfus geahččaluvvon seammá láhkái go mii" (Hebr. 4: 15); muhto dasgo son lei vigiheapmi, de luonddustis son fasttásii buot bahá, sielustis son biidnašuvai ja gillái bákčasa buotlágan suttuid máilmmis. Su olmmošlaš dilis rohkos šattai sutnje vealtameahttumin ja ovdavuoigatvuohtan. Son oaččui jeđđehusa ja ilu Áhčiin sártnodettiinis. Ja jus olbmuid Beastis, Ipmila Bártnis, lei dárbu rohkadallat, de man sakka eanet galggašedje heajos, suttolaš ja jámolaš olbmot dovdat dárbbu buolli ja oktilaš rohkosii.

Min almmálaš Áhččámet háliida addit midjiide dievaslaš buressivdnádusas. Lea stuorra ovdavuoigatvuohta juhkat valljugasat su nohkameahttun ráhkisvuođa ádjagis. Lea ártet, go mii rohkadallat nu uhccán. Ipmil lea álo gearggus guldalit rehalaš rohkosiid iežas heajumusge mánás, ja liikkáge mis lea uhccán hállu almmuhit Ipmilii, maid mii dáhtošeimmet. Maid jurddašežžet almmi eŋgelat heajos ja geahččalusain gillájeaddji olmmošriebuin, geat nu unnán rohkadallet ja geain lea nu uhccán osku, vaikke Ipmil nohkameahttun ráhkisvuođastis árkkálmastá sin ja lea gearggus addit sidjiide olu eanet go sii oppa bivdetge dahje jurddašitge? Eŋgeliid alimus illu lea luoitádit Ipmila ovdii ja leat su lahka. Ipmiliin sártnodeapmi lea sin mielas buot stuorámus illu. Muhto eatnama mánát, guđet dárbbašit buot dan veahki, maid Ipmil beare sáhttá addit, orrot leamen duđavaččat vádjolettiineaset almmá su Vuoiŋŋa čuovgga ja láidejumi haga.

Bahávuođa seavdnjatvuohta birastahttá sin, geai hilgot rohkosa. Vašálačča suollemas geahččalusat oalgguhit sin suddui danin go sii eai háliid geavahit buorrin daid ovdavuoigatvuođaid, maid Ipmil lea addán sidjiide rohkosa ásahettiinis. Manne galget Ipmlla mánát leat nu gážžárat rohkadallat, vaikke oskkolačča gieđas rohkos lea dat čoavdda, mii rahpá almmi áitti, gos Buotveagalačča mearihis stuorra riggodagat leat rádjosis? Álelassii rohkadalakeahttá ja dárkilit gozekeahttá mii leat váras šaddat fuollameahttumin ja čádjidit eret rivttes bálgás. Min vašálaš viggá jámma hehttet min mannamis árpmu truvnnu lusa amamet mii nana rohkosiid ja oskku bokte oažžut árpmu ja fállu geahččalusaid vuostálastimii.

Leat dihto eavatut, maid deavdima maŋŋá mii sáhttit vuordit Ipmlla gullat min rohkosiid ja vástidit daidda. Vuosttamuččaid siste lea dat, ahte mii dovdat iehčamet dárbbašit su veahki. Son lea lohpidan: "Mun áiggon golggahit čázi dan badjelii, guhte lea goikkus, ja jogaid goike eatnamii" (Esaias 44: 3). Sii guđet nelgot ja goiket vánhurskkisvuođa maŋŋái, ja áibbasit boahtit Ipmlla lusa, ožžot leat vissásat das, ahte sin nealgi ja goiku čáskaduvvo. Váibmu ferte leat rabas Vuoiŋna váikkuhussii, muđui mii eat sáhte vuostáiváldit Ipmila buressivdnádusaid.

Min stuorra dárbu lea iešalddes fámolaš duođaštus ja sárdnu bastilit min beale. Muhto mii galgat ohcat Hearrá, vai son deavddášii min dárbbuid. Son cealká: "Rohkadallet, de didjiide addojuvvo." Ja "son guhte ii seastán su iežas Bártni, muhto attii su dohko min buohkaid ovddas, iigo son dalle galggašii maiddái addit midjiide buotrahkan oktan suinna" (Matt. 7: 7; Paulus Rom. 8: 32).

Jus mii atnit vearrivuođa váimmusteamet, Jus mii diđolaččat suddudit, de Hearrá ii háliid min gullat; muhto gáhtavaš ja cuovkanan váimmu rohkos šaddá álo gullojuvvot. Go mii divvut buot vearrivuđaid, maid mii diehtit iehčamet bargan, de mii sáhttit oskut, ahte Ipmil vástida min bivdagiidda. Iehčamet ánssus mii eat goassege beasa Ipmtla lusa, dušše Jesusa ánssášeapmi min beastá, su varra buhtista min, muhto mii liikkáge fertet miehtat Ipmila eavttuide.

Vuittolaš rohkosa nubbin eaktun lea osku. "Son, guhte Ipmila ovdii loaiddasta, son berre oskut, ahte Son lea ja ahte Son šaddá sin bálkkašeaddjm, guđet su ohcet" (Hebr. 11:6). Jesus celkkii máhttájeaddjiidasas: "Buot, maid dii bivdibehtet rohkadaladettiin, oskot ahte dii oažžubehtet, da dat didjiide dáhpáhuvvá" (Mark. 11: 24). Luohttitgo mii Hearrá sátnái?

Diet lohpádus lea viiddis, iige das leat ravda. Son, gii lohpádusa attii, lea oskkáldas. Jus mii dalán eat oččošege dan, maid mii leat bivdán, de mii goittotge berret oskut, ahte Hearrá gullá ja vástida min rohkosiidda. Mii leat meaddideaddji olbmot ja mis lea oanehis jurdda nu ahte mii muhtumin bivdit dakkár áššiid, mat eai livčče midjiide buressivdnádussan, ja min almmálaš Áhččámet ráhkisvuođastis vástida min rohkosiidda ja addá midjiide juoga, mas lea midtiide eanet buressivdnádus - dakkára, maid mii iežage sávašeimmet, jus sáhtášeimmet ipmillaš čuovgga bokte oaidnit boat dakkárin go dat duođalaččat leat. Go min rohkosiidda ii oro boahtimin vástádus de mii galgat doallat gitta lohpádusas, dasgo sihkkarit boahtá áigi, goas mii oažžut vástádusa, ja mii oažžut aiddo dan buressivdnádusa, maid mii eanemus dárbbašit. Muhto lea heabohisvuohta gáibidit, ahte Ipmil galggašii álo vástidit min rohkosiidda aiddo dan láhkái go mii leat sávvan. Ipmil lea menddo viissis meaddidit ja menddo buorre biehttalit addimis buriid attáidagaid vánhurskkis vádjoleddjiide. De ale bala sutnje dorvvasteamis, vaikke it oččosege jođanis vástádusa rohkosiiddásat. Luohte su sihkkaris lohpádussii: Rohkadala, de don galggat oažžut!"

Jus mii jearrat ráđi eahpádusasteamet ja balusteamet, dahje geahččalit čoavdit visot, maid mii eat sáhte oaidnit čielgasit, ovdalgo mis lea osku, de min váttisvuođat dušše sturrot ja vearránit. Muhto jus mii mannat Ipmila lusa ráđiheapmen ja su giehtageahččm, nugo mii duođaid leatge, ja vuollegaš mielain, luohttevaš oskkuin almmuhit dárbbuideamet sutnje, gean vusodat lea nohkameahttun, gii oaidná boat mii sivdniduvvon lea, ja gii ráđđe boat dáhtuinis ja sániinis, de son sihke sáhttá ja dáhttu gullat min čuorvasa, ja son diktá čuovgga báitit min váimmuide. Duođalaš rohkos láide min Agálašvuođa jurdagiid oktavuhtii. Mis ii leat mihkkege oinnolaš duođaštusaid das ahte min Lonisteaddji livččii árkkálmastinvuođain ja ráhkisvuođain min lahkonan, muhto nu dat liikka lea. Mii eat soaitte dovdat su guoskkahusa, muhto su giehta liikkáge lea min alde ráhkisteaddji ja árkkálmasti njuorasvuođain.

Go mii rohkadallat Ipmilis árpmu ja buressivdnádusa, de min iehčamet váimmuin galggašii rađđet ráhkisvuohta ja ándagassii addi vuoigŋa. Mo mii sáhttit rohkadallat: "Ja atte midjiide min velggiideamet ándagassii, nugo miige addit ándagassii velggolaččaidasamet" (Matt. 6: 12), ja dan seammás guoddit váimmusteamet árpmitmeahttun vuoiŋŋa? Jus mii sávvat rohkosiiddámet gullojuvvot, de mii fertet seamma láhkái ja seamma mađe addit ándagassii, go mii ieža vuordit ándagassiiaddojumi.

Gillilvuohta lea rohkosa gullama okta eaktu. Jus mii galgat ovdánit oskkus ja hárjáneamis, de mii galgat álelassii rohkadallat. Mii galgat leat "bissovaččat rohkadallama siste" (Paulus g. Rom. 12: 12). "Orrot bissovažžan rohkosa siste ja gohccet dammanaga siste, giitalusain" (Paulus g. Kol. 4:2). Biehtár rávve oskovaččaid ná: "Lehket dan dihtii čilgosat ja morrásat rohkadallat" (Biehtár 1. g. 4: 7). Paulus rávve: "Buot áššiid dáfus ovdanbuktojuvvoset din átnumat Ipmila ovdii čuorvumiin ja rohkos siste, giitalusaiguin" (Paulus g. Fil. 4:6). "Muhto dii, eahcálaččat", Judas cealká, "rohkadallet Bassi Vuoiŋŋa siste! Varjalehket iežaideattet Ipmila ráhkisvuođa siste" (Judas 20: 2ŋ. Oktilaš rohkos lea rihkkumeahttun čanas lpmila ja olbmo gaskkas, nu ahte min sillui golgá Ipmila eallinrávdnji, ja min eallimis fas máhččá Ipmila lusa buhtisvuohta ja bassivuohta.

Lea vealtameahttun rohkadallat viššalit. Ale divtte mange caggat du. Bargga boat návccaidatguin doalahit Jesusa ja silot oktavuoda. Geahččal gávdnat buot dilálašvuođaid, main beasat rohkadallat. Dat, geat duođaid ohcalit Ipmila oktavuođa, čohkkájit ruhkosvisttiin ja devdet oskkáldasat geatnegasvuođaset ja váldet duođalaš ja movttegis mielain vuostái buot dan buressivdnádusa, mii lea fidnemis. Sii atnet ávkin buot dilálašvuođaid beassat oasálažžan almmálaš čuovgasuotnjariin.

Mii galgat rohkadallat maiddái iehčamet olbmuiguin, muhto vuosttažttiin mii galgat muitit rohkadallat oktonassii, dasgo dat lea sielu eallin. Siellu ii sáhte menestuvvat, jus rohkadallan dahkko duššin. Ii leat doarvái rohkadallat dušše bearrašiin dahje albmosit. Oktonasvuođas raba silot Ipmila buotoaidnevaš čalmmiid ovdii. Oktonas rohkos lea oaivvilduvvon dušše Ipmila beljiide, mat rohkosiid guldalit. Oktage sáhkkes beallji ii beasa gullat dakkár rohkosa. Oktonas rohkosis siellu lea friddja birrasa váikkuhusain iige muosehuva. Siivvus, muhto buolli háluin dat faŋuha Ipmila guvlui. Hearvás ja bistevaš váikkuhus boahtá dalle Sus, gii oaidná čiegusvuođaid ja gean bealjit leat rahpas gullat dan rohkosa, mii váimmus vuolgá. Jaskes, ovttageardán oskkuin siellu lea Ipmila oktavuođas ja čohkke alcces almmálaš čuovgga suotnjariid, mat nannejit ja dorjot dan soađis sáhtána vuostái. Ipmil lea min nama ladni.

Rohkadala oktovuođas ja dalle go leat beaivválaš bargguin, divtte váimmot dávjá bajiduvvot Ipmila guvlui. Nu vádjolii Enok Ipmiliin. Dákkár jaskes rohkosat badjánit divrras suovvasa láhkái árpmu čohkkánsaji ovdii. Beargalat ii sáhte vuoitit su, gean váibmu dien láhkái dorvvasta Ipmilii.

Ii leat áigi iige báiki, ahte rohkadallat ii heiveše. Mihkkege ii sáhte hehttet min bajideames váimmuideamet vánhurskkis rohkosa vuoiŋŋas. Gávpotgahta olmmošeatnavuođa siste, gaskan gávppašeami, mii sáhttit vuolggahit Ipmilii sávaldagaid ja bivdit sus rađi aiddo nu mo Nehemias dagai, go son galggai buktit iežas gáibádusa gonagas Artaxerxesii. Juohke sajis lea rohkoslatnja, gos mii sáhttit rohkadallat oktovuođas. Min váimmu uksa galggašii leat alo rabasin vuostáiváldit Jesusa, vai son sáhtášii orrut sielusteamet almmálas guossin.

Vaikko vel min birastahtášiige duolva, nuoskkiduvvon áibmu, de eat mii liikkage dárbbaš vuoigŋat dan dávdanjoammudeaddji ávdnasiid, muhto mii sáhttit eallit almmi buhtes áimmu siste. Loktedettiineamet sillomet rohkosiiguin almmi guvlui, mii sáhtlit gokčat buot uvssaid nuoskkes miellagovain ja eahpebassi jurdagiin. Sii, geaid váimmut leat rahpas oažžut veahki ja buressivdnádusa Ipmilis, vádjolit basit áimmus go mii dáppe eatnamis lea, ja sii leat álelassii almmi oktavuođas.

Mii fertet oaidnigoahtit Jesusa čielgaseappot ja áddet čiekŋaleappot agálaš árvvuid mearkkašumi. Bassivuođa čábbodat berre deavdlt Ipmlla mánáid váimmuid; ja vai dat sáhtášii ollašuvvat, mii galggašeimmet bivdit almmálaš almmuhusald almml áššiid birra.

Divtte sielu gessojuvvot bajás, de lpmil suovvá min vuoigŋat almmálaš aimmus. Mii sáhttit bissut nu lahka Ipmila, ahte juohke heahkka dáhpáhusas min jurdagat jorret su lusa, seamma lunddolaččat go rássi beaivváža guvlui sodjá.

Almmut Ipmilii dárbbuidat, iluidat, morrašiiddát, vuorrádusaidat ja baluidat. Don it sáhte su muosehuhttit itge váibadit. Son, guhte lohká du vuovttald, atná ávvira iežas mánáid dárbbuin. "Hearrá lea sakka árkkálmasti ja árpmiheaddji" (Jakob 5: 1ŋ. Su árkkálmasti váibmu njuorrá min morrašiid geažil, beare mii daid namuhit. Doalvvo su lusa buot dan, mii du miela váivvida. Mihkkege ii leat menddo lossat sutnje guoddit, dasgo son bajásdoallá máilmmiid ja stivre buot áššiid oppa almmigomuvuođas. Ii mihkkege, mii juoga láhkái guoskkaš min rátái leat nu uhčči, ahte son das ii beroštivčče. Min eallimis ii leat oktage lohku, mii livččii menddo čáhppat sutnje lohkat, iige mihkkege moivviid, man son ii nagodivčče čoavdit. Su heajumusge mánáid ii sáhte deaividit mangelágan lihkuhisvuohta, sin sielu ii sáhte váivvidit ballu iige arvvosmahttit mihkkege iluid, sin baksamiin ii sáhte olggos boahtit oktage rohkos, maid min almmálaš Áhččamet ii fuomášivčče dahje mas son ii beroštivčče. "Son dearvvasmahttá sin, geainna lea cuvkejuvvon váibmu, ja čatná sin bávččaslaš háviid" (Sálmmaid g. 147: 3). Ipmila ja iešguđege sielu gaskavuohta lea seamma čielggas ja dievaslaš go jus eatnama alde ii livčče oktage eará olmmoš váldimin vuostái su geahču, ja son livččii addán Bártnis dušše ovtta áidna sielu ovddas.

Jesus celkkii: "Duon beaivve dii rohkadallabehtet mu nammii, inge mun cealkke didjiide ahte mun áiggun rohkadallat Áhči din ovddas, dasgo Áhčči ieš din ráhklsta." ". . . mun lean válljen din . . . vai maid ihkinassii dii rohkadallabehtet Áhčis mii nammii, son addá didjiide" (Joh. 16: 26, 27; 15: 16). Muhto Jesusa namas rohkadallan mearkkaša eanet go dušše namuhit su rohkosa álggus ja loahpas. Dat máksá dan, ahte galgá rohkadallat Jesusa miellalágiin ja su vuoiŋŋas, luohttit su lohpádusaide ja árbmui, ja doaimmahit su daguid.

Ipmil ii leat oaivvildan, ah te oktage mis álggášii oktooruhin dahje muŋkan, dahje geassádivččii eret máilmmis ipmilbálvaleami várás. Min eallin galgá leat Jesusa eallima lágaš - eallin sihke várrealážiin ja olbmuid siste. Son, guhte ii daga eará go rohkadallá, heaitá fargga rohkadallamis, dahje su rohkosat šaddet dáhpin, mas ii leat sisdoallu. Go olbmot geassádit eret olbmuid gaskkas, eret kristtalaš geatnegasvuođa doaimmaheames ja ruossa guoddimis, go sii eai šat bargga Hearrá ovddas, guhte nu duođalaččat lea bargan sin ovddas, de sii masset rohkosa váldosisdoalu iige sis leat šat mihkkege rohkadallanmovttaid. Sin rohkosat šaddet persovnnalažžan ja iešráhkisin. Sii eai sáhte šat rohkadallat olmmošsohkagotti dárbbuid dihtii eaige Kristusa váldegotti bajáshuksema dihtii, eaige sii sáhte rohkadallat fámuid, vat sii nagadivčče deavdit geatnegasvuođaideaset.

Midjiide lea stuorra vahágin dat, go mii eat ane ávvira iehčamet ovdavuolgatvuođas čoahkkamt oktii nanosmahttit ja arvvosmahttit guhtet guimmiideamet bálvalit Ipmila. Su sáni duohtavuohta manaha čielggasvuođa ja dehalašvuođa min jurdagiin. Su sáni basuheaddji váikkuhus ii šat čuvge iige ealáskahte min váimmuid, ja mii mannat vuoiŋŋalaččat maŋos. Čoahkkanettiineamet kristtalaččaiguin mii manahlt olu, jus mis váilu miehtemielalašvuohta earáide. Dat, guhte botke oktavuođaid earáide, ii deavdde Ipmila oaivila su hárrái. Olmmošlaš dábiid hárjeheapmi olbmuid searvvis buktá min earáid lagabui ja ovddida ja nanosmahttá min kristtalaš eallimis.

Jus kristtalaččat čoahkkanivčče sártnodit guhtet guimmiideasetguin Ipmila ráhkisvuođa ja lonástusa divrras duohtavuođaid birra, de dat arvvosmahtášii sin váimmuid ja sii fas arvvosmahtášedje nubbi nuppi. Mii sáhttit juohke beaivve oahppat eanet ja eanet dovdat min almmálaš Áhččámet, ja oažžut ođđa dovddiidusaid su árpmus. Dalle mii sáhttit háliidit sárdnut su ráhkisvuođa birra, mii dan seammás ligge ja arvvosmahttá min iehčamet váimmu. Jus mii jurddašivččijmet ja sártnošeimmet Jesusa birra eanet ja iehčamet birra uhcit, de mii dovddašeimmet olu buorebut, man lahka son lea.

Jus mii favl jurddašivččiimet Ipmila álo go mii oažžut duođaštusa das, ahte mii leat su geahču vuolde, de son livččii álo min jurdagiin, ja mii mielasteamet sártnošeimmet su birra ja su rámiidivččiimet. Mii sárdnut áiggálaš áššiid birra, danin go mis lea daidda beroštupmi. Mii sárdnut ustibiiddámet birra danin go mii sidjiide liikot; min morrašat ja ilut laktásit sidjiide. Muhto mis lea mearihis olu stuorát sivva ráhkistit Ipmila go eatnanlaš ustibiiddámet. Galggašii leat máilmmi lunddoleamos ášši addit sutnje ovddimus saji jurdagiinnámet, sárdnut su buorrevuođa birra ja muitalit su fámu birra. Ii leat ulbmilin, ahte dat divrras attáldagat, maid Ipmil lea midjiide addán,. galggašedje deavdit min miela ja čatnat mm ráhklsvuođa nu, ahte mii eat šat suittáše sutnje maidege addit. Muhto Ipmila attáldagat galget min álelassii multtuhit su birra ja čatnat min ráhkisvuođa ja giitevašvuođa báttiiguin sutnje, min almmálaš Buorredahkkái.Mii menddo olu orodit eatnama moskkubáikkiin. Bajideadnot čalmmiideamet almmiriikka rabas uvssa guvlui, doppe Ipmila šearratvuohta báitá Kristusa muođuin, su muođuin gii "máhttá ollásii dahkat sin ávdugassan, guđet bohtet Ipmila lusa su bokte" (Hebr. 7: 25).

Mii galgat eanet rámidit Ipmila "su árbmugasvuođa ovddas ja oavdudaguid dihtii olbmuid mánáid ovddas" (Sálmmaid g. 107: 8). Min kristtalašvuohta ii berre leat dušše bivdin ja vuostáiváldin. Mii eat galgga álo jurddašit dárbbuideamet, muhto muitit maiddái daid buressivdnádusaid, maid mii oažžut vuostáiváldit. Mii eat goassege rohkadala menddo olu, muhto leat menddo hátnásat addit giitosa. Oppa áigge mii oažžut vuostáiváldit Ipmila árpmuattáldagaid, muhto man unnán mii datte čájehit giitevašvuođa ja man unnán mii máidnut su dan ovddas, maid son lea min ovddas dahkan!

Go Israel mánát dolin ledje čoahkkanan ipmilbálvalussii, de Hearrá celkkii sidjiide: ". . . ja dás galgabehtet dii borrat, Hearrá, din Ipmileattet muođuid ovddas, ja leat ilus dii ja din viesut, juohke dáfus maid dii riepmabehtet dahkat, dan dáfus, mainna Hearrá, du Ipmilat, lea du buressivdnidan" (5. Moses g. 12: 7). Buot, mii dahkkojuvvo.Ipmilii gudnin, galgá dahkkojuvvot iluin, máidnumiin ja giitosiiguin, ii morrašiin iige lassa mielain.

Min Ipmil lea njuoras, váibmoláđis Áhčči. Su bálvaleami ii galgga atnit váibmolosádussan iige váivves bargun. Hearrá bálvaleapmi ja su daguid dahkan galggašii leat hávskivuohta. Ipmil ii dáhto, ahte su mánát, geaidda son lea lágidan nu stuorra bestojumi, anášedje su gaffa ja goavis bargoaddin. Son lea sin buoremus ustit, ja go sii su bálvalit, de son lea lohpidan leat ovttas singuin, buressivdnidit ja jeđđet sin ja deavdit sin váimmuid iluin ja ráhkisvuođain. Hearrá háliida mánáidis oažžut jeđđehusa su bálvalettiineaset ja gávdnat eanet ilu go váivvi su bálvaleamis. Son háliida, ahte dat, geat čoahkkanit su bálvalit, gávnnašedje doppe divrras jurdagiid su ovddasmorraša ja ráhkisvuođa birra, nu ahte sii sáhtášedje oažžut jeđđehusa beaivválaš doaimmaineaset ja vai sii oččošedje árpmu čájehit buot áššiin gutnálašvuoda ja oskkáldasvuođa.

Mii galgat čoahkkanit ruossa birra. Kristus ja su russiinávlejupmi galggašii leat mis jurdagiid, sártnodemiid ja stuorimus ilu sisdoallun. Mii galggašeimmet vurket muitui buot buressivdnádusaid, maid mii leat vuostáiváldán Ipmilis, ja go mii ipmirdit su stuorra ráhkisvuođa, de mii galggašeimmet leat miehtas oskkildit buot áššiid daid gieđaid háldui, mat russiinávlejuvvojedje min dihtii.

Giitevašvuođa soajáiguin siellu sáhttá loktanit lagabui almmi. Almmi gárdimiin Ipmil bálvaluvvo lávlumiin ja čuojahemiin, ja go mii giitevašvuođa čájehit, de mii lahkonit almmi veagaid bálvalanvugiid. "Dat guhte oaffaruššá giitalusaid, gutnejahttá mu" (Sálmmaid g. 50: 23). De loaiddasteadnot Ipmila ovdii gudnebalolaš iluin, čudjoset "giitalusat ja sálbmalávlun" (Esaias g. 51: 3). 

Maid berre dahkat eahpádusaid siste

Biehtár rávve vieljaidis: "Muhto ovdánehket min Hearrámet ja Beastámet Jesus Kristusa árbmui ja dihtui" (2. Biehtár g. 3: 18). Go Ipmila mánát árbmui ovdánit, de sii ain čielgaseappot ipmirdišgohtet su sáni. Sii gávdnet dan bassi duohtavuođain ođđa čuovgga ja čábodaga. Nu lea leamaš searvegotti historjjás buot áiggiid čađa, ja nu galgá joatkašuvvat gitta loahpa rádjái. "Vánhurskásiid bálggis lea nugo suonjardeaddji čuovgá, mii šaddá šearradeabbon ja šearradeabbon gitta alles čuvges beaivin" (Salomo sátnel. 4: 18).

Apostal Paulus cealká, ahte Ipmil "lea beastán min seavdnjadasa válddis ja lea sirdán min su eahcálas Bártnis riikii" (Paulus g. Kol. 1: 13). Ja juohkehaš, guhte lea sirdašuvvan jápmimis eallimii, sáhttá duođaštit, "ahte Ipmil lea duođalas" (Joh. 3: 33). Son sáhttá duođaštit: "Mun dárbbašin veahki ja gávdnen dan Jesusis. Son devddii juohke dárbbu ja čáskadii mii sielu nealggi; dál lea Biibbal šaddan munnje Kristusa almmustussan. Manin mun oskkun Jesusii, don máhtát jearrat. - Danin go son lea ipmillaš Beasti. Manin mun Biibbalii oskkun? Danin go Jean gávnnahan, ahte dat lea mu sillui Ipmila jietna." Mis alddámet sáhttá leat duođastus das, ahte Biibbal lea duohtavuohta ja ahte Kristus lea Ipmila Bárdni. Mii diehtit, ahte mii eat leat čuovvumin juonalaččat hutkojuvvon cukcasiid.

Oskku čalmmiiguin mii sáhttit oaidnit boahttevaš máilmmi ja ipmirdit Ipmila lohpádusa ovddidit min áddejumi, go olbmo návccat ovttastuvvet ipmillaš návccaide ja sielufámut čadnojuvvojit čuovgga vuolggaheaddjái. Mii sáhttit dalle illudit danin go buot, mii Ipmila stivrejumi vuolde lea leamaš midjiide eahpečielggas, šaddá midjiide čielggasin, ja juohke ášši, man lei váttis ipmirdit, oažžu čilgehusa; dakko, gokko min gáržžes miella oinnii dušše moivvi ja eahpelihkostuvvan áigumušaid, mii dalle oaidnit čábbaseamos ja dievaslaččamus harmoniija. "Dasgo dál mii oaidnit speadjala siste, sevdnjes sártni siste, muhto dasto mii galgat oaidnit muođus muhtui. Dál mun dovddan bihtáid mielde, muhto dasto mun galggan dovdat, nugo mun lean dovdojuvvon" (Paulus 1. g. Kor. 13: 12).

Ollugiid, earenoamážit nuorra kristtalaččaid, givssida gaskkohagaid eahpádusa jurdda. Biibbahs leat máŋggat assit, maid sii eai sáhte čilget eaige ipmirdit, ja beargalat geavaha daid borran várás sin oskku. Biibbalii ja dan ipmillaš almmustahttojupmái. Su jerret. "Mo mun sáhtán oahppat dovdat rivttes geainnu? Jus Biibbal duođaid lea Ipmila sátni, de mo mun sáhtán beassat dáin eahpádusain ja muosehisvuođas?"

Ipmil ii goassege gáibit min oskut, ovdalgo son lea addán dievaslaš duođaštusaid das, masa mii sáhttlt oskomet vuođđudit. Son ieš, su luondduláhki ja su sáni duohtavuohta leat buot nannejuvvon dakkár duođaštusaiguin, mat heivejit min jierbmái, ja dákkár duođaštusat leat valjis. Muhto Ipmil ii leat goassege loahpahan eahpidanvejolašvuođa. Min oskku vuođđuo galget leat duođaštusat, eai čájahusat. Dat, geat háliidit eahpidit, besset dan dahkat, muhto dat, geat duođaid háliidit duohtavuođa dovdat, galget gávdnat valjis duođaštusaid oskkuset vuođđun.

Olbmo rájálaš jierbmái lea veadjemeahttun áddet Agálašvuođa luonddu ja daguid. Joba buot bastlleamos jurddašeaddjái ja alimusat čuvggodan olbmui dát bassivuođa Vuoigŋa lea čiegusvuohta. "Máhtátgoson don boahtit Ipmila luonddu boddii dahje ollet Buotveagalačča olggumus ráji rádjái? Dat lea almmi allosaš, maid máhtát don doaimmahit - dat lea čiekŋaleabbo go jábmiid áibmu - maid don dieđát?" (Job g. 11: 7, 8).

Apostal Paulus čurve: "O rikkisvuođa čieŋalvuohta sihke Ipmila viissisvuođas ja dieđus! Man suokkardallameahttumat leat su duomut ja guorahallameahttumat su geainnut!" (Room. 11: 33). Jos vel "balvvat ja seavdnjatvuohta leat su birra - vánhurskkisvuohta ja vuoigatvuohta leaba su truvnnu vuođđu" (Sálmmaid g. 97: 2). Mii sáhttit áddet su doaimmaid minguin ja su miellalági dan muddui, ahte beassat ipmárdussii du nohkameahttun ráhkisvuođas ja árpmus ja daidda gulli mearritmeahttun fámus. Mii sáhttit áddet su áigumušaid, jus dat lea midjiide ávkin; muđui mii fertet luohttit buotveagalaš gihtii ja su ráhkisvuođas devdojuvvon váibmui.

Ipmila sánis, seammá láhkái go dan ipmillaš vuolggaheaddji luonddus, leat čiegusvuođat, maid olmmoš ii sáhte goassege ipmirdit. Suttu boahtin máilbmái, Kristusa olmmožin šaddan, bajasčuožžileapmi, ođđasisriegádeapmi ja Biibbala máŋggat eará áššit leat dakkár čiekŋalis čiegusvuođat maid olbmo jierbmi ii sáble čilget iige oppa dieva_laččat áddetge. Muhto mis ii leat mihkkege sivaid eahpidit Ipmlla sáni duohtavuoda dan dihte, go mii ieža eat sáble áddet Sállejeaddji čiegusvuođaid. Luondduriikkas mii oaidnit álelassii áššiid, maid mii eat nagot čiiget. Buot uhcimusge ealli diŋga čuoččaldahttá jearaldagaid, maidda viisáseamos filosofatge eai sáble vástidit. Juohke sajes mii deaivat oavdduid, maid mii eat sáble jirpmiineamet čilget. Leago dalle imaš, ahte vuoiŋŋalaš máilmmis leat čiegusvuođat, maidda min jierbmi ii ole? Váttisvuohta čuožžila olbmo jierpmi návccahisvuođa ja gárživuoda geažil. Ipmillea addán midjiide doarvái duođastusaid čallagiiddis ipmillaš luonddu hárrai, eatge mii oaččo eahpidit su sáni, vaikko mii eat áddege ipmillaš duohtavuođa buot čiegusvuođaid.

Apostal Biehtár cealká, ahte Biibbalis lea "muhtun oassi lossat árvidit, maid dáidemeahttun ja nanusmeahttun olbmot botnjet . . . alččeseaset heavvaneapmin" (Biehtar 2. g. 3: 16). Eahpideaddjit leat geavahan Biibbala váigadis sajiid duođaštussan dan vuostái, muhto dathan leat baicca gievrras duođastusat dan ipmillaš álgoboahtimis. Jus Biibbal ii muitalivčče Ipmilis eará go dan, maid mii álkit ipmirdit, ja jus heajos jierbmi sáhtašii áddet Ipmila stuorisvuođa ja allatvuođa, de Biibbalis eai livčče Ipmila fámu vealtameahttun dovdomearkkat. Biibbala sisdoalu imašvuohta ja ovddolašvuohta galggašii bidjat min oskut, ahte Biibballea lpmila sátni.

Biibbal almmuha duohtavuođa ovttageardánit ja heiveha dan olbmo váimmu dárbbuide ja áibbašumiide nu, ahte dat hirpmástuhttá ja geasuha alimus dási oahppan olbmuid. Dan seammás dat addá vejolašvuođa dábalaš ja oahppameahttun olbmuide gávdnat bestojumi geainnu. Ja goittoge dát oktageardánit muitaluvvon duohtavuođat sárdnot dakkár áššiid birra, mat leat allagat ja viidásat ja mannet olbmo jierpmi bajábeallai nu, ahte mii sáhttit daid vuostáiváldit dušše danin, go Ipmillea daid cealkán. Dainna lágiin bestojumi geaidnu rahpasa min ovdii, nu ahte juohke siellu sáhttá oaidnit, makkár lávkkiid son ferle váldit beassan várás Ipmila lusa ja Hearrámet Jesusa Kristusa oskui ja vai son ollešii bestojupmái Ipmila mearridan geainnu mielde. Dáin duohtavuođam, maid lea nu álki ipmirdit, leat goittoge čiegusvuođat, mat gokčet su hearvásvuođa – čiegusvuođat, mat guorahaladettiin devdet miela ja moriidahttet duohtavuoda ohecis gudnebalu ja oskku. Mađi eanet son Biibbala guorahallá, dađi čiekŋaleappot son jáhkká, ahte dat lea ealli Ipmila sátni, ja olbmo iežas jierbmi vuoliduvvo ipmillaš almmustusa allatvuođa ovddas.

Dovddastettiineamet, ahte mii eat ollásit ipmir Biibbala stuorra duohtavuođaid, mii dušše mieđihit dan, ahte olbmo jierbmi ii ole áddet mearritmeahttunvuođa, ahte olmmoš gáržžes olmmošlaš viisodagainis ii sáhte ipmirdit buotdiehtti Ipmila áigumušaid.

Eahpideaddji ja ipmilmeahttun olmmoš hilgu Ipmlla sáni danin, go son ii sáhte beassat sealvvi ala dan buot čiegusvuođain. Eaige datge, geat dovddastit oskkuset Biibbalii, leat olggobealde dien vára. Apostal cealká: "Váruhehket, vieljažiiddán, amas guđege siste . dis leat bahás, eahpeoskkolaš váibmu, nu ahte son jorrala ealli Ipmilis eret " (Hebr. 3: 12). Lea riekta guorahallat dárkilit Biibbala oahpahusaid ja ohcat "Ipmila čieŋalvuođaid" (Paulus 1. g. Kor. 2: 10), dan ráje go dat leat čallagis almmuhuvvon. Vaikko lea nu, ahte "čihkkon áššit gullet Hearrái" de "almmustahttojuvvon áššit gullet midjiide" (5. Moses g. 29: 29). Muhto beargalaga doaibman lea heađuštit olbmo jierpmi guorahallannávccaid. Biibbala duohtavuođaid dutkamii seahkána dihtolágan čeavláivuohta, nu ahte olbmot šaddet gierdameahttumin ja alvvahuvvet, jus sii eai sáhte čilget juohke čálabihtá duđahahtti láhkái. Sin mielas lea sakka heahpatlaš dovddastit, ahte sii eai ádde Vuoiŋŋa vuolggahan sániid, eaige sii háliid gierdavaččat vuordit dassážii, go Ipmil oaidná heivvolažžan almmustahttit sidjiide duohtavuođa. Sii jáhkket, ahte sin iežaset olmmošlaš jierbmi bastá dahkat sidjiide vejolažžan ipmirdit Biibbala, muhto go nu ii geava, de sii iešalddeset biehttalit dan deavisvuođa. Lea duohta, ahte eatnat teoriijat ja oahput, maid mii sáhttit atnit Biibbaloahppun, eai čuovo Biibbala oahpahusaid, ja vuoiga dadjat leat Ipmilis vuolggahuvvon sáni vuostái. Dákkár áššit leat leamaš maŋgga olbmui eahpádusa ja muosehisvuođa álgun. Muhto liikkáge dan ii sáhte bidjat Ipmila sivvan, muhto olbmo, go son lea botnjan Ipmila sáni boastto čilgehusaiguin.

Jus sivdnádusat sáhtášedje dievaslaččat áddet Ipmila ja su daguid, de sis ii livčče šat dan maŋŋá vuordimis ii ođđa duohtavuođaid gávdnan, ii dieđuid lassáneapmi, ii miela iige váimmu viidáset ovdáneapmi. Dalle Ipmil ii livčče šat buot alimus, ja olmmoš, dan maŋŋá go son livččii ollen dieđu ja ovdáneami doppimus rádjái, heaittásii ahtanuššamis. Giitot Ipmila dan ovddas, go nu ii leat. Ipmil lea agálaš, "man sisa buot viissisvuođa ja dieđu dávvirat leat čihkkojuvvon" (Paulus g. Kol. 2: 3). Agálašvuođas olbmot sáhttet álelassii guorahallat ja oahppat eanet, eaige sii liikkáge sahte goassege gurret su viisodaga, buorrevuođa ja fámu riggodagaid.

Ipmila ulbmilin lea dat, ahte juo dán eallimis su sániid duohtavuođat almmuhuvvošedje su mánáide. Lea dušše okta vuohki, mainna dán dieđu sáhttá juksat. Dušše fal dat Vuoigŋa, mii sáni lea vuolggahan, sáhttá čuvget dan nu, ahte mii dan ipmirdit. "Iige diede oktage, mii lea Ipmila siste, earret go Ipmila Vuoigŋa", dasgo "Vuoigŋa suokkarda buot diŋggaid, velá Ipmila čieŋalvuođaidge" (Paulus 1. g. Kor. 2: 11, 10). Ja min Beasti lohpidii sidjiide, guđet su čuovvulit: "Go son, duohtavuođa Vuoigŋa, boahtá, de galgá son oahpistit din buot duohtavuhtii - dasgo son váldá das mii mii lea, ja muitala didjiide" (Joh. 16: 13, 14).

Ipmil dáhttu olbmuid hárjehallat jurddašannávččaideaset, iige mihkkege eará lohkamušaid gievrut ja ovddit jurddaseami nu olu go Biibbala guorahallan. Muhto mii galgat váruhit, amamet bálvališgoahtit jierpml, mii lea olmmošlaš headjuvuođa ja návccahisvuođa vuloš. Jus mii eat háliid čiehkat Biibbala iehčamet jierpmis, nu ahte čielgaseamosge duohtavuođat eai leat ipmirdeames, de mis ferte leat unna mánáža ovttageardánvuohta ja osku, ja mis ferte leat miella oahppat ja rohkadallat Bassi Vuoiŋŋa veahki. Dovddadettiineamet Ipmila fámu ja viissisvuođa ja iehčamet návccahisvuođa áddet su allatvuođa, mii galggašeimmet vuollegis mielain rahpat su girjji gudnebalolašvuođain, dego dalle go mii leat loaiddasteamen su ovdii. Go mii lohkat Biibbala, de min jierbmi ferte dovddastit Biibbala iežas alibun, ja váibmu ja jierbmi ferte gopmirdit dan stuorisvuođa ovddas mii lea "MUN LEAN".

Leat eatnat áššit, mat orrot leamen váddásat ja čihkosat, muhto maid Ipmil dahká čielggasin daidda, geat daid háliidit ipmirdit. Muhto almmá Bassi Vuoiŋŋa veahki haga mii sáhttit álkit botnjat Biibba la ja čilget dan boastut. Biibbal lohkkojuvvo dávjá nu, ahte lohkamis ii leat mihkkege ávkkiid, muhto baicca vahát. Go Biibbal rabastuvvo almmá gudnebalu ja rohkosa haga, go jurdagat ja dovddut eai leat giddanan Ipmilii eaige leat čuovvumin Ipmila dáhtu, de eahpádus sevnnjodahttá miela nu, ahte Biibbala lohkange lea dušše lasiheamen eahpeoskku. Vašalaš ráđđe jurdagiid ja addá boastto čilgehusaid. Lehkos dal vaikke man oahppan olmmoš, muhto jus son ii geahččal sániidisguin ja bargguidisguin leat Ipmila oktavuođas, de hui álkit sáhttá geavvat nu, ahte son ádde Čállaga boastut, iige su čilgehus leat luohttin veara. Dain, geat lohket Biibbala gávdnan várás doppe ruossalasvuođaid, váilu vuoiŋŋalaš čuovga. Jorggu čalmmiiguin sii oidnet eahpádusa ja eahpeoskku sivaid dakkár áššiin, mat duođalaččat leat čielgasat ja ovttageardánat.

Čiegadehkoset dal olbmot valkko mamna lágiin, muhto eahpádusa ja eahpeoskku sivvan lea dábálaččat olbmo ráhkisvuohta suddui. Čeavlás ja suttu háliideaddji váibmu ii dáhto vuostáiváldit Ipmila sáni oahpahusaid ja ráddjehusaid, ja dat, geat eai háliid čuovvut sáni gáibádusaid, leat geargadat eahpidit dan duohtavuođa. Dalle go mii galgat duohtavuođa gávdnat, de mis ferte leat duođalaš háliidus dan dovddiidit ja doahttalit. Ja buohkat, geat dákkáraš mielain guorahallet Biibbala, gávdnet valljugasat duođaštusaid das, ahte dat lea Ipmila sátni ja sii sáhttet oahppat dovdat Biibbala duohtavuođaid, mat dahket sin viissisin bestojupmái.

Kristus lea cealkán: "Jus guhtege dáhttu dahkat su dáhtu, son šaddá dovdat boahtágo oahppu Ipmilis" (Joh. 7: 17). Dan sadjái go don jearahalat ja láittát dakkára, maid it ádde, de don berret fuomásit dan čuovgga, mii du ala juo báitá, de don fidnet eanet čuovgga. Geahččal Kristusa árpmu bokte deavdit buot daid geatnegasvuođaid, maid ipmirdeapmi lea dahkkon dutnje álkin, de don oaččut návččaid ipmirdit ja ollašuhtiit daidge, maid hárrái dus dál leat eahpádusat.

Lea okta duođaštus, mii lea almmuhuvvon buohkaide - sihke oahppan ja oahppameahttun olbmuide - namalassii dat, maid vásáhusat duođastit. Ipmil ávžžuha min geahččalit sániidis duohtavuođa ja lohpádusaidis nanusvuođa. Son gohčču min: "Muosáhehket ja oidnet, ahte Hearrá lea buorre" (Sálmmaid g. 34: 9). Dan sadjái, ahte mii luohtášeimmet soames eará olbmo sátnái, mii galgat ieža muosáhit. Son cealká: "Rohkadallet, ja dii oažžubehtet" (Joh. ev. 16: 24). Su lohpádusat šaddet devdojuvvot. Dat eai leat goassege beahttán, eaige dat goassege sáhte beahttit. Ja go mii boahtit Jesusa lusa ja illudit su ráhkisvuođa dievaslašvuođas, de min eahpádus ja seavdnjatvuohta báhtara su čuovgga ovddas. 

Ávvudeapmi Hearrá siste

Ii leat viisát dahkkon, jus olmmoš čohkke buot bahča muittuid ovddeš eallimisttis - dan meattáhusaid ja beahttašuvvamiid - sárdnu daid birra ja surgá daid badjel dassážii go šlundu ja alvvahuvvá. Šlundon sielu deavdá seavdnjatvuohta; dat ii váldde sisa Ipmila čuovgga ja dat suoivanastá earáge olbmuid bálgáid.

Ipmila mánát leat bovdejuvvon Kristusa áirrasin, čájehan várás Hearrá buorrevuođa ja árpmu. Nugo Jesus lea almmustahttán midjiide Áhči duohta luonddu, nu miige berret almmuhit Kristusa máilbmái, mii ii dovdda su njuoras, árkkálmasti ráhkisvuođa. "Nugo don leat vuolggahan mii máilbmái, nu lean maiddái munges vuolggahan sin máilbmái" celkkii Jesus. "Mun sin siste, ja don mii siste . . . vai máilbmi dovddašii, ahte don leat vuolggahan mu" (Joh. 17: 18, 23). Apostal Paulus cealká Jesusa máhttájeaddjiide: "Lea almmus, ahte dii lehpet Kristusa girji", "mii dovdojuvvo ja lohkkojuvvo buot máilmmis" (Paulus 2. g. Kor. 3: 3, 2). Juohke mánás bokte Jesus vuolggaha máilbmái breava. Jus don leat Kristusa čuovvu, de don leat su breava iežat bearrašii, gillái dahje dan gáhtii, gos don ásat. Jesus, gii lea du siste, dáhttu sárdnut sidjiide, geat eai su dovdda. Sii eai soaitte lohkat Biibbala eaige gullat dan jiena, mii sidjiide čállaga bokte sárdnu; sii eai oainne Ipmila ráhkisvuođa su daguin. Muhto jus don duođas leat Jesusa áirras, de lea vejolaš, ahte sii du bokte ohppet ipmirdit su buorrevuođa ja ráhkistit ja bálvalit su.

Eatnat sielut leat nu garrasit geahččaluvvon, ahte sii leat goase vuoittáhallamin soađis iežaset ja bahávuođa fámuid vuostá. Ale fal šlundut olbmuid, geat leat dákkár gaffa saađi vuolde. Jeđđe sin doaivvu ja luohttámuša sániiguin, mat su arvvosmahttet. Dáinna lágiin Kristusa čuovga sáhttá báitit dus alddát. "Ii oktage mis eale iešalccesis" (Paulus g. Rom. 14: 7). Mii sáhttit iehčamet dieđekeahttái arvvosmahttit ja nanosmahttit earáid, muhto maiddái šlundudit ja earuhit sin Kristusis ja duohtavuođas.

Juohkehaččas leat váttisvuođat, lossa morrašat, geahččalusat. Ale milital váigatvuođaidat iežat jámolaš lagamuččaide, muhto buvtte buot rohkosiiddát Ipmila ovdii. Mearrit, ahte it goassege cealkke ovttage eahpádusa sáni itge sániidatguin šlundut earaid. Don sáhtát sakka illudahttit earáid eallima ja doarjut sin viggamušaid sániiguin, maid sisdoallun lea doaivu ja bassi illu.

Eŋgelat guldalit, maid don sártnut máilbmái iežat almmálaš Hearrá birra. Hála su birra, gii rohkadallá du beales Áhči ovddas. Go don ustibat buorástahtát, de divtte Ipmila máidnuma leat baksamiiddát alde ja váimmustat. Dat jorgala su jurdagiid Jesusii.

Buot dát vahágahttá du iežat sielu, dasgo juohke eahpádusa sátni, maid don dajat, ovddida beargalaga geahččalusaid; dat nanne du eahpidanvuoiŋŋa ja moraštahttá bálvaleaddji eŋgeliid, geat vulget du luhtte eret. Go beargalat du geahččala, de ale ribat baksamiinnát ovttage eahpádusa dahje seavdnjatvuođa sáni. Jus don čahkket saji su evttohusaide, de doaivvuhisvuohta ja vuostehágolaš eahpádus deavdá du jurdagiid. Jus don sártnut dovdamušaidat birra, de juohke eahpádusa sátni váikkuha dutnje alccesat ja lea seammás siema, mii ihtá ja guoddá šattuid maiddái eará olbmuid eallimis, ja dáidá leat veadjemahttun vuostálastit du sániid váikkuhusa. Soaitá leat, ahte don ieš beasat eret geahččalusain ja beargalaga gielain, muhto soaitá leat nu, ahte earát, geaid don sániidatguin leat jorggiidahttán, eai nagat luovvanit dan eahpeoskku dilis, maid don leat sin siste boktán. Hei, man ávkkálaš leage dat, ahte mii sárdnut dal kar sániid, mat buktet vuoiŋŋalaš fámu ja eallima!

Dávjá muitaluvvo, ahte Jesus čierui, muhto ii leat máinnašuvvon, ahte son livččii moddján. Duođaid sáhttit dadjat, ahte min Beasti lei morrašiid olmmái, ja ahte son bures dovddai váivviid, dasgo son rabai váimmus buot olmmošlaš givssiide. Muhto vaikko son elii iešbiehttaleaddji eallima, man bákčasat ja morrašat sevnnjodahtte, de su miella bisui nanusin. Su muođuin ii dihtton moraš iige duhtameahttun vuohta muhto dain ásai ráfálaš lotkatvuohta. Su váibmu lei eallima golgi ája; gos ihkinassii son leažžá vádjolan, de dohko son buvttii mielddis vuoiŋŋastusa ja ráfi, ilu ja ávu.

Giitte Ipmila daid čuvges govaid ovddas, maid son lea midjiide čájehan. Čohkkejeadnot su ráhkisvuođa buressivdniduvvon duođaštusaid, vai mii daid sáhtášeimmet álelassii geahčadit. Ipmila Bárdni, guhte guđii su Áhčis truvnnu, válddii ipmillaš hámi sadjái olmmošlaš hámi, vai son sáhtášii beastit olbmo beargalaga válddis eret; su vuoitu min bealis, go son rabai almmi uvssaid olbmuide ja rabastii sin čalmmiide dan báikki, gos Ipmila gudni lea biddjon oidnosii; jorralan sohkagoddi bajiduvvui heavvaneami njielus, gosa suddu lei dan norddastan, ja de buktojuvvui vuot ain agálaš Ipmila oktvuhtii, ja go olmmoš gilvvohallamis lea vuoitán oskku Beastái, de son gárvvohuvvo Kristusa vánhurskkisvuhtii ja bajiduvvo su truvnnu lusa - dát leat dat govat, maid Ipmil dáhttu min geahčadit.

Beastámet lei váimmovuođus duođalas ja ángir, muhto ii goassege alvvaheapme iige erdui. Sis, geat vigget su lágánin šaddat, leat seammalágán duođalaš áigumušat go sus; sii dovdet čiekŋalis persovnnalaš ovddasvástádusa. Sii barget gehppesmielalašvuođa vuostái, ii sin lusttut rieibmudit dahje groavvát nálset, dasgo Jesusa oahppu deavdá sin ráfiin dego rávdnji. Ii dat jáddat ilu suotnjariid, ii dat eastte illudeami iige sevnnjodahte muođuid čuvges moji. Kristus ii boahtán delke bálvaluvvot, muhto bálvalit, ja go su ráhkisvuohta ráđđe min váimmuin, de mii čuovvut su ovdamearkka.

Gáskálasat ja bastilislánját dušše sárjádit ja bávččagahttet du, ja jus dušše dakkáriid čoakkát ja čájáhalat daid earáide, de itgo don dalle, earret ahte hálbbášat Ipmila buorrevuođa, maiddái hehtte earáid vádjoleames eallima bálgá alde?

Eaigo du eallimis leat leamaš čuvges bottut? Eaigo dus leat leamaš ilu bottut, goas du váibmu lea ilus njuikkodan vástádussan Ipmila Vuigŋii? Go don geahčat ruovttoluotta iežat eallima vásáhusaide, de itgo oainne doppe čuvges dáhpáhusaid? Eaigo leat Ipmila lohpádusat njálgga rásiid láhkái šaddamin du bálgá guoras? Itgo háliid diktit daid čábbodaga deavdit váimmot iluin?

Vádjolettiineaset eallima bálgá mielde ollugat jurddašit meattáhusaideaset ja beahttašuvvamiiddiset, ja sin váimmuid deavdá moraš ja šlundivuohta. Go mun ledjen orrumin Eurohpas, de mun ožžon breava ovtta oskkuoappás, gii lei aiddo dákkáraš dilis, čiekŋalis morrašis. Son jearai mus jeđđehusa sániid. Go ledjen lohkan su breava, de niegadin čuovvovaš ija iežan šaddogárdái, ja soames olmmoš, guhte orui leamen šaddogárddi eaiggát, lei munnje doppe oahpisin. Ledjen aiddo čoaggimin liđiid ja návddašeamen daid njálgga urbelievllain, go ovdalis máinnašuvvon oskkuoabbá, guhte lei vázzán mun bálddas, cuigii muhtin fasttes gáskálasaid, mat ledje su luotta ovddas. Das son moraštii ja váidalii. Ii son vázzán oahppása maŋis šaddogárddi bálgáin, muhto gáskálasaid ja bastilislánjáid siste. "O", son váidalii, "amma lea surgat, ahte bastilislánját bilidit oppa dan čáppa šaddogárddi?" Dalle oahpis dajai: "Divtte daid orrut, dasgo dat dušše bávččagahttet du. Čoakke ruvssuid, liljjáid ja neilihkaid."

Beargalat illùda, go nagoda fillet Ipmila mánáid eahpeoskui ja doaivvuhisvuhtii. Son illuda, go oaidná min eahpideamen Ipmila, su dáhtu ja fámu beastit min. Son liiko, go fidne min dan jáhkkui, ahte Ipmil geahččalusainis háliida min vahágahttit. Beargalaga viggamuššan lea ovdanbuktit Hearrá árpmuheapmin ja garasin. Son botnjá duohtavuođa ja deavdá miellagovvádusa boastto dieđuiguin su birra; dan sadjái, ahte mii pisošeimmet dain duohtavuođain, mat gusket min almmálaš Áhččaseamet, mii menddo dávjá giddet fuopmášumi beargalaga vearri duođaštusaide ja čájehit Ipmilii uhccán luohttámuša heahppášuhtti eahpádusaiguin ja nimmoremiin su vuostái. Beargalat álelassii háliida dahkat oskkueallima ahkidin. Son háliida dan čájehit lossadin ja váivin; ja dalle go kristtalaš olbmo eallimis lea oaidnimis dákkár oskkuoaidnu, de son eahpeoskkuinis lea doarjumin beargalaga giellásiid.

Jus mii leat Kristusa ovddasteaddjit, de mii berret dahkat su bálvalusa nu geasuheaddjin go dat duođaid leage. Dat kristtalaččat, geaid váimmu dievva lea ahkitvuohta ja maraš, ja geat álelassii nimmorit ja vaidarit, sii čájehit earáide boastto goya Ipmiliš ja kristtalaš eallimis. Sis oažžu dakkár gova, dego Ipmilis ii livčče miela mielde oaidnit mánáidis lihkolažžan, ja dáinna lágiin sii addet boastto duođaštusa min almmálaš Áhčisteamet.

Kristtalažžat leat ásahuvvon čuovgaguoddin almmi geainnu ala. Kristusa čuovga galgá sin bokte báitit máilbmái. Sin eallima ja luonddu vuođul earát galggašedje oažžut rivttes gava Kristusis ja su bálvaleamis.

Go mii eahpidit Ipmila ráhkisvuođa ja su lohpádusaid, de mii badjelgeahččat su ja moraštahttit su Bassi Vuoiŋŋa. Mo eatni mielas orošii, jus su mánát livčče jámma nimmoreamen sutnje, dego son ii livčče bargamen sin buori ala, vaikke son lea rahčan čađa eallima mánáidis ovdii ja geahččalan dahkat sin eallima lihkolažžan. Geahččalmat jurddašit, ahte mánát eahpidivčče su ráhkisvuođa; dat cuvkešii su váimmu. Moson vánhemiid mielas orošii, jus mánát dan láhkái singuin láhttešedje? Ja maid min almmálaš Áhččamet jurddaša min birra, go mii eat luohte su ráhkisvuhtii, mii bijai su addit iežas áidnariegádan Bártni, vai mis livččii eallin? Apostal čallá: “Son, guhte ii seastán su iežas Bártni, muhto attii su min buohkaid ovddas, iigo galggaše dalle maiddái addit midjiide buotrahkan oktan suinna?" (Paulus g. Rom. 8: 32). Ja man ollugat leat datte sii, geat daguideasetguin, vaikke eai aiddo sániideasetguin, celket: "Hearrá ii oaivvil dákko bokte mii. Son soaitá ráhkistit earáid, muhto ii son mii ráhkis."

Várresártnistis Kristus attii máhttájeaddjiidasas mávssolaš oalpahusaid das, man vealtameahttun luohttámuš Ipmilii lea. Dán oahpahusa oaivilin lei roahkasmahttit Ipmila mánáid čađa buot áiggiid, ja dat leat addán oahpu ja čuovgga maiddái min áiggi olbmuide. Beasti gohčui čuovvuidis geahččat almmi lottiid, mat áigáiboađu fuolaid haga vižardedje giitosa, dasgo "eai dat gilvve, eai láddie". Liikká min almmálaš Áhččámet addá daidda visot, maid dat dárbbašit. Beasti jearrá: "Ehpetgo dii leat sakka eambbo go dat?" (Matt. 6: 26). Olbmo ja ealliid stuorra Sivdnideaddji rabasta gieđaidis ja galleha buot su sivdnádusaidis. Almmi lottitge leat su fuolahusas. Ii son biepmu daid njunnái cokka, muhto son fuolaha daid dárbbuin. Dat fertejit čoaggit upmoliid ja siepmaniid, maid son daid várás leat juohke sadjái botkkuhan. Dat fertejit čohkket beasseávdnasiid ja biebmat čivggaid. Vižardemiin dat doaimmahit bargguset, dasgo "almmálaš Áhččamet biebmá daid." Ja "ehpetgo dii leat olu stuorit arvvus go sii?" Ehpetgo dii, jlerpmálaš ja vuoiŋŋalaš bálvaleaddjit, leat sakka eanet veara go almmi lottit? Iigo min Sivdnideaddji ja min eallima Várjaleaddji, son gii dagai min iežas ipmillaš hámi láhkásažžan, aile Etiola min dárbbuin go mii fal sutnje luohttit?

Dalle sii, geat leat lonistuvvon, buorástahttojuvvojit buresboahtinsávaldagaiguin dan siidii, maid Jesus lea sidjiide gárvvistan. Doppe sii eai dárbbaš gillélt buotlágan eatr anlaš vearránusain, dego gielástalliid, eahpeipmila bálvaleaddjiid, buhtismeahttun sieluid ja ipmilmeahttumiid searvvis, muhto sii leat ovttas singuin, geat leat vuoitán bahávuođa badjel ja leat Ipmila árpmu bokte ovdánan dievaslaš lundui., Buot suttolaš dábit ja váilivuođat, mat sin dáppe leat givssidan, leat sihkkojuvvon eret Jesusa varain, ja sii leat šaddan osolažžan su gudni ovddolaš hearvásvuhtii ja šearratvuhtii, mii lea sakka šearradeabbo go beaivváža čuovga. Su eallindábiid čábbodat ja su dievaslaš luondu báidná sin ollásit ja báitá sis vel čuovgadeappot go olgguldas šearratvuohta. Sii čužžot vigiheapmin stuorra vilges truvnnu ovddas ja návddašit eŋgeliid árvvvus ja vuoigatvuođain.

Fargga almmi uvssat rahpasit Ipmila mánáide, ja gudni Gonagasa buressivdnádus čuodjá sin beljiide dego hávskimus ávvulávlla: "Bohtet deike mii Áhččan buressivdniduvvomat! Árbejehket dan riikka mii didjiide lea ráhkaduvvon máilmmi vuođđudeami rájes" (Matt. 25: 34).

Mii eat sáhte dušše, geahččat ovddos guovlluid, boahttevaš soađi váivviide, muhto mii sáhttit geahččar dan mii lea vássán ja maiddái dan, mii galgá boahtit ja dadjat: "Otnáš rádjái lea Hearrá veahkehan." "Nugo du beaivvit leat, lehkos du vuoiŋŋadus!" (5. Moses g. 33: 25). Geahččalusat eai leat stuoribut go dat fápmu, mii midjiide lea addojuvvon daid vuostálastima várás. De mii galgat doaimmahit bargomet gos ihkinassii dan gávnnažit, luohtedettiin, ahte mii dal min deaivideaš, de midjiide addojuvvojit vástideaddji fámut.

Muhto juo dán eallimis kristtalaččat sáhttet illudit Kristusa searvivuođas; sii sáhttet dovdat su ráhkisvuođa čuovgga ja su lagašvuođa agálaš jeđđehusa. Juohke lávki sáhttá buktit min lagabui Jesusa, dovddiidit čiekŋaleappot su ráhkisvuođa ja doalvut min lagabui ráfi ávdugas siidda. Mii eat galgga dan dihtii massit luohttámušamet, muhto báicca galgat luohttit eanet, eanet go goassege ovdal. "Dássážii lea Hearrá min veahkehan" (1. Sam. g. 7: 12), ja son veahkeha gitta loahpa rádjái. Geahčadeadnot daid dáhpáhusaid, iehčamet vásáhusaid, mat muittuhit das, maid Hearrá lea dahkan jeđđen várás min ja gádjun várás min eret gáđohusas. Bisuheadnot varasin muittus buot buorredaguid, maid Ipmillea dahkan min guovdu - gatnjaliid, maid son lea sihkkon eret, bákčasiid, maid son lea geahppudan, eahpádusaid ja balu, maid son lea váldan eret, dárbbuid, maid son lea deavdán, buressivdnádusaid, maid son lea midjiide juolludan - vai mii dáinna lágiin nanosmahtášeimmet iehčamet mannat buot dan čađa, maid mii loahppavádjolussamet alde deaivideažžat.

Dat lihkku maid maŋŋái olmmoš gilvvohallá iežas ulbmiliid dihtii, geatnegasvuođa bálgá olggobealde, lea eahpesihkar ja bisttuheapme; dat jávkklha ja deavdá sielu oktonasvuođain ja morrašiin. Muhto Ipmila bálvaleamis lea illu ja duhtadus. Kristtalaš olmmoš ii dárbbaš vádjolit raššása alde, son ii leat guđđojuvvon doaivvuhis morrasii iige behtolašvuhtii. Jus vel eallima ilut eai šattašege min oassin, de mii liikkáge sáhttit illudit oainnedettiineamet boahttevaš eallima.

Ollugiin lea boastto ipmárdus Kristusa eallima ja luonddu harrál. Sii gáddet, ahte su eallimis ii lean ollege liekkusvuohta iige beaivvádat, ahte son lei goavis, garas ja iluhis olmmoš. Máŋgii buot kristtalaš eallin lea báinnahallan dákkár sevdnjes oaiviliidda.

Kristus gohčui máhttájeaddjiidis vákšut gietti rásiid, mat leat dievaslaččat dainna ovttageardán čábbodagaia, maid almmálaš Áhčči lea daidda sivdnidan. Dainnage lágiin son čajehii iežas ráhkisvuođa olbmuide. Son celkkii: "Geahčadehket meahci liljáid, mot dat šaddet." Dáid luonddurásiid čábbodat ja goargatmeahttunvuohta vuoitá buot Salomo čiŋaid. Dáiddaduodjin válmmaštuvvon fiidnáseamos bivttasge ii sáhte gilvvohallat dainna lunddolaš liekkusvuođain ja suonjardeaddji čábbodagain, mii čiŋaha Ipmila sivdnidan liđiid. Jesus jearrá: "Jus nappo Ipmil nu bivttasta meahci rási, mii odile lea, ja ihttin suhppejuvvo oapmanii, iigo son dalle galggašii sakka eambbo din bivttastit, dii uhccán oskkolaččat?" (Matt. 6: 28, 30). Jus Hearrá, almmálas dáiddačeahppi, addá ovttageardán liđiide, mat ovtta beaivvis duššin šaddet, daid fiinna ja máŋggalagan ivnniid, de man olu eanet son atnáge fuola dain, geat leat sivdniduvvon su govvan. Dát Kristusa midjiide addin oahpahus lea bagadus eahpideaddji váimmu muosehisvuhtii heahtái ja eahpádussii.

Maid ollmnoš áigu addit máksun su sielus ovddas (Matt. 16: 26) geahčadettiinis dán hearvás árbbi, mii lea su juksamis. Son sáhttá leat geafi, muhto liikká oamastit riggodaga, man máilbmi ii goassege suitte addit. Lonistuvvon ja suttus čovdojuvvon siellu, man buot divrras návccat leat basuhuvvon bálvalit Ipmila, lea cealkemeahttun árvvolas; ja almmis lea illu Ipmila ja bassi eŋgeliid gaskavuođas ovtta áidna lonistuvvon sielu dihtii, illu, mii albmana bassi vuoittu ávvulávlagiin.

Ipmil ii dáhto, ahte su mánát galggašedje leat losidahttojuvvon morrašiiguin. Muhto Hearrá ii fille min. Son ii cealkke midjiide: "Ale bala; du geainnu alde eai leat váttisvuođat." Son diehtá, ahte mii deaividit geahččalusaid ja váralašvuođaid, iige son dan mis čiega. Ii son váldde mánáidis det dán suttolaš ja bahás máilmmis, muhto son čujuha sidjiide nana báhtaransaji. Son rohkadalai máhttájeaddjiidis beales ná: "In mun rohkadala, ahte don galggat váldit sin máilmmis eret, muhto ahte don várjalivččet sin bahás eret." "Máilmmis", son cealká, "dis lea átestus, muhto lehket dorvvolaččat! Mun lean vuoitán máilmmi" (Joh. 17: 15; 16: 33).

Don sáhtát šaddat váttisvuođaide iežat gavpedoaimmain, du doaivagat nusset sevdnjes boahtteáiggi vuordámušaiguin nu ahte soaittát ballagoahtit reastaluvvamis. Ale dallege soarddáhala. Guođe morrašiiddát IpmiIa háldui ja biso ráfálažžan ja iIolažžan. Rohkadala oažžut viisodaga vai nagodivččet dikšut áššiidat jierpmálaččat ja dainna lágiin vealtat dáhpas ja lihkuhisvuođas. Daga buot, maid sáhtát, vai beasašit buriide bohtosiidda. Jesus Ica lohpidan veahkehit min, muhto ii fal nu gal, ahte mii ieža eat barggaše maidege. Go don luohtedettiinat min almmálaš Veahkkámet ala leat dahkan ášši buorrin buot dan, maid leat nagadan, de dohkket ilolaš mielain dan, mii das maŋŋá ovddal bođeš.

Dahkatgo mii riekta go leat dieinna lágiin eahpeoskkus? Manne mii galgat leat nu giitemeahttumat ja luohttit nu unnán? Jesus lea min ustit; oppa albmi berošta min birgejumis. Mii eat galggaše diktit beaivválaš eallima váigatvuođaid ja morrašiid losidahttit iehčamet miela ja sevnnjodahttit min jurdagiid, dasgo muđuid juoga nu ášši lea álelassii váivvideamen ja muosehuhttimin min. Mii eat galggaše vuoittahállat morrašiidda, mat dušše šlundudit ja váibadit min, eaige ollege veahket min váivviid guoddit.

Muhtun olbmot álelassii gillájit battis ja váivašuvver morrašiiguin. Juohke beaivve sii oidnet iežaset birra Ipmila ráhkisvuođa duođaštusaid; juohke beaivve sii besset oasálažžan su valljugas buressivdnádusa daguin, muhto sii eai daid fuomáš. Jurdagiinniset sii lállet váivves áššiid, maid sii ballet leat boahtimin, dahje muhtun duođalaš váigatvuohta, vaikke dat leage uhcci, sevnnjodahttá sin čalmmiid oaidnimis dakkár áššiid, main sii galggašedje leat giitevaččat. Váigatvuođat, mat galggašedje leat doalvumin sin lagabui Ipmila, guhte lea min áidna duođalaš veahkeheaddji, baicca earuhit sin Ipmilis danin go daodagahit muosehisvuođa ja nimmoreami.

Sálbmačálli cealká: "Dorvvas Hearrái ja daga buriid, ása eatnamis ja bargga oskkáldasvuođa ala" (Sálmmaid g. 37: 3). Dorvvas Hearrái! Juohke beaivvis leat morrašat, váivvit ja váigatvuođat. Gávnnadettiineamet mii leat hui gergosat sárdnut váigatvuođaideamet ja gillámušaideamet birra. Min deddet nu eatnat morrašat ja bal ut, mii beakkuhit iehčamet lossa noađi nu alti, ahte sáhtášii gáddit, ahte mis ii leatge árkkálmasti, ráhkislaš Beasti, guhte lea válmmaš gullat min rohkosa ja veahkehit min juohke háve, go mil veahki dárbbašit.

Jus mii álo jurddašit earáid eahpeustitlaš ja boastto daguid, de midjiide lea veadjemeahttun ráhkistit sin nu mo Kristus lea ráhkistan min, muhto jus mii jurddašit Kristusa imašlaš ráhkisvuođa ja árkkálmastinvuođa midjiide, de mis šaddagoahtá seammalágán ráhkisvuohta eáraide. Mii galggašeimmet ráhkistit ja gudnejahttit earáid, vaikko sis leatge vigit ja vádjitvuođat, maid mii eat sábre vealtat oaidnimis. Mii galggašeimmet oahpahallat vuollegašvuođa ja iehčamet biehttaleami, gierdavaš láđisvuođa earáid feaillaide. Dát vuojeha mis eret gáržžes iešbeaivválašvuođa ja dahká min váibmoláđisin ja buorredáhtolažžan.

Hearrá dáhtošii, ahte buot su mánát livčče lihkolaččat muosálaččat ja jegolaččat. Jesus cealká: "Ráfán mun attán didjiide, in mun atte didjiide nugo máilbmi addá. Alloset din váimmut suorganehko ja alloset ballo." "Dán mun Jean sárdnon didjiide, vai mii mii bisošii din siste ja vai din illu šattašii ollisin" (Joh. 14: 27: 15: 11). 

